
የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

 “አገር በተለያዩ ፈተናዎች... ወደ ገጽ 4 ዞሯል

ሞገስ ተስፋ 

አዲስ አበባ፡-  ከውጭ የሚገቡ ምርቶችን በአገር 
ውስጥ ምርት በመተካት የተረጋጋ ኢኮኖሚ ለመፍጠር 
በትኩረት እንደሚሰራ የኢፌዴሪ ጠቅላይ ሚኒስትር 
ዐቢይ አሕመድ (ዶክተር) ገለጹ። 

ጠቅላይ ሚኒስትሩ በትናንትናው ዕለት 
በተካሔደው የሕዝብ ተወካዮች ምክር ቤት 6ኛው 
ምክር ቤት በአንደኛ ዓመት የሥራ ዘመን 13ኛ 
መደበኛ ስብሰባ ከምክር ቤቱ አባላት ለተነሳላቸው 
ጥያቄዎች ምላሽና ማብራሪያ ሰጥተዋል። በምላሽና 
በማብራሪያቸው ከለውጡ ወዲህ በኢኮኖሚ ላይ 
የተደረጉ ማሻሻያዎች ትልቅ እምርታ አሳይተዋል። 

ባለፉት በርካታ ዓመታት ስንዴ ማምረት እየቻልን 
ባለማምረታችን በውጭ ምንዛሪና በልመና ከውጭ 
ስናስገባ ነበር። በተደረገው  ማሻሻያ ስንዴን በአገር 
ውስጥ ለመተካት የተሰራው ሥራ ውጤት እያስገኘ 
ነው።ስንዴ የምትለምን አገር  ስንዴን ወደ ውጭ 
እልካለው የምትልበት ደረጃ ደርሳለች። በሚቀጥለው 
ዓመት ስንዴን ወደ ውጭ ገበያ እንልካለን። ይህም 

 በአገሪቱ የተረጋጋ ... ወደ ገጽ 4 ዞሯል

“አገር በተለያዩ ፈተናዎች ውስጥ ማለፏን ስናስብ 
ያመጣነውን ለውጥ ማድነቅ ይገባል”

-	 የመንገድ	ግንባታ	165	ሺህ	ኪሎሜትር	ደርሷል
-	 የአየር	መንገድ	ገቢ	ወደ	4	ነጥብ	8	ቢሊዮን	ዶላር	አድጓል
-	 የቴሌ	ትርፍ	55	ቢሊዮን	ብር	ደርሷል

የኢፌዲሪ ጠቅላይ ሚኒስትር ዶክተር ዐቢይ አሕመድ

ጌትነት ተስፋማርያም

አዲስ አበባ፡- አገር በተለያዩ ፈተናዎች ውስጥ 
ማለፏን ከግምት ውስጥ አስገብተን ካሰብነው በተለያዩ 
ዘርፎች ያመጣነውን ለውጥ ማድነቅ ይገባል ሲሉ 
ጠቅላይ ሚኒስትር ዶክተር ዐቢይ አሕመድ አስታወቁ። 

የመንገድ ሽፋን 165 ሺህ ኪሎሜትር መድረሱን፣ 
የአየር መንገድ ገቢ ወደአራት ነጥብ ስምንት ቢሊዮን 
ዶላር እንዲሁም የቴሌ ትርፍ 55 ቢሊዮን ብር 
መድረሱንና ከሁለት ሺህ 100 በላይ ትምህርት ቤቶች 
መገንባታቸውን ገልጸዋል።   

ስድስተኛው የሕዝብ ተወካዮች ምክር ቤት አንደኛ 
የሥራ ዘመን 13ኛ መደበኛ ስብሰባ ትናንትና ሲካሄድ 
ጠቅላይ ሚኒስትሩ ለቀረቡላቸው ጥያቄዎች ማብራሪያ 
ሰጥተዋል። 

ጠቅላይ ሚኒስትሩም በወቅቱ ለውጡ በተለያዩ 
ፈተናዎች ውስጥ ሆኖም የተሻለ ነገር አሳይቷል ሲሉ 
ከሪፎርሙ በኋላ በኢኮኖሚና በማህበራዊ ዘርፍ 
አበረታች ለውጦች መመዝገባቸውን ተናግረዋል።   

ለውጡ የተመዘገበው ግን ከኮቪድ ወረርሽኝ ባለፈ 
ሰው ሰራሽ ችግሮች ባሉበት ሁኔታ መሆኑን ጠቁመዋል። 

በተለይ ባጋጠመን አገር የማፍረስ ውጊያ ብዙ ችግር 
ተፈጥሯል ያሉት ዶክተር ዐቢይ፤  ውጊያው እንዲሁ 
በቀላል የሚታይ ሳይሆን አገርን ከመፍረስ የታደገና፤ 

በአገሪቱ የተረጋጋ ኢኮኖሚ ለመፍጠር በትኩረት ይሰራል

በግብርናው መስክ ሰፊ የለውጥ ሥራ በመሰራቱ  
መሆኑን አብራርተዋል።

ጠቅላይ ሚኒስትሩ በምላሽና ማብራሪያቸው፤ 
የጓሮ እርሻ ከቤተ መንግሥት ጀምሮ   በአዲስ አበባ 

በስፋት እየተሰራበት ነው። አትክልትና ፍራፍሬ 
ከአረንጓዴ አሻራ ጋር ተያይዞ  ሰፊ ሥራ ተሰርቶበታል።  
በዘንድሮው ዓመት ብቻ አትክልትና ፍራፍሬን ወደ 
ውጭ በመላክ 82 ነጥብ 9 ሚሊዮን ዶላር ገቢ 
ተገኝቷል። ይህም ትልቅ እምርታ ነው። በጓሮ አትክልት 
በፍራፍሬ፣ በስንዴ ትልቅ ለውጥ መጥቷል። 

ጠቅላይ ሚኒስትሩ በሰጡት ማብራሪያ፤  
የኢትዮጵያ አየር መንገድ ከለውጡ በፊት 100 
አውሮፕላን የነበሩት ሲሆን አሁን ላይ 135  የደረሱ 
ሲሆን  ከለውጡ ወዲህ 35 በመቶ የአውሮፕላን 
እድገት አሳይቷል። ከለውጡ በፊት አየር መንገዱ 115 
መዳረሻዎች እንደነበሩት አስታውሰው፤አሁን ላይ 127 
መዳረሻዎች አሉት።

ከገቢ አንጻር 3 ነጥብ 3 ቢሊየን ዶላር ገቢ የነበረው 
አየር መንገዱ ገቢውን ወደ 4 ነጥብ 8 ቢሊየን ዶላር ገቢ 
አግኝቷል። ከመንገደኞች ቁጥር አንጻርም 6 ሚሊየን 
መንገደኞችን ያስተናግድ የነበረው የቦሌ ዓለም አቀፍ 
አውሮፕላን ማረፊያ አሁን 22 ሚሊየን መንገደኞችን 
እያስተናገደ መሆኑን ጠቅላይ ሚኒስትሩ ለምክር ቤት 

ጌትነት ተስፋማርያም

አዲስ አበባ፡- የምንፈልገውን ውጤት ለማግኘት 
እያንዳንዳችን በሃሳብ፣ ጊዜና ቦታ ላይ ያለንን አመለካከት  
ማስተካከል ይገባናል ሲሉ ጠቅላይ ሚኒስትር ዶክተር 
ዐቢይ አህመድ ገለጹ። 

ጠቅላይ ሚኒስትር ዶክተር ዐቢይ አህመድ 
በሕዝብ ተወካዮች ምክር ቤት 13 መደበኛ ጉባኤ ላይ 
ቀርበው ለቀረቡላቸው ጥያቄዎች ትናንትና ማብራሪያ 
ሰጥተዋል። በወቅቱ እንደአገር የምንፈልገውን ውጤት 
ለማምጣት እያንዳንዱ ዜጋ በሃሳብ ፣ በጊዜና ቦታ ላይ 
ያለውን አመለካከት ማሻሻል ይገባዋል ሲሉ መልዕክት 
አስተላልፈዋል። 

የሃሳብ ድህነት  ሰዎችን ይንጣል ያሉት ጠቅላይ 
ሚኒስትሩ፤ ሃሳብ የመገንባትም የማፍረስም አቅም አለው፤ 

ሃሳብ፣ ጊዜና ቦታ ላይ ያለንን 
አመለካከት ማስተካከል 

እንደሚገባ ጠቅላይ 
ሚኒስትሩ አሳሰቡ

በአዲስ አበባ በተያዘው 
ክረምት 7 ነጥብ 4 

ሚሊዮን ችግኝ ይተከላል

ገጽ 2
ሃሳብ፣ ጊዜና ቦታ  ... ወደ ገጽ 4 ዞሯል



     አዲስ ዘመን   ረቡዕ ሰኔ 8 ቀን 2014 ዓ.ም

ዜና

ገጽ 2

ሞገስ ጸጋዬ

አዲስ አበባ፡- የኢትዮጵያ ፕሬስ ድርጅት በሁለት ዙር 
ከ15 ሺ በላይ መጽሐፍትን ለአብርሆት ቤተ መጽሐፍት 
አበርክቷል።

ለአብርሆት መጽሐፍትን ካበረከቱ የመገናኛ 
ብዙኃን  መካከል የኢትዮጵያ ፕሬስ ድርጅት ከፍተኛ 
ቁጥር ያለው መጽሐፍትን በማስረከብ  ግንባር ቀደም 
እንደሚያደርገውም  የጠቅላይ ሚኒስትር ጽሕፈት ቤትን 
ወክለው መጽሐፍት የተረከቡት ዶክተር ታምራት ኃይሌ 
ገልጸዋል።

በሁለተኛ ዙር የመጽሐፍት ርክክብ ወቅት የጠቅላይ 
ሚኒስትር ጽሕፈት ቤት ተወካይ ዶክተር ታምራት ኃይሌ 
እንደገለጹት፤ የኢትዮጵያ ፕሬስ ድርጅት ለሁለተኛ ዙር 
ለአብርሆት ቤተ መጽሐፍት ከመጀመሪያው ዙር እጥፍ 
የሆነ መጽሐፍትን አበርክቷል ብለዋል። ለአብርሆት 
ቤተ መጽሐፍት መጽሐፍት ካበረከቱ የመገናኛ ብዙኃን 
መካከል የኢትዮጵያ ፕሬስ ድርጅት ከ15 ሺህ አራት መቶ 
በላይ መጽሐፍን በማስረከብ እየመራ ነው ብለዋል።

ስለአብርሆት ሲታሰብ ከህትመት ሚዲያው ጋር 
የሚነጣጠል አይደለም ያሉት ተወካይ፤ በአውሮፓ 
የአብርሆት አሳቢያን ጹሑፎቻቸውን ያቀርቡ የነበረው 
በጋዜጦችና በመጽሔቶች ነበር። የአብርሆት አስተሳሰብና 
የፕሬስ ሥራ ተነጣጥሎ የሚታይ አይደለም። ለዚህም ነው 
የኢትዮጵያ ፕሬስ ድርጅት ከጅምሩ ጀምሮ የመጽሐፍት 

የኢትዮጵያ ፕሬስ ድርጅት በሁለት ዙር ከ15 ሺ በላይ መጽሐፍትን 
ለአብርሆት ቤተ መጽሐፍት አበረከተ

ማሰባሰብ ሥራን  አጠናክሮ  ተቋማትንና  ግለሰቦችን 
እያስተባበረ  ከፍተኛ ቁጥር ያለውን መጽሐፍት 
ለአብርሆት ያበረከተው  ብለዋል።  ስለተደረገው 
የመጽሐፍት  አበርክቶት የኢትዮጵያ ፕሬስ ድርጅትን 

አመስግነው፤ ወደፊትም ይህ ተግባር ተጠናክሮ 
እንዲቀጥል ጠይቀዋል። 

የኢትዮጵያ ፕሬስ ድርጅት ዋና ሥራ አስፈጻሚ 
አቶ ጌትነት ታደሰ መጽሐፍቶችን ባስረከቡበት ወቅት 

እንደገለጹት፤ አብርሆትን የሚያህል ትልቅ ቤተ መጽሐፍት 
ተገንብቶ እውን ከሆነ በኋላ ጠቅላይ ሚኒስትሩ መጽሐፍት 
እናሰባስብ ሲሉ የኢትዮጵያ ፕሬስ ድርጅት የመሪነቱን 
ሚና ወስዶ  በመጀመሪያ ዙር ከሠራተኞቹ በአምስት ቀናት 
አምስት ሺህ መጽሐፍት በማሰባሰብ አስረክቧል ብለዋል።

በሁለተኛ ዙር በእድሜ ልክ በሚል መጽሐፍት 
የማሰባሰብ ዘመቻ አካሂደናል ያሉት አቶ ጌትነት፤ 
የኢትዮጵያ ፕሬስ ድርጅት 82ተኛ ዓመቱን ይዟል፤ 
ለ82 ዓመታት ማስታወሻ  እንዲሆን  ስምንት ሺህ አንድ 
መቶ  መጽሐፍት ለማስረከብ  እቅድ ነበረን።  ነገር ግን 
ከእቅዳችን በላይ 10 ሺህ አራት መቶ መጽሐፍትን 
በማስረከብ  በድምሩም ከ15 ሺህ አራት መቶ በላይ  
መጽሐፍት ለአብርሆት ማስረከቡን ገልጸዋል።

እንደ አቶ ጌትነት ገለጻ፤ የኢትዮጵያ ፕሬስ ድርጅት 
ከአጀማመሩ ጀምሮ የሚዲያና የጋዜጠኝነት ሥራ 
የተጀመረበት በመሆኑ  ለሚዲያና ኮሚዩኒኬሽን፣ 
ለጋዜጠኝነት ሥራ ከፍተኛ አስተዋጽኦ  ያበረከተ ተቋም 
ነው።  የሚሠራው የጹሑፍ ሥራ በመሆኑ በርካታ 
ደራሲያን እንዲወጡ ፈር ቀዷል፤ ለስነ ጹሑፍም ያለው 
አበርክቶት ከፍተኛ ነው፤ በአጠቃላይ በርካታ ሀገራዊ 
አበርክቶችም አሉ ብለዋል።

አማርኛ ቋንቋን ጨምሮ ለአፋን ኦሮሞ፣ ለእንግሊዘኛ፣ 
ሌሎችን የሀገራችን ቋንቋዎች ሁሉ ለቋንቋዎች እድገት 
ትልቅ አስተዋጽኦ አበርክቷል። ከፍተኛ የሆነ የፎቶና 
የጹሑፍ ክምችት ያለው በመሆኑ ለጥናት፣ ለምርምርና 
ለታሪክ  ያለው ድርሻ ከፍተኛ መሆኑን ገልጸዋል። 

ፎ
ቶ

፡-
ዳ

ኜ
 አ

በራ

አቶ ጌትነት ታደሰ እና ዶክተር ታምራት ኃይሌ

ውብሸት ሰንደቁ

አዲስ አበባ፡- በእብድ ውሻ በሽታ ላይ በቂ የሆነ 
የክትትልና የቁጥጥር  ሥራ እየተሠራ ባለመሆኑ ሰዎች 
በበሽታው አማካኝነት እየተጠቁ መሆኑን በመጥቀስ 
በሕዝብ ተወካዮች ምክር ቤት የጤና፣ ማህበራዊ 
ልማትና ባህልና ስፖርት ቋሚ ኮሚቴ ገለጸ፡፡

የኅብረተሰብ ጤና ኢንስቲትዩት በበኩሉ የእብድ 
ውሻ በሽታ የሕክምና ተቋማት ሥርጭት እና የክትባት 
መድኃኒት ምርት እጥረት መኖሩን ጠቁሞ ከፍተኛ ስጋት 
አለባቸው በሚባሉ ቦታዎች ግን የቁጥጥር እና ክትትል 
ሥራ እያካሄደ መሆኑን ገልጿል፡፡

በሕዝብ ተወካዮች ምክር ቤት  የጤና፣ ማህበራዊ 
ልማትና ባህልና ስፖርት ቋሚ ኮሚቴ የጤና ዘርፍ 
ንዑስ ኮሚቴ ሰብሳቢ ዶክተር ማህተመ ሃይሌ ከመስክ 
ምልከታ እና ከኢንስቲትዩቱ ሪፖርት ላይ በመነሳት 
የእብድ ውሻ በሽታ ዙሪያ እየተሠራ ያለው ሥራ በቂ 
አይደለም ብለዋል፡፡

 ክረምቱን ተከትሎ የሚመጡ ወረርሽኞች በርካታ 
መሆናቸውን የጠቆሙት ዶክተር ማህተመ፤ እነዚህን 
ወረርሽኞች ለመከላከል እስከ ቀበሌ በተዘረጋው 
መዋቅር ቅድመ ዝግጅት ሊኖር ይገባል ብለዋል፡፡ 

ኩፍኝና የመሳሰሉትን ወረርሽኞች ለመከላከል 
በተደረገው ጥረት በአነስተኛ ሞት እና ወረርሽኙ ብዙም 
ሳይስፋፋ ለመቆጣጠር የተደረገው ጥረት መልካም 
መሆኑን በመግለፅ በሌላ በኩል የእብድ ውሻ በሽታ ላይ 
የጤናው ሴክተር የመልካም አስተዳደር ጉድለት ማሳያ 
ሆኗል ብለዋል፡፡ 

በአማራ፣ በኦሮሚያና በሌሎችም ክልሎች የእብድ 
ውሻ በሽታ ትልቅ አጀንዳ ሆኖ ቀጥሏል፡፡ ሰዎችም 
በእብድ ውሻ በሽታ እየሞቱ ነው ሲሉ ገልፀዋል፡፡

በእብድ ውሻ በሽታ የሕክምና ተቋሞቹ ሥርጭትና 
ተደራሽነት ላይ ውስንነት አለ፤ በበሽታው የተያዘ ሰውም 
ብዙ ኪሎ ሜትሮችን አቆራርጦ ነው ሕክምናውን 

"በእብድ ውሻ በሽታ ላይ በቂ የሆነ የክትትልና 
የቁጥጥር  ሥራ እየተሠራ አይደለም"

- የሕዝብ ተወካዮች ምክር ቤት 

የክትባት ምርት እጥረት ቢኖርብኝም ስጋቱ ከፍተኛ በሆነባቸው 
አካባቢዎች በትኩረት እየሠራሁ ነው

- የኢትዮጵያ ኅብረተሰብ ጤና ኢንስቲትዩት

ሊያገኝ የሚችለው ያሉት ዶክተር ማህተመ 
ከኅብረተሰብ ጤና ኢንስቲትዩት የሚወሰደው 
የበሽታው ክትባት አሁን በሀገሪቱ ያለውን 
የክትባት ፍላጎት የሚመልስ እንዳልሆነ 
ተናግረዋል፡፡

የኢትዮጵያ ኅብረተሰብ ጤና ኢንስቲትዩት 
በበኩሉ የእብድ ውሻ በሽታ የሕክምና 
ተቋማት ሥርጭት እና የክትባት መድኃኒት 
ምርት እጥረት መኖሩን ጠቁሞ ከፍተኛ ስጋት 
አለባቸው በሚባሉ ቦታዎች ግን የቁጥጥር እና 
ክትትል ሥራ እያካሄደ መሆኑን ገልጧል፡፡

የኢትዮጵያ ኅብረተሰብ ጤና ኢንስቲትዩት 
ዋና ዳይሬክተር ዶክተር መሳይ ኃይሉ፤ የእብድ 
ውሻ በሽታ ክትባት ለሰዎች በማዘጋጀት ለ23 
ሺህ 936 ዜጎች ተደራሽ ማድረግ መቻሉን 
ገልፀዋል፡፡ 

በተጨማሪም የእብድ ውሻ በሽታን 
ለመከላከል ከግብርና ሚኒስቴር ጋር በቅንጅት 
እየተሠራ መሆኑን በመጠቆም በዋነኝነትም 
ግንዛቤን የማሳደግ ሥራዎች እየተሠሩ 
መሆኑን እንዲሁም ባለቤት አልባ ውሾች ላይ 
የበሽታውን ሥርጭት ለመግታት የሚያስችል 

እርምጃ እየተወሰደ መሆኑን ጠቁመዋል፡፡
የእብድ ውሻ በሽታ ክትባት ስጋቱ ከፍተኛ 

በሆነባቸው ክልሎች ማለትም በአማራ፣ 
በደቡብ እና በጋምቤላ ክልል እየተሰጠ ነው 
ያሉት ዳይሬክተሩ፤ የክትባቱን ተደራሽነት 
በተመለከተ በኢትዮጵያ ኅብረተሰብ ጤና 
ኢንስቲትዩት የሚመረተው የእብድ ውሻ በሽታ 
ክትባት በቂ አለመሆኑን ገልፀዋል፡፡

የክትባቱን የምርታማነት አቅም ለማሳደግ 
እና አመራረቱን ማዘመን የሚፈልግ መሆኑን 
የጠቆሙት ዶክተር መሳይ ይህን ለማሻሻል ወደ 
162 ሚሊዮን ብር ይጠይቃል ብለዋል፡፡ 

እንደ ዶክተር መሳይ ገለፃ፤ ነገሮች 
እስኪስተካከሉ ድረስ ከኢትዮጵያ መድኃኒት 
አቅራቢ ኤጀንሲ ጋር መድኃኒቱን በግዢ 
ከውጭ ለማስገባት ሂደቶች ተጀምረዋል፡፡ 
በዓለም አቀፍ የክትባት ኢኒሼቲቭ በሚባለው 
ድርጅት በኩልም ክትባቱን ተደራሽ ለማድረግ 
የተለያዩ ሥራዎች እየተሠሩ ነው፡፡ ከማዕከል 
የሚሠራጨውን ክትባት ክልሎች ተቀብለው 
ወደ ታች እንዲያወርዱ በማድረግ ተደራሽነቱን 
ለማስፋት ጥረት እየተደረገ ነው፡፡

በጋዜጣው ሪፖርተር

አዲስ አበባ፡- በተያዘው ክረምት ከ7 
ነጥብ 4 ሚሊዮን በላይ ችግኝ ለመትከል 
ዝግጅት መደረጉን የአዲስ አበባ ከተማ 
አስተዳደር ከተማ ውበትና አረንጓዴ ልማት 
ቢሮ አስታወቀ፡፡

የአዲስ አበባ ከተማ አስተዳደር ከተማ 
ውበትና አረንጓዴ ልማት ቢሮ በተያዘው 
በ2014 ክረምት የአረጓዴ አሻራ ልማት 
መርሐ ግብር ከ7 ነጥብ 4 ሚሊዮን በላይ 
ችግኝ ለመትከል በዘጠኝ ችግኝ ጣቢያዎች 
ችግኝ የማፍላት የቅድመ ዘግጅት ሥራ 
መከናወኑን አስታውቋል፡፡ 

እስካሁን ከአንድ ነጥብ አራት ሚሊዮን 
በላይ የችግኝ የጉድጓድ ቁፋሮ የቅድመ 
ዝግጅት ሥራ ተጠናቋል ተብሏል፡፡

የአዲስ አበባ ከተማ አስተዳደር 
ከተማ ውበትና አረንጓዴ ልማት ቢሮ 

ምክትል ኃላፊ ወይዘሮ ይመኙሻል ታደሰ 
እንደገለጹት፤ በሚቀጥለው ክረምት ከሚተ 
ከለው 7 ነጥብ 4 ሚሊዮን ችግኝ ውስጥ 20 
በመቶ የሚሆነው የጓሮ አትክልትና ፍራፍሬ 
ነው ብለዋል፡፡

የአዲስ አበባ ከተማ አራተኛው የአረ 
ጓዴ አሻራ ልማት ዘመቻ መርሐ ግብር 
ከሰኔ 18 እስከ 20 /2014 ዓ.ም ድረስ ሁሉም 
የህብረተሰብ ክፍሎች በተሳተፉበት እንደ 
ሚጀመርም ተገልጿል፡፡

ባለፈው ዓመት የአረጓዴ አሻራ ልማት 
ከተተከሉት 26 ሚሊዮን ችግኞች 80 በመቶ 
ችግኝ መጽደቁንም የቢሮው ምክትል ኃላፊ 
ወይዘሮ ይመኙሻል ታደሰ ተናግረዋል፡፡ 

ምክትል ኃላፊዋ አያይዘውም በክረ 
ምቱ የሚተከሉት ችግኞች ከተተከሉ 
በኋላ ማህበረሰቡ በባለቤትነት ጥበቃና 
እንክብካቤ እንዲያደርግላቸው ይደረጋል 
ብለዋል፡፡

በአዲስ አበባ በተያዘው 
ክረምት 7 ነጥብ 4 

ሚሊዮን ችግኝ ይተከላል

ወይዘሮ ይመኙሻል ታደሰ 



ገጽ 3አዲስ ዘመን   ረቡዕ ሰኔ 8 ቀን 2014 ዓ.ም

አዲሱ ገረመው

አዲስ አበባ፡- አገር በጋራ ትብብር እንጂ እንደ ዕቁብ 
በተራ የምትመራ አይደለችም ሲሉ ጠቅላይ ሚኒስትር 
ዶክተር ዐቢይ አሕመድ ተናገሩ፡፡

ጠቅላይ ሚኒስትሩ ትናንትና በሕዝብ ተወካዮች 
ምክር ቤት ቀርበው ማብራሪያ በሰጡበት ወቅት 
“ተረኝነት የሚባል ሀሳብ አለ ወይ?” ተብሎ ከምክር ቤት 
አባል ለተነሳላቸው ጥያቄ ምላሽ ሰጥተዋል። 

ኢትዮጵያውያን የሚያኮራ የታሪክ፣ የባህል፣ 
የተፈጥሮ፣ የጊዜ ሀብት አለን ያሉት ጠቅላይ ሚኒስትሩ፤ 
ይሄንን አስተባብሮ ማልማት ሲቻል አገርን በፈረቃ 
የምትመራ አድርገው የሚያዩ ሰዎች አሉ። ይሁንና 
አገር በትብብርና በመተጋገዝ እንጂ እንደ ዕቁብ በተራ 
የምትመራ አይደለችም ብለዋል። 

አገር የመምራትን ጉዳይ እንደ ዕቁብ በዚህኛው 
ቀን ለእከሌ፣ በሌላ ቀን ለእከሌ  ይደርስሃል ተብሎ 
አይሰጥም ይልቁንም አገርን ተባብሮ ለማጽናት ብዙ ጥረት 
ይጠይቃል ሲሉ ተናግረዋል። 

ፈረቃ እንኳን ለአገር ለመብራትም ይከብደናል ያሉት 
ዶክተር ዐቢይ፤ ኢትዮጵያ የወጣቶች፣ መማርና መሮጥ 
የሚችሉ ሰዎች ስብስብና የሚያኮራ የታሪክ ሀብት ያላት 
እንደመሆኗ  ሃሜትን ትቶ ሥራ ላይ ትኩረት ማድረግ 
ይገባል ሲሉ መልዕክት አስተላልፈዋል። 

እንደ ጠቅላይ ሚኒስትሩ ገለጻ፤ አገርን እንደ መብራት 
ፈረቃ የሚያስቡ ሰዎች የፖለቲካ ቁማር ወልደው ተረኛ 
የሚሉትን አባባል ኢትዮጵያ ውስጥ ላለፉት ወራት 
በስፋት አሰራጭተዋል። ጥርጣሬውን መነሻ በማድረግ 
በሲቪል ሰርቪስ በኩል የማጣራት ሥራ ተከናውኖ ሙሉ 
መረጃው እንዲታይ ተደርጓል፡፡  

የኢትዮጵያ ሕግ መንግሥት ርዕሰ ብሔሯን ጨምሮ 

ፎ
ቶ

፡-
እ

ዮ
ብ

 ተ
ፈ

ሪ

ዜና

“አገር በትብብር እንጂ እንደ ዕቁብ በተራ 
የምትመራ አይደለችም”

   - ጠቅላይ ሚኒስትር ዶክተር ዐቢይ አሕመድ 

ህግ አውጪ፣ ህግ አስፈጻሚ፣ ህግ ተርጓሚ የሚባል አራት 
ምሰሶዎች አሉት፡፡ እነዚህ አራት አካላት አንዱ አንደኛውን 
በቀጥታ የሚያዘው አይደሉም፡፡ አስፈጻሚው፣ ሁለቱ 
ምክር ቤቶች፣ የፍርድ ቤት ፕሬዚዳንትና የአገር 
ፕሬዚዳንት ተቆጥረው ሲታዩ ደግሞ ተረኝነትን ሊያሳይ 
የሚችል ነገር የለም ብለዋል፡፡ 

በሁለቱ አፈ ጉባዔዎች፣ በፍርድ ቤት ፕሬዚዳንት፣ 
በአገር ፕሬዚዳንትና በጠቅላይ ሚኒስቴር ደረጃ ካየን 

እንደሚባለው የተረኝነት ምልክት አይታይም ሲሉ 
አስረድተዋል። 

የተባለው ጥያቄ በሚኒስቴር ተቋማት ደረጃም 
መታየቱን ጠቁመው፤ በሚኒስትር አመራሮች ደረጃም 
በኢትዮጵያ ታሪክ ተደርጎ የማያውቅ  ስብጥር ያለው 
መሆኑን ገልጸዋል፡፡ 

በሠራተኛ ደረጃ በፓርላማው፣ በፌዴሬሽን 
ምክር ቤት፣ በፕሬዚዳንት ቢሮና በጠቅላይ ሚኒስትር 

ፍቃዱ ዴሬሳ

አዲስ አበባ፡- የምስራቅ አፍሪካ ህዝቦች ጥበባትና 
ባህል ፌስቲቫል የቀጠናውን ሀገራት በባህልና 
ኢኮኖሚያዊ መስኮች ለማስተሳሰር እንደሚረዳ ተገለፀ።

አስር የምስራቅ አፍሪካ ሀገራት የሚሣተፉበት 
የምስራቅ አፍሪካ ህዝቦች ጥበባትና ባህል ፌስቲቫል 
“ጥበባትና ባህል ለቀጠናዊ ትስስር” በሚል መሪ ሃሳብ 
ትናንትና በአዲስ አበባ ተጀምሯል፡፡

በመክፈቻ ፕሮግራሙ ላይ የባህልና ስፖርት 
ሚኒስትር አቶ ቀጀላ መርዳሳ ባስተላለፉት መልእክት፤ 
ፌስቲቫሉ ለዘመናት የቆየውን የምስራቅ አፍሪካ ሀገራት 
ግንኙነት በጥበብና በባህል ለማስተሳሰር ይረዳል 
ብለዋል። 

ፌስቲቫሉ በተለይም ቀጠናውን በኢኮኖሚ 
ለማስተሳሰርና የቀጠናውን ህዝቦች የጋራ ተጠቃሚነት 
ለማረጋገጥ መልካም አጋጣሚ መሆኑን ተናግረዋል። 

መድረኩ የኢትዮጵያን ባህላዊ እሴቶች ለተቀሩት 
የምስራቅ አፍሪካ ሀገራት ከማስተዋወቅም በላይ 
የህዝቦችን ቅርርብ አጎልብቶ ለማሳየትና የምስራቅ 
አፍሪካ አገራትን የባህል ግንኙነት ለማጠናከር ትልቅ 
ሚና እንዳለው ጠቁመዋል፡፡ 

ፌስቲቫሉ የቀጠናውን ህዝብ እርስ በርስ 
እንዲተዋወቅና የህዝቦች መልካም ግንኙነት 
ለኢኮኖሚው ዕድገት የራሱን አስተዋጽኦ እንዲወጣ 
መልካም ዕድል እንደሚፈጥርም ሚኒስትሩ ጠቁመዋል። 

የውጭ ጉዳይ ሚኒስቴር ቃል አቀባይ አምባሳደር 
ዲና ሙፍቲ በበኩላቸው፤ የጥበባትና ባህል ፌስቲቫሉ 
ለምስራቅ አፍሪካ ሀገራት የሕዝብ ለሕዝብ ትስስር 
ማዳበር እንዲሁም የባህል ዲፕሎማሲን ለማሳለጥ 
ከፍተኛ አስተዋፅኦ እንደሚኖረው አስረድተዋል።  

የቀጠናውን ሕዝብ አኗኗሩን፣ ቋንቋውንና ማንነቱን 

ቢሮም ቢሆን  የተረኝነትን አጀንዳ የሚያሳይ ምልክት 
እንደማይታይ ጠቁመዋል። 

በልማት ድርጅቶች በተደረገ ፍተሻ አየር መንገድ 
የሥራ አስፈጻሚው አማራ፣ ትግሬ፣ ኦሮሞ እንዲሁም 
የተለያዩ ብሄሮች የተውጣጡበት እንደሆነም ገልጸዋል፡፡ 

አየር መንገዱ በውጪም ያካተተው አስፈጻሚ 
የተለያዩ ብሔሮች የተውጣጡበት እንደሆነና፣ ይህ  
ዕውነታ እንደ ቴሌ ባሉት ተቋማትም ተመሳሳይ እንደሆነ 
ተናግረዋል፡፡ 

ዕውነታው ይህ ሆኖ ሳለ ተረኛ መባሉ ለማሸማቀቅ 
ካልሆነ በቀር ምንም መሠረት እንደሌለውና ሀሳቡም 
ትክክል እንዳልሆነ ነው ጠቅላይ ሚኒስትሩ የገለጹት፡፡  

ምክር ቤቱም ቢሆን ከሌሎች ሀገራት ተሞክሮ 
ወስዶ የብሔር፣ የጾታ፣ የዕምነትና የመሳሰለውን 
አስተዋጽዖን የተመለከተ ሕግ በማውጣት በዚያ መሠረት 
ቢያስፈጽም ከዚህ ጋር ተያይዞ ሊነሳ የሚችለውን ችግር 
መቅረፍ እንደሚቻል አመላክተዋል፡፡

በሌላ በኩል ተረኝነትን ከቋንቋ ጋር የሚያይዙ 
አካላት መኖራቸውን አንስተው፤ በአዲስ አበባ ከተማ 
የኦሮምኛ መዝሙር ተዘመረ በማለት ከተረኝነት ጋር 
ማያያዙ ትክክል እንዳልሆነ ጠቁመዋል።

አዲስ አበባ ውስጥ የግሪክ፣ የፈረንሳይ፣ የጣሊያን፣ 
የጀርመን፣ የቱርክ ትምህርት ቤቶች መኖራቸውንና 
እነዚህ ሁሉ በቋንቋቸው እንደሚዘመሩ አስረድተው፤ 
ፈረንሳይኛ ሲዘመር የማያመውና ኦሮምኛ ሲዘመር 
የሚያመው ኢትዮጵያዊ ግን ምኑን ኢትዮጵያዊ 
ይባላል?” ሲሉ ተናግረዋል፡፡ 

ከተመሳሳይ ሃሜቶች መውጣት ያስፈልጋል ያሉት 
ጠቅላይ ሚኒስትሩ፤ ይልቁንም ወደተሻለ ዕድገት ለመጓዝ 
በጋራ ሃብት ላይ አተኩሮ መሥራት ከኢትዮጵያውያን 
ይጠበቃል ሲሉ መልዕክት አስተላልፈዋል።  

የምስራቅ አፍሪካ ህዝቦች ፌስቲቫል የቀጠናውን ሀገራት 
በባህልና በኢኮኖሚ ለማስተሳሰር እንደሚረዳ ተገለፀ

በተመለከተ እንዲማማርና የህዝቦች መልካም ግንኙነት 
እንዲጠናከር በር የሚከፍት ፌስቲቫል በመሆኑ ቀጣይነት 
ባለው መልኩ ልንጠቀምበት ይገባል ሲሉ መልዕክት 
አስተላልፈዋል።

ባህልና ጥበብን በመጠቀም የቀጠናውን በጋራ 
የመልማት እድል እንዲሁም የህዝብ ለህዝብ መልካም 
ግንኙነቶችን ማጠናከር ይገባል ያሉት አምባሳደር ዲና፤ 
ከየሀገራቱ የመጡ የባህል አምባሳደሮችና ተወካዮች 
ኢትዮጵያ ላይ በመሆናቸው ብቻ ወደ ቤታቸው 

እንደመጣችሁ ልታስቡ ይገባል ብለዋል።
የኢትዮጵያውያን እንግዳ ተቀባይነት መልካም 

በመሆኑ የፌስቲቫሉ እንግዶች በአገራችን መስተንግዶ 
እንደምትኮሩ እንተማመናለን ሲሉ ተናግረዋል። 

የምስራቅ አፍሪካ ህዝቦች ጥበባትና ባህል ፉስቲቫል 
ሳምንት በቸርችል ጎዳና፣ በኢትዮጵያ ብሔራዊ ትያትር፣ 
በመስቀል አደባባይ እንዲሁም በእንጦጦ ፓርክና 
በሌሎች አካባቢዎች ከሰኔ ሰባት ቀን እስከ ሰኔ 12 ቀን 
2014 ዓ.ም ድረስ  እንደሚካሄድ ታውቋል፡፡

በፌስቲቫሉ የቋንቋ፣ ባህልና ጥበብ ሲምፖዚየም፣ 
የፊልም፣ ባህላዊና ዘመናዊ ፌስቲቫሎች፣ የሸማና የሸክላ 
ውጤቶች፣ የዕደ ጥበብ፣ የምግብና ባህላዊ መድሃኒት፣ 
የስዕልና ቅርፃቅርፅ፣ የመፅሐፍት አውደ ርዕይ ሽያጭ፣ 
አዝናኝ የጎዳና ላይ ትርኢቶች፣ ስፖርትና ልዩ ልዩ 
ትርኢቶች እንደሚቀርቡ ተነግሯል፡፡

በፌስቲቫሉ መክፈቻ የመንግሥት ከፍተኛ ኃላፊዎች፣ 
የምስራቅ አፍሪካ የፌስቲቫሉ ተወካይ አምባሳደሮች 
እንዲሁም የአዲስ አበባ ከተማ ነዋሪዎች ተገኝተዋል።



በአገሪቱ 
የተረጋጋ...

አባላቱ አብራርተዋል።
ከኢትዮ ቴሌኮም ጋር በተያያዘም 38 ሚሊየን 

ደንበኞች የነበሩት ኢትዮ ቴሌኮም በአሁኑ ጊዜ 65 
ሚሊየን ደንበኞች  እንዳሉት አንስተው፤ 33 ነጥብ 5 
ቢሊየን ብር የነበረው የተቋሙ ትርፍ 55 ቢሊየን ብር 
ደርሷል። በኢትዮ ቴሌኮምና በኢትዮጵያ አየር መንገድ 
የታዩ ለውጦችን ለማስቀጠል በትኩረት መሥራት 
እንደሚገባ አጽንኦት እንደሚሰጠው ገልጸዋል።

በኢትዮጵያ አየር መንገድና በኢትዮ ቴሌኮም 
ከፍተኛ ለውጦች ተመዝግበዋል።

ከለውጡ ወዲህ ሶስት የግብርና ምርቶች ማቀ 
ነባበሪያ እና 9 ኢንዱስትሪያል ፓርኮች በድምሩ 
12 የኢንዱስትሪ ፓርኮች ተገንብተዋል። እንደ 
ሀገር የአፍሪካ የእድገትና ዕድል ድንጋጌን (አጎዋ) 
ሳንጠቀም የውጪ ንግድ አድጓል ያሉት ጠቅላይ 
ሚኒስትሩ፤ ከውጪ የሚገቡ ምርቶችን የመተካት 
ሥራም ተሰርቷል። ግብርናን የማዘመን ሥራ በስፋት 
እንደተሰራ እና የኩታ ገጠም ግብርና 45 በመቶ 
መድረሱን አስታውሰዋል።

የዋጋ ግሽበትን በተመለከተም በተለያዩ አገራዊና 
ዓለም አቀፋዊ ምክንያቶች እየናረ የመጣው የኑሮ 
ውድነትን ከሌሎች ዓለም አገራት ካለው የዋጋ ግሽበት 
ጋር በንፅፅር አቅርበዋል፡፡ ለአብነትም  በአገርና በዓለም 
አቀፍ ደረጃ ያለው ሁኔታ  የኑሮ ውድነቱ ላይ ጫና 
ማሳደሩን ያብራሩት ጠቅላይ ሚኒስትሩ፤ ቬንዙዌላ 
1 ሺህ 198 ከመቶ፣ ሱዳን 340 ከመቶ፣ ሊባኖስ 201 
ከመቶ፣ ሶሪያ 139 ከመቶ፣ አርጀንቲና 51 ከመቶ፣ ቱርክ 
36 ከመቶ እንዲሁም በኢትዮጵያ 33 ከመቶ የዋጋ 
ግሽበት እንዲከሰት አድርጓል፡፡ 

በኢትዮጵያ አሁን ያለው የኑሮ ውድነት ከፍተኛ 
እንደሆነና በዝቅተኛ ገቢ የሚተዳደሩ እንዲሁም ዝቅ 
ተኛ የኑሮ ደረጃ ላይ ያለውን የህብረተሰብ ክፍል እየጎዳ 
ነው፡፡ ለኑሮ ውድነቱና ለዋጋ ንረቱ የምርት እጥረትና 
የፍላጎት ዕድገት፣ የገበያ ስርዓት፣ የአምራችነት 
መስተጓጎል፣ የፋይናንስ አጠቃቀም መንስኤዎች መሆ 
ናቸውን ሚኒስትሩ ገልጸዋል።

ወደ አገር ውስጥ የምናስገባቸውን ምርቶች 
መቀነስና በአገር ውስጥ መተካት፣ የምንሸጠውን 
ማበራከት፣ የተረጋጋ ኢኮኖሚ መፍጠር ይገባል ያሉት 
ጠቅላይ ሚኒስትሩ፤ ይህን ለማድረግም መንግሥት 
ከፍተኛ ቁርጠኝነት አለው ብለዋል፡፡ 

ዜና

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

በጋዜጣው ሪፖርተር

አዲስ አበባ፡- በክልሉ የተከናወነው ሕግ የማስከበር 
ተግባር በተለያየ ወንጀል ተሰማርተው የነበሩ አካላትን ወደ 
ሕግ ያቀረበ መሆኑ ተገለጸ፡፡

ከሰኔ 2 እስከ ሰኔ 7 ቀን 2014 ዓ.ም ሲካሄድ የቆየው 
የአማራ ክልል የአመራር ስልጠና ማጠቃለያ እና በቀጣይነት 
አመራሩ በሚሠራቸው ጉዳዮች ላይ በባሕርዳር ውይይት 
ተካሂዷል። 

በመድረኩ የክልሉ የልማት ድርጅቶች ዳይሬክተሮች፣ 
የሁሉም ቢሮዎች የሕዝብ ግንኙነት ኃላፊዎች እና ሌሎች 
አመራሮች ተሳታፊ ናቸው። 

የአማራ ክልል ብልጽግና ፓርቲ ጽሕፈት ቤት ኃላፊ 
ግርማ የሽጥላ ፣ በየደረጃው ለሚገኙ የክልሉ አመራሮች ሲሰጥ 
የቆየው ስልጠና በውጤታማነት መጠናቀቁን ገልጸዋል። 

በዚህ የማጠቃለያ መድረክም አመራሮች የፓርቲና 
የመንግሥትን ትኩረት ተረድተው ሕዝብን ተጠቃሚ 
የሚያደርጉ ስምሪቶችን የሚወስዱበት ይሆናል ፤ በቀጣይም 
የውስጥ አንድነትን አስጠብቀው እንደሚሠሩም ገልጸዋል። 

በመድረኩ የአማራ ክልል ወጣቶችና ስፖርት ቢሮ ኃላፊ 
እርዚቅ ኢሳ፤ "የአማራ ክልል አመራር ስልጠና ማጠቃለያ እና 

በክልሉ የተከናወነው ሕግ የማስከበር ተግባር በተለያየ ወንጀል 
ተሰማርተው የነበሩ አካላትን ወደ ሕግ ያቀረበ ነው

ቀጣይ አቅጣጫዎች" በሚል ርዕሰ ጉዳይ ጽሑፍ አቅርበዋል። 
አቶ እርዚቅ አመራሩ ከስልጠና በኋላ ይዞ መውጣት 

ያለበትን አቅጣጫዎች በተመለከተ ገለጻ ያደረጉ ሲሆን በተለይ 
ጠንካራ የፓርቲ ተቋም ግንባታ፣ የሕግ የበላይነትን በዘላቂነት 
ማስከበር፣ የልማትና መልካም አስተዳደር ሥራዎች እና ጠንካራ 
የተግባቦት ሥራዎች ናቸው ብለዋል። 

በመድረኩ የአማራ ክልል ሰላምና ፀጥታ ቢሮ ኃላፊ ደሳለኝ 
ጣሰው ስለወቅታዊ የሕግ የበላይነት የማስከበር እንቅስቃሴ እና 
የተገኘውን ውጤት በተመለከተ ገለጻ ማቅረባቸው ተዘግቧል። 

የተጀመረው ሕግን የማስከበር ሥራ ለአማራ ሕዝብ 

እፎይታን የሰጠና በተለያየ ወንጀል ውስጥ ተሰማርተው የነበሩ 
አካላትን ወደ ሕግ ያቀረበ ነው ብለዋል። 

አቶ ደሳለኝ "አማራ ክልል ወደ ሕግ ማስከበር ሥራ 
መግባቱ የውስጥና የውጭ ጠላቶቻችንን ሴራ ያከሸፈ ነው" 
ያሉ ሲሆን ፣ የጠላት ህልም ክልሉን የትርምስ ቀጠና በማድረግ 
ሀገርና ሕዝብን ማዋረድና መበተን እንደነበርም አስገንዝበዋል። 

ይሁን እንጂ በሕዝቡ ጥያቄ መሰረት በተወሰደ ሕግ 
የማስከበር እንቅስቃሴ የጠላት ተላላኪ ወንጀለኞችን ወደ ሕግ 
በማቅረብ የአማራን ሕዝብ ሰላም ያስከበረ ነውም ብለዋል 
በማብራሪያቸው። 

ግርማ የሽጥላእርዚቅ ኢሳ

ኢትዮጵያ አበቃላት ያሉትን ሃሳባቸውን የቀለበሰ ነው 
ብለዋል። 

የአገር ውስጡን ችግር ጨርሰን እፎይ ሳንል የሩሲያና 
ዩክሬን ጦርነት ኢኮኖሚው ላይ ጫና አሳድሯል። ከዚህ 
ባለፈ የውጭ ጫናም እንደነበረ ከግምት ውስጥ ማስገባት 
ይገባል ሲሉ አስረድተዋል። 

ያለፍናቸው ብዙ ችግሮች የተጋረጡብን በወጉ 
ሳንደራጅና ተቋማት ሳንፈጥር ነው። ተመሳሳይ ችግሮች 
ወደፊት ቢቀድሙን ግን ከትላንቱ በበለጠ የምንፈታበት 
አቅም አሁን ላይ አለን ሲሉ አስታውቀዋል። 

እያንዳንዱ መከራ ግን የእራሱ የሆነ ዕድል ይዞ 
መጥቷል። ኮሮና ስለመጣ መሬት ጦም አይደር ብለን 
እንድንነሳ አድርጓል ብለዋል።

ብዙ ፈተናዎችን ብናልፍም ካጋጠሙን ችግሮች 
አንጻር የሰራነው የተሻለ ነው። ለአብነት ከለውጡ 
በፊት የነበረው የመንገድ ግንባታ በአጠቃላይ 127 ሺህ 
ኪሎሜትር ነበር ከለውጥ በኋላ ግን 165 ሺህ ደርሷል። 
በኢትዮጵያ መንገድ ባለስልጣን ከለውጡ በፊት ባሉት 
ዓመታት የተሰራው የኮንክሪት አስፓልት 13 ሺህ ብቻ 
ነበር ሲሉ አስታውሰዋል። 

ከለውጡ በኋላ ግን ተቋሙ አራት ሺህ 700 ኪሎ 
ሜትር መንገድ ገንብቷል። በተጨማሪ ስምንት  ሺህ 113 
ኪሎ ሜትር እየተገነባ ይገኛል። ተጨማሪ ዘጠኝ  ሺህ 102 
ኪሎሜትር በጀት ወጥቶለት ሊሰራ መሆኑን ጠቁመዋል።   

በአዲስ አበባ ብቻ ያለውን ብናይ 151 ኪሎሜትር 
መንገድ ተሰርቷል። አንዳንዱ መንገድ እስከ 60 ሜትር 

ስፋት ያለው ነው። በተጨማሪ በመዲናዋ 470 ኪሎ 
ሜትር ከአስፓልት ውጭ ያሉ መንገዶችና 116 ኪሎ 
ሜትር ሠፋፊ የእግር መንገድ መገንባታቸውን ገልጸዋል።   

አምራች በሆነው በምዕራብ ጎጃም ዞን ብቻ ከ504 
ኪሎሜትር በላይ ጥራቱን የጠበቀ የአስፓልት መንድ 
መሰራቱን የጠቆሙት ዶክተር ዐቢይ፤ በባሌ በሶማሌና 
በሌሎች በተዘነጉ አካባቢዎች ባለፉት ሶስት ተኩል 
ዓመታት ውጊያም ኮረናም እያለ የተሰራው ሥራ አበረታች 
መሆናቸውን ተናግረዋል።  

የመንገድ ባለስልጣኑ የሰራቸው የመንገድ 
ግንባታዎችን ቢደመሩ 22 ሺህ ኪሎሜትር ይደርሳል። 
ይህ ለውጡ ያመጣው ውጤት ነው ብለዋል። 

በአጠቃላይ የኢትዮጵያ መንገዶች ባለስልጣን 
ከለውጡ በኋላ የሰራቸውንና ሂደት ላይ ያሉትን ስናስብ 
ከለውጡ በፊት ከነበረን መንገድ 40 በመቶ ዕድገት 
እንዳለው ማየት እንችላለን። ይሁንና ከሚፈለገው አንጻር 
ግን አሁንም ሩቅ ነን፤ ያለው ፍላጎትና ያለን አቅም አብሮ 
ሊሄድ ባለመቻሉ አሁንም የመንገድ ችግር አለ ሲሉ 
ተናግረዋል።  

ከመንገድ ባለፈ የኢትዮጵያ አየር መንገድ ከለውጡ 
በፊት 100 አውሮፕላን እንደነበሩት አንስተው፤ አሁን 
ላይ 135 መድረሱን ተናግረዋል፡፡ በአውሮፕላን ቁጥር 
ከለውጡ በፊት ከነበረው አንጻር 35 በመቶ ዕድገት 
ማሳየቱንም ጠቁመዋል። 

ከለውጡ በፊት አየር መንገዱ 115 መዳረሻዎች 
እንደነበሩት ያነሱት ጠቅላይ ሚኒስትሩ አሁን ላይ 127 

መዳረሻዎች እንዳሉት ገልጸዋል፡፡ 
ከገቢ አንጻርም ሶስት ነጥብ ሶስት ቢሊየን ዶላር ገቢ 

የነበረው የአየር መንገዱ ገቢ ወደ አራት ነጥብ ስምንት 
ቢሊየን ዶላር ማደጉን ነው የተናገሩት፡፡ ከመንገደኞች 
ቁጥር አንጻርም ስድስት ሚሊየን መንገደኞችን ያስተናግድ 
የነበረው የቦሌ ዓለም አቀፍ አውሮፕላን ማረፊያ አሁን 22 
ሚሊየን መንገደኞችን እያስተናገደ መሆኑን ገልጸዋል። 

በተመሳሳይ ከኢትዮ ቴሌኮም ጋር በተያያዘም 
ከለውጡ በፊት 38 ሚሊየን ደንበኞች የነበሩት ቴሌ ዛሬ 
65 ሚሊየን ደንበኞችን አፍርቷል። ከለውጡ በኋላ 27 
ሚሊዮን ተጨማሪ ደንበኛ መጣ ሲባል ቀላል ለውጥ 
አይደለም፤ ይህ ቁጥር አንዳንድ ትናንሽ አገራት ሙሉ 
በሙሉ ሕዝባቸውን የቴሌኮም ተጠቃሚ የማድረግ ያክል 
ነው ብለዋል። 

በአንጻሩ ከለውጡ በፊት 33 ነጥብ አምስት ቢሊየን 
ብር  የነበረው የተቋሙ ትርፍ 55 ቢሊየን ብር መድረሱን 
ጠቁመው፤ ቴሌ በቴክኖሎጂ አቅምም 5 ጂ ላይ መድረሱ 
ትልቅ ለውጥ መሆኑን አስታውሰዋል። 

በተያያዘ ቴሌ ብር ሲጀመር ብዙ አላስፈላጊ ጩኸት 
ነበረ ያሉት ጠቅላይ ሚኒስትሩ፤ አሁን ላይ ግን ቴሌ ብር 
20 ሚሊዮን ደንበኞች አሉት። ብዙ የሙስና ችግር ያለበት 
የትራፊክ ቅጣት በቴሌብር የሚከፈል በመሆኑ ብዙ 
ለውጥ እያመጣ ነው። ሌሎች ክፍያዎችንም ወደቴሌብር 
ለማስገባት እየተሰራ ይገኛል ሲሉ አስረድተዋል።

በአጠቃላይ ቴሌብር ከመጣ በአንድ ዓመት ጊዜ 
ውስጥም ወደ 20 ቢሊዮን ብር የገንዘብ ልውውጥ 

ተደርጎበታል። ይህ መጠን የሁሉም ባንኮች የቴክኖሎጂ 
ተጠቃሚነት ተደምሮ የቴሌብርን ግማሽ እንደማያክል 
ገልጸዋል። 

በኢትዮ ቴሌኮምና በኢትዮጵያ አየር መንገድ የታዩ 
ለውጦች መልካም ቢሁኑም አሁንም በትኩረት መሥራት 
እንደሚገባ አጽንኦት ሰጥተዋል።

በሌላ በኩል በትምህርት ዘርፉ ሁለት ሺህ 100 
ትምህርት ቤቶች መገንባታቸውን ገልጸው፤ 15 ሺህ 
ተጨማሪ መማሪያ ክፍሎች በመሰራታቸው የተማሪዎችን 
የመቀበል አቅም መጨመሩን ገልጸዋል።  

ከምገባ ጋር በተያያዘ አንድ ነጥብ ሰባት ሚሊዮን 
ተማሪ በቀን ሁለት ጊዜ በየትምህርት ቤቱ ይመገባሉ።  
ይህ ለውጥ የመጣው ሁሉም ተባብሮ መስራት በመቻሉ 
ነው ብለዋል።

በተመሳሳይ በችግር ውስጥ ሆኖ የታየው የውጭ 
ምንዛሬ ገቢ ዕድገት፣ የኢንዱስትሪ ፓርኮች ግንባታ፣ 
የኢትዮጵያ ታምርት እንቅስቃሴና የተኪ ምርቶች ዕድገት 
እንዲሁም በግብርና ሥራና በተለያዩ የማህበራዊ ዘርፎች 
የታየው ለውጥ የሚበረታታ መሆኑን ጠቁመዋል።  

ይህ አበረታች ለውጥ ግቡን እንዲመታ ትልቅ ችግር 
የሆነው ሌብነትን ማስቀረት ይገባል ያሉት ዶክተር ዐቢይ፤ 
በተማሪዎች የፈተና ኩረጃ፣ በሃይማኖት ተቋማት ውስጥ 
ያለውን ዘረፋ፣ በእያንዳንዱ ሰራተኛ ዘንድ ያለውን የጊዜ 
ብክነትና በየግለሰቡ ዘንድ ያለውን ሙስና በማስቀረት 
አገር የምትፈልገውን ለውጥ ማምጣት እንደሚገባ 
አሳስበዋል።

“አገር በተለያዩ ፈተናዎች ውስጥ...

የፈረሰ ጭንቅላት አገር ሊገነባ አይችልም። በአግባቡ 
የተሰራ ጭንቅላት ነው አገር የሚገነባው ብለዋል። 

ሃሳብ ሰው ይገነባል፤ ሰው ደግሞ ተቋምን፤ ተቋም 
ደግሞ እንዲሁ አገር ይገነባል። ሃሳብ ዘር ነው፤ ሰው ዛፍ 
ነው፤ ተቋም ጫካ ነው፤ አገር ደግሞ የጫካዎች ስብስብ 
ነው። የነገር ሁሉ መሰረት ሃሳብ ነው ብለን መሰረቱን 
የምንገነዘብ ከሆንን እኛ ደግሞ ዘር የማናመክን መሆን 
አለብን። ዘር የማናባክን ጫካ የማንመነጥር ከሆንን አገር 
አናፈርስም ሲሉ ተናግረዋል። 

በሰሞኑ ተቋማት ጉብኝት የምንረዳው ተቋም 
እየገነባን መሆኑን ነውያሉት ዶክተር ዐቢይ፤ ያን ባናደርግ 
ወፍ ዘራሽ አሊያም በረሃ ይሆናል። ሃሳብ ስናደረጅ ግን 
የተሻልን እንሆናለን። በዚህ አሰራር ተቋም እየገነባን 
ከተጓዝን ፓርቲ ቢሄድ ፓርቲ ቢመጣ አገር ችግር ውስጥ 
አትገባም ሲሉ ገልጸዋል።  

እንደ ጠቅላይ ሚኒስትሩ ከሆነ፤ ከሃሳብ ባሻገር 
በቀጣይነት ልናተኩር የሚገባን ጊዜ ላይ ነው። በመሆኑም 

እያንዳንዱ ሰው የጊዜን አጠቃቀምና ምንነት በቀላሉ 
መገንዘብ አለበት።

ጊዜ የሚሰጥ ውድ ሃብት ነው ያሉት ዶክተር ዐቢይ፤ 
ይሰጥሃል እንጂ አትገዛውም።‹‹ የተሰጠህን ጊዜ ተገንዝበህ 
ማትረፍ ካልቻልክ ትርፉ ጸጸት ›› ነው ብለዋል ።  

ለአብነት አንድ ሰው  90 ዓመት በፈጣሪ ቢሰጠው 
30ው በዕንቅልፍ ያልቃል። ከ60 ዓመቱ ውስጥ 
ኢትዮጵያ ውስጥ ባለው ሁኔታ እስከ 20 ዓመት ኮሌጅ 
እስኪገባ አይሰራም፤ ይሁንና ከ15 ዓመት በኋላ ቤተሰቡን 
ያግዛል ብለን ብናስብ እንኳ  እስከ 15 ካመቱ አይሰራም። 
በዚያ ላይ 65 ዓመት ሲሞላው ከአቅም አንጻር ጡረታ 
ይወጣል። ይህን ስናሰላው ከ90 ዓመቱ ውስጥ ያለው 
የሥራ ጊዜ 20 ዓመት ብቻ ነው ብለዋል።

ከ20 ዓመቱም ቅዳሜና እሁድ እረፍት ጊዜያትን 
ብትቀንሱት የሚሰራበት ጊዜ አነስተኛ ነው የሚሆነው። 
ስለዚህ ማንም ሰው የተሻለ ነገር የሚያስብ ከሆነ 
መትጋትን ማወቅ አለበት ሲሉ አሳስበዋል። 

ያለንን ጊዜ በአግባቡ መጠቀም ላይ ማተኮር አለብን። 
ክረምት በጋ አይሆንም ፤ጨለማም ብርሃን አይሆንም፤ 
የተፈጥሮ ህግ ነውና ባለን ጊዜ መስራት መጠቀም 
ይኖርብናል። ካለበዚያ ግን ጊዜ ባለቤት አለውና ነገ 
ይደርሳል ብለን ብንተወው ውጤት አናገኝም ሲሉ 
ተናግረዋል። 

በሌላ በኩል ሰው የጊዜ ብቻ ሳይሆን የቦታም እስረኛ 
ነው ያሉት ጠቅላይ ሚኒስትሩ፤ ሰው በተወሰነ ቦታ 
ላይ ነው መስራት የሚችለው። በዚህ አግባብ ክረምት 
እርሻ ያረስንበትን መሬት በጋ ላይ  የምንተወው ከሆነ 
እራሳችንን መጥቀም እንችልም። በመሆኑም ስለቦታ 
ያለንን አመለካከት መቀየር ይኖርብናል ብለዋል። 

እንደ ጠቅላይ ሚኒስትሩ ከሆነ፤ ስለቦታ ያለን 
ግንዛቤ ዝቅተኛ በመሆኑ መርዳት የምትችለን አገር ለማኝ 
አድርገናታል። መሬት ከሰራህ ታከብርሃለች። በወሬ 
ችግር እንጂ ውጤት አይመጣም የሚለውን አመለካከት 
ማጠንከር ይገባናል።

ሃሳብ፣ ጊዜና ቦታ ላይ ያለንን...

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ
 

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው፡፡ በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።      ነፃ

 
ሃሳ
ብ

ስለ ሰላም የሚከፈል ዋጋ ከፍያለና  ውድ ነው  

ኢትዮጵያ ባለፉት አራት ዓመታት በብዙ ሰው ሰራሽና የተፈጥሮ መከራዎች ውስጥ ብታልፍም እነዚህን ሁሉ ችግሮች ተቋቁማ 
በርካታ አዎንታዊ ለውጦችን በማስመዘገብ ላይ እንደምትገኝ የኢፌዴሪ ጠቅላይ ሚኒስትር ዶክተር ዐቢይ አሕመድ በትላንትናው 
እለት ከህዝብ ተወካዮች ምክር ቤት አባላት ለቀረቡላቸው ጥያቄዎች በሰጡት ማብራሪያ ላይ ገልጸው ነበር፡፡ ጠቅላይ ሚኒስትሩ 
በዚሁ ማብራሪያቸው በለውጡ ዓመታት የተሰሩትን ስራዎች በትክክል ለመገንዘብ የእይታ መነጽራችንን ማስተካከል እንደሚገባ 
አስገንዝበው ነበር፡፡

እንደሚታወቀው ባለፉት አራት የለውጥ ዓመታት ውስጥ በርካታ የተፈጥሮና ሰው ሰራሽ ፈተናዎች ኢትዮጵያን ፈትነዋታል፡፡ 
ከነዚህም ውስጥ አንዱ ኮቪድ 19 ነው፡፡ ይህ ክስተት ከአገራችንም አልፎ ዓለምን የፈተነና የዓለምን ኢኮኖሚ ጥያቄ ውስጥ ያከተተ 
አስደንጋጭ ክስተት እንደነበር ይታወሳል፡፡

በአገራችንም በተለይ ቫይረሱ በይፋ መከሰቱን ተከትሎ በርካታ አደጋዎች ከፊታችን ተደቅነው ቆይተዋል፡፡ በወቅቱ እያንዳንዱ 
ዜጋ በግል ከሚሰማው የፍርሃትና ጭንቀት ባሻገር የአገራችን የወደፊት እጣ ፈንታ ምን ይሆን? የልጆቻችንስ ቀጣይ እጣ ፈንታ ምን 
ይሆን? በሚል በፍርሃት ውስጥ ያልወደቀ ሰው አለ ማለት አይቻልም፡፡ 

ከዚህም አልፎ በወቅቱ አብዛኛው ዓለም በሩን በመዝጋቱ በብዙ ድጋፍ ውስጥ የቆየው የአገራችን ኢኮኖሚም ምን ይውጠው 
ይሆን? እንዴትስ ከዚህ ችግር ልንወጣ እንችላለን? የሚለው የመሪዎቻችን ብቻ ሳይሆን የእያንዳንዳችን የዕለት ተዕለት ጭንቀት 
ሆኖ ሰንብቷል፡፡

በወቅቱ አገራችንን የፈተነው ደግሞ ኮሮና ብቻ አልነበረም፡፡ በተለያዩ የአገራችን ክፍሎች በተለይ በቆላማ አካባቢዎች 
የተከሰተው ድርቅና ይህንን ተከትሎ የተፈጠረው የእንስሳት እልቂት፤ የበረሃ አንበጣና ይዞት የመጣው ስጋት እንዲሁም የጎርፍ 
አደጋ በህዝባችንና በአገራችን ላይ ያስከተሉት ጉዳት ከፈተናዎቻችን ውስጥ ጥቂቶቹ ናቸው፡፡

በሌላ በኩል ደግሞ ከነዚህ የተፈጥሮ አደጋዎች ባሻገር ሰው ሰራሽ ፈተናዎችም ሌላው የአገራችን ትልቁ ፈተና ነበር፡፡ ከዚህ 
ውስጥ ዋነኛው ደግሞ ላለፉት ሁለት ዓመታት የቆየውና በአሸባሪው ሕወሓት የተከፈተብን  ጦርነት እና ይህንን ተከትሎ የተከሰተው 
ችግር ተጠቃሽ ነው፡፡

ይህ ጦርነት በርካታ ፈተናዎችን ይዞ የመጣ ነው፡፡ በአንድ በኩል በርካታ ዜጎቻችን ሕይወታቸውን ያጡበት ሲሆን 
በሚሊዮኖች የሚቆጠሩ ዜጎቻችን የተፈናቀሉበት፤ ለብዙ ችግሮቻችን መፍቻ ይውል የነበረ በብዙ ቢሊየን የሚቆጠር ሃብታችን 

ፈተናው ቢበዛም የኢትዮጵያ ብልጽግና 
መሰረቱ ተጥሏል!

የፈሰሰበት፤ በብዙ ቢሊየን የሚቆጠር ገንዘብ የፈሰሰባቸው በርካታ መሰረት ልማቶቻችን የወደሙበት፣ በሚሊየን የሚቆጠሩ 
ዜጎቻችን ለከፋ ረሃብና እንግልት የተዳረጉበት እና ኢትዮጵያን በእጅጉ የጎዳ ክፉ ጠባሳ ነው፡፡

በዚህ ብቻ አላበቃም፤ በአገራችን በተለያዩ የአገሪቱ አካባቢዎች ግጭትና አለመረጋጋትን ስፖንሰር በማድረግ በተለያዩ 
የአገሪቱ ክፍሎች ዜጎች እርስ በእርስ እንዲጋጩና አንዱ ሌላውን መፈናቀል ተደርጓል፤ በዜጎች መካከል መተማመን እንዳይኖር 
ብዙ ጥረት ተደርጓል፡፡ በአገሪቱ ሰላም የሌለ በማስመሰል ኢትዮጵያ የፈረሰች አገር እንድትመስል በውጭ ሚዲያዎች ጭምር 
የተደገፉ የፕሮፓጋንዳ ስራዎች ተሰርተዋል፡፡

ከዚህም አልፎ በውስጥ ሆነው ለሆዳቸው ያደሩ ጥቂት ሆድ አደሮች የዚህ የጥፋት ተባባሪ በመሆን ለኢትዮጵያ መፈራረስ 
ያለመታከት ሲሰሩ ሰንብተዋል፡፡ በተለይ ዘመኑ ያመጣውን ቴክኖሎጂ በመጠቀም ለህዝብ በሚጠቅም መልኩ ሰርቶ አገርን 
ከመጥቀም ይልቅ ለጥፋት በመጠቀም ህዝብን ለማበጣበጥና አገርን ለማፍረስ ተልዕኮ የተሰማሩ ኃይሎችም ብዙ ፈተና ደቅነው 
ቆይተዋል፡፡ ከነዚህም መካከል በማህበራዊ ሚዲያ አማካኝነት የውሸት ዜና ጭምር እየፈበረኩ የኢትዮጵን ገጽታ ለማበላሸትና 
በዜጎች መካከል መተማመንን ለማጥፋት ብዙ ጥረቶች ተደርገዋል፡፡

በሌላም በኩል ይህንን አጋጣሚ በመጠቀም ኢትዮጵያን በይፋ ለማፍረስ የሚፈልጉ ኃይሎችም በከፍተኛ ርብርብ የሰሩበት 
እና ኢትዮጵያ የተፈተነችበት እንደሆነ ይታወቃል፡፡ ለአብነትም ኢትዮጵያን በኢኮኖሚ ለማዳከም በርካታ ማዕቀቦች ተጥለዋል፡፡ 
ኢትዮጵያ ከአጎዋ ገበያ እንድትወጣ ተደርጓል፡፡ የዓለም ባንክና ሌሎች አበዳሪ አገራት ኢትዮጵያ ብድር እንዳታገኝ ብዙ ጥረቶች 
አድርገዋል፡፡ ልማታችንን ሊያፋጥኑ የሚችሉ ድጋፎች በአብዛኛው እንዲቆሙ ተደርገዋል፡፡

ነገር ግን እነዚህና መሰል ፈተናዎች ኢትዮጵያን ወደኋላ ከመመለስ ይልቅ ብርታት ሆነው እነሆ ባለፉት አራት የለውጥ 
ዓመታት በርካታ ስኬቶችን ማስመዝገብ ችለናል፡፡ ለብልጽግና የሚሆን ዘር ከመዝራት አልፈን ፍሬ ያፈራ ዛፍም መፍጠር ችለናል።

በነዚህ ችግሮች ውስጥ አልፈን ስኬት ካመጣንባቸው ስራዎቻችንም ውስጥ የግብርና ዘርፉ ተጠቃሽ ነው፡፡ በዚህ መሰረት 
ግብርናን ለማዘመን በተሰራው ስራ ከሚታረሰው መሬት ውስጥ 28 ከመቶ በትራክተር ማረስ ተችሏል፤ 45 ከመቶ በኩታ ገጠም 
ማረስ ተችሏል፡፡ የበጋ ስንዴ ላይ የተሰራው ስራም ለወዳጅ ሃሴት ሲሆን የጠላቶቻችንን አንገት የሚያስደፋ ነው፡፡ ለዘመናት ስንዴ 
ስትለምን ለኖረች አገር ስለስንዴ ኤክስፖርት ማውራት በራሱ ትልቁ የድል ብስራት ነው፡፡

ይህ ብቻ አይደለም፡፡ በመንገድ መሰረተ ልማት ዘርፍ ከሪፎርሙ በፊት የነበረውን 127 ሺህ ኪሎ ሜትር መንገድ ወደ 165 
ሺህ ኪ.ሜ ማድረስ ተችሏል፤ በርካታ የዓለም አየር መንገዶች በከፍተኛ ኪሳራ ውስጥ በወደቁበት በዚህ ወቅት የኢትዮጵያ አየር 
መንገድ የነበሩትን 100 አውሮፕላኖች ቁጥር ወደ 135 ፤ የመዳረሻዎቹን ቁጥርም ከ115 ወደ 127 ማድረስ ችሏል፡፡ ኢትዮ ቴሌኮም 
የደንበኞቹን ቁጥር ከ38 ሚሊየን ወደ 65 ነጥብ5 ሚሊየን ማድረስ ችሏል፤ ከዚህም ባሻገር የተጠቃሚው ታሪፍ  እየቀነሰ ገቢው 
ከነበረበት 33 ነጥብ5 ቢሊየን ወደ 55 ቢሊየን አድጓል፡፡ አራት ብቻ የነበሩትን የስኳር ፋብሪካዎችን ቁጥር ወደ ዘጠኝ ማድረስ 
ተችሏል፡፡ 2150 ትምህርት ቤቶች ፣ 12 የኢንዱስትሪ ፓርኮች ተገንብተዋል፡፡ እነዚህ ሁሉ ለውጦች በብዙ ችግር ውስጥም እያለን 
ስኬት ማስመዝገብ መቀጠላችንን የሚያመላክቱ ናቸው፡፡

ለዚህ ነው አሁን ለኢትዮጵያ የብልጽግና መሰረቱ ተጥሏል፤ በዚህ መንገድ መጓዙና ራዕዩን ማሳካቱ የሁሉም ኢትዮጵያዊ 
ኃላፊነት ነው የሚባለው!

ፍሬሕይወት አወቀ 

ብዙዎቻችን ደግመን ደጋግመን ሰላም ለኢትዮጵያ፤ 
ሰላም ለአገራችን ይሁን በማለት ሰላም ውለን ሰላም 
እንድናድር እንመኛለን፤ እንናፍቃለን። ከምኞት 
ባለፈ ግን እጅግ ውድ የሆነውን ዋጋ ለሰላም ስንሰጥ 
አንስተዋልም።እኛ ኢትዮጵያውያን ሰላምን ለማረጋገጥ 
የሚያስችለን የመጨረሻና ቀላሉ የሆነውን መነጋገር 
እንኳ ባህል ማድረግ አልቻልንም። ከመነጋገር ይልቅ 
መደነቋቆር፤ ከመደማመጥ ይልቅ መጯጯህ ላይ 
ቆመናል፡፡ ዘላቂ ሰላምን ለማረጋጋጥ ሁነኛ መፍትሔ 
የሆነውን ሰላማዊ ውይይት ወደ ጎን በማድረግ ምርጫ 
መሆን የማይችሉ አማራጮችን አጀንዳ በማድረግ 
ሰላማችንን አደፍርሰናል፡፡ 

በአገራችን አሁን የተፈጠረው ማህበራዊ፣ 
ፖለቲካዊና ኢኮኖሚያዊ ቀውስ የሰላም ዕጦት ችግር 
ያመጣብን መዘዞች ናቸው ፡፡ እያንዳንዳችንም 
ለደፈረሰው ሰላማችን በአንድም ይሁን በሌላ የነበረን 
አበርክቶ የጎላ ነው፡፡ አሁንም ቢሆን “ሳይቃጠል 
በቅጠል” ነውና የሰላም ሐዋሪያ በመሆን  ከየትኛውም 
ጉዳያችን በፊት ሰላማችንን ቀዳሚ አጀንዳችን ማድረግ 
ይገባናል።የሁሉም ነገር መሰረት  ሰላም ሲኖር ነውና 
ከሰላም የሚቀድም አጀንዳ ሊኖረ አይገባም፡፡ 

ሰላም ከሌለ እንኳንና ሰርቶ መብላት፤ ወጥቶ 
መግባት ይቅርና የበሰለ ምግብን ለአፍ ማድረስ 
የማይቻል ይሆናል።ስለዚህ ከመቼውም ጊዜ በበለጠ 
ዛሬ አንድነታችንን በመሸርሸር ሰላማችንን ለማደፍረስ 
አጀንዳ እየሰጡን ላሉ የውስጥና የውጭ ጠላቶች 
መሳሪያ ባለመሆን የድርሻችንን የምንወጣበትና የሰላም 
ሐዋሪያ የምንሆንበት ጊዜ ላይ እንገኛለን፡፡  

ሰላም በሌለበት ሁሉ ጦርነት፤ ጦርነት ባለበት 
ደግሞ ብዙ የሕይወት ምስቅልቅሎሽ ይከተላል። 
መተኪያ የሌላትን ውድ ሕይወት ከመገበር ባለፈ 
ጦርነት ብዙ ዋጋ ያስከፍላል። በተለይም ህጻናትና 
ሴቶች እንዲሁም አረጋውያን ሰላም በሌለበት 
ቀዳሚ ተጎጂዎች የሆኑበትን አጋጣሚ በየዘመኑ 
ተመልክተናል፡፡ እንደአለመታደል ሆኖ   ዛሬም 
በኢትዮጵያ ምድር ጦርነት፣ ስደትና ረሃብ እየተፈራረቀ 
ተዝቆ የማያልቅ መከራን ሊያስታቅፈን ከእያንዳንዳችን 
ደጅ ደርሷል፡፡

  የሁሉም ነገር መሰረት የሆነውን ሰላም ገንዘባችን 
ለማድረግ ችግሮቻችንን  በውይይትና በመደማመጥ  
ለመፍታት  መነሳት ይህንንም ባህል አድርገን  
ማስቀጠል ይጠበቅብናል። ዜጎች ፍጹም ሰላማዊ የሆነ 
ኑሮን መምራት እንዲችሉና በምድራችን የተረጋጋ 
ማህበራዊ፣ ኢኮኖሚያዊና ፖለቲካዊ እንቅስቃሴ 
እንዲፈጠር እያንዳንዳችን ለሰላም ድርሻ ሊኖረን 
ይገባል፡፡ በተለይም ከመሪዎቻችን የምንናፍቃቸውን 
ቀና መንገዶች እንመልከት፡፡

በየአቅጣጫው ለሚሰማው ኮሽታ ጆሮ ዳባ 
ልበስ ከማለት ይልቅ መፍትሔ በመስጠት ኮሽታው 
ቀጣይነት እንዳይኖረው እርምጃ መውሰድ ተገቢ 
ነው፡፡  በተለይም የመኖር ዋስትና የኢኮኖሚ መሰረት 
የሆነው ግብርናችን በሚዘወርበት በዚህ ወሳኝ ወቅት 
መቋጫ ያልተገኘለት የሰሜኑ ጦርነት ስጋት ከመሆን 
ባለፈ በማህበራዊና በኢኮኖሚያዊ እንቅስቃሴዎች 
ላይ ያጠላው ጥላ ወደፊት ሊያራምደን ስለማይችል 
መቋጫ ሊበጅለት ይገባል፡፡ 

መንግሥት ኢትዮጵያ አሁን ያለችበትን ነባራዊ 
ሁኔታ ከግምት ውስጥ በማስገባት  በተለይም 
የዜጎችን ደህንነት ለማስጠበቅ ፈጣን ምላሽ መስጠት 
ይኖርበታል፡፡ በሰሜኑ ጦርነትም ሆነ በሌላ የተፈናቀሉ 
ሰዎችን ወደ አካባቢያቸው ለመመለስና ደህንነታቸውን 
ለማስጠበቅ ሰላም ቀዳሚ አጀንዳ ሊሆን ይገባል። 
ከዚህ በኋላ የሚኖረው እልህ መጋባትና ግብዝነት 
ለማንም የማይበጅ ከመሆን ባለፈ አንዲት እርምጃ 
እንኳን ሊያራምድ አይችልም፡፡  

ጦርነት በተለይም ደሃ በሆኑ አገራት ላይ 
የሚያጠላው ጥላ ከባድ ከመሆኑም ባለፈ ጥሎ 
የሚያልፈው ጥቁር ጠባሳው የጎላ በመሆኑ ይህው 
ላለፉት 17 ወራት ያሳለፍነው ጦርነት ባስከተለው 
ኢኮኖሚያዊ፣ ማህበራዊና ፖለቲካዊ ምስቅልቅሎሽ 
በሕይወትና በንብረት ላይ ካደረሰው ጥፋት በላይ 
በቀጣይ የሚኖረው ጠባሳ ይበልጥ ያማል፡፡ 

ነገሩ በእንቅርት ላይ ጆሮ ደግፍ ሆኖ ኢትዮጵያ 
ዛሬም ጦርነትን መሸከም በማይችል ኢኮኖሚዋ 
ጦርነትን ማስተናገድ ዕጣ ፈንታዋ ሆኗል፡፡ እርግጥ 
ነው ከጦርነት ውጭ ህልውናውን ማስቀጠል 
የማይችል የሚመስለው የአሸባሪው ሕወሓት ቡድን 
ከአፋር ክልል ወጥተናል ማለቱን ተከትሎ መረጋጋት 

ያሳየ ቢመስልም ከሰሞኑ ዳግም ግጭቶች ሊያገርሹ 
እንደሚችሉ መረጃዎች ያሳያሉ።

በሰሜኑ የአገራችን ክፍል የተካሄደው ይህው 
ጦርነት ታዲያ እንደ ማንኛውም ጦርነት በቀዳሚነት 
የበርካቶችን ሰላማዊ ኑሮ አናግቶ መተኪያ የሌላትን 
ሕይወት ነጥቋል፤ ረሃብና ጥሙን፣ ስደትና እንግልትም 
አስከትሏል፤ የሰው ልጅ ይፈጽመዋል ተብሎ 
የማይታሰቡ መጥፎ ድርጊቶች ሁሉ በአሰቃቂ ሁኔታ 
ተፈጽመውበታል፡፡ ለዚህ ሁሉ ጥፋት ማርከሻ 
መድሃኒት የሆነው ሰላም ከምድራችን የራቀ ቢመስልም 
የቱንም ያህል ርቀት ተጉዘን ሰላምን ማረጋገጥ ግን 
ምርጫ የሌለው የመጨረሻው አማራጫችን ነው፡፡ 

ኢትዮጵያ ከመቼውም ጊዜ በበለጠ የሁሉም ነገር 
መፍትሔና መሰረት የሆነው ሰላም አሁን ያሻታል፡፡ 
እርግጥ ነው አሁን ላይ ረገብ ያለ የሚመስለው የሰሜኑ 
ጦርነት ይበልጥ እንዲረግብና ዘላቂ ሰላም እንዲመጣ 
በፌዴራል መንግሥት በኩል በርካታ ጥረቶች 
መደረጋቸው ይታወቃል። ይህ የመንግስት  የተናጠል 
ጥረት  በራሱ  የተፈለገውን ውጤት ሊያመጣ 
አይችልም። ያመጣል ብሎ መገመትም የዋህነት ነው። 

አሸባሪው የሕወሓት ቡድን በተጠናወተው የጥፋት 
መንገድ  ሊመለስ  የሚችልበትን  የአስተሳሰብ መሰረት 
ሆነ  እየተጓዘበት  ካለበት  የሽብር መንገድ  ሊመለስና 
ለሰላምና ለሰላም አማራጮች እራሱን ሊያስገዛ 
ይገባል። እወክለዋለሁ የሚለውን የትግራይ ህዝብ  
እራሱ ከፈጠረበት ችግርና መከራ ለመታደግ ከከንቱ 
ጀብደኝነት ወጥቶ  ለሰላም መስራት ይጠበቅበታል።

ኢትዮጵያውያን ለውስጥ ችግራችን እራሳችን 
መፍትሄ እንድንሆን የሚያስችሉ የቆዩና የካበቱ 
ባህሎች ባለቤቶች፤ ለዚህ የሚሆን  ከእኛ አልፎ 
ዓለምን የሚያስደምም አኩሪ ባህል ያለን ህዝቦች ነን ።

ወደ ቀደመው ገናናነታችን እንመለስ ዘንድ ወደ 
አንድነታችን በመመለስ መነጋገርና መደማመጥን 
ቀዳሚ ባህላችን እናድርግ፡፡ በተለይም ዛሬ በአገሪቷ 
በአራቱም ማዕዘናት የሚሰሙና የሚስተዋሉ ጸያፍ 
ተግባራትን በማውገዝ የሁሉም ነገር መሰረት የሆነውን 
ሰላም ለማስፈን እያንዳንዳችን የሰላም ሐዋሪያ 
እንሁን።ስለ ሰላም ከማዜም ባለፈ ስለ ሰላም ዋጋ 
ለመክፈል እራሳችንን ማዘጋጀት፤ ስለ ሰላም የሚከፈል 
ዋጋ ከፍያለና ውድ መሆኑንም መረዳት ያስፈልጋል።  

ተጠየቅ 
ፖለቲካና ወቅታዊ

#በግሉ ዘርፍ ትምህርትን እንደ ንግድ እና ትርፍ 
ማጋበስ ብቻ ማሰብ ከመጣ ዜጋ ማፍራት አይቻልም$

አዲስ ዘመን፡- የግል ትምህርት ተቋማት ወደ 
ማስተማር ከገቡ ወዲህ እንደ  አገር ምን ለውጥ 
መጥቷል ብለው ያስባሉ?

ዶክተር ሞላ፡- የግል ከፍተኛ ትምህርት 
ተቋማት በአጠቃላይ መንግስት የትምህርት ሴክተር 
በባለሃብቶች እንዲሰራ ክፍት ከተደረገ ወዲህ 20 
ዓመት በላይ አስቆጥሯል። በወቅቱ የትምህርት 
ተደራሽነት ውስንነት በአገራችን ነበር። ጥቂት 
የመንግስት ዩኒቨርሲቲዎችና ተቋማት ብቻ ነበሩ። 
ለአብነት በወቅቱ የነበሩት ሐሮማያ፣ አዲስ አበባ 
ዩኒቨርሲቲ፣ ጎንደር የህክምና ኮሌጅ፣ ባህርዳር 
ፖሊ ቴክኒክ ኮሌጅ፤ ወንዶ ገነት የግብርና ኮሌጅና 
የመሳሰሉት ብቻ ነበሩ። በወቅቱ የነበረው ህዝባችን 
ቁጥር ከግምት ውስጥ ሲገባ እና ለከፍተኛ ትምህርት 
ዕድሜው የደረሰ ዜጋ ሲታይ ከሌሎች አገራት ማነፃፀር 
ቀርቶ ከአፍሪካ አገራት አኳያም በጣም ያነሰ ነበር። 

በአሁኑ ወቅት እንኳን ሲታይ ከፍተኛ ትምህርት 
ለመግባት የደረሰው ከጠቅላላ ህዝብ 12 በመቶ 
ነው። ይህ ጥሩ ዕድገት ቢሆንም ከአንዳንድ አፍሪካ 
አገራትም ግን ያነሰ ነው። ይሁንና  መንግስት በ10 
ዓመት የብልጽግና እቅድ ወደ 22 በመቶ ለማድረስ 
አቅዷል። ይህን ማንሳት የፈለኩት የግል ትምህርት 
ተቋማት የራሳቸው የሆነ ትልቅ ሚና አላቸው ለማለት 
ነው። በግል ከፍተኛ ትምህርት ተቋማት ሚና ሲታይ 
የትምህርትና ስልጠና ባለስልጣን ወይንም የቀድሞው 
የከፍተኛ ትምህርት አግባብነትና ጥራት ኤጀንሲ መረጃ 
እንደሚነግርን 1ነጥብ1 ሚሊዮን በላይ  ዜጎች እስካሁን 
በግል ትምህርት ዘርፍ ምሩቃን ናቸው። የጥራት ጉዳይ 
ካነሳን በሂደት የምናየው ጉዳይ ነው።

ከትምህርት ተደራሽነትና ከፍትሃዊነት አኳያ ይህ 
ትልቅ ዕምርታ ነው። ፍትሃዊነት ስንል ከከተማ ራቅ 
ብለው ያለው ወይንም በገጠር ነዋሪዎች አኳያ፣ ከፆታ 
አኳያ ልዩነቱ ሰፊ ነበር። አሁንም ይህ ልዩነት አለ። 
ይህን በማስተካከል ረገድ የግል ከፍተኛ ትምህርት 
ተቋማት መስፋፋት የፍትሃዊነትን ጥያቄ ከመሸፈንና 
ከማጥበብ አኳያ ከፍተኛ ሚና ነበራቸው። ይህ ብቻ 
ሳይሆን ከግል የትምህርት ተቋማት ተመርቀው በአገር 
ውስጥና በውጭ አገር የሥራ ዕድል የተፈጠረላቸው 
በርካታ ዜጎች አሉ። ለምሳሌ የእኛ ምሩቃን በአሜሪካ 
እስከ ማይክሮ ሶፍትዌር ካምፓኒ እና ከንቲባ ጽህፈት 
ቤቶች ድረስ ሄደው እየሠሩ ነው። ሁሉም ተቋማት 
ደግሞ የየራሳቸው ታሪክ አላቸው። በአገሪቱ የሚገኙ 
ከፍተኛ የሥራ ኃላፊዎችም በግል ትምህርት ተቋማት 
የተማሩ ናቸው።

የግሉን ቴክኒክና ሙያ ተቋማት ትተን ከፍተኛ 
ትምህርት ተቋማትን ብቻ ስናይ ወደ 305 ደርሰዋል። 
በዚህ ውስጥ ተቀጥረው የሚሰሩ ዜጎች በርካቶች 
ናቸው። ይህ የሚያሳየው ትምህርትን ከማስፋፋትና 
ፍትሃዊነትን ከማረጋገጥ በዘለለ ሰፊ የሥራ ዕድል 
የፈጠሩ ናቸው። በንግድ ሥራ ላይ የተሰማሩ 
በመሆናቸው በቢሊዮን የሚቆጠር ታክስ ከፋይ 
ናቸው። ታክስ በመክፈላቸው የአገሪቱ ኢኮኖሚ 
ላይ የራሳቸው ሚና አላቸው። በአጠቃላይ የግል 
ትምህርት ተቋማት ሚና በዚህ መንገድ ጠምረን ማየት 
እንችላለን።

አዲስ ዘመን፡- የግል ትምህርት ተቋማትን 
በማበረታት ረገድ የመንግስት ሚና እንዴት 
ይገለፃል?

ዶክተር ሞላ፡- ለግል ሴክተር መፈቀዱ 
በራሱ ስኬት ነው። ባለሃብቶች በዚህ ዘርፍ 
መሰማራታቸውም ትልቅ መሻሻል ነው። 
አዋጆች፣ ፖሊሲ፣ መመሪያዎችን በማዘጋጀትና 
የግል የትምህርት ተቋማትን የሚቆጣጠሩ 
መንግስታዊ ተቋማትን ማቋቋሙም ትልቅ ስኬት 
ነው። በቅርቡ በተለይም ደግሞ ከአራት ዓመታት 
ወዲህ በግሉ ዘርፍ ላይ ያሉ መምህራን ጥራትን 
ከማሳደግ አኳያ ስልጠና እንዲያገኙ መደረጉ፤ 
የግል ትምህር ተቋማት ላይ የሚሰሩ መምህራንም 
የማስተርስና ሦስተኛ ድግሪ እንዲማሩ መፈቀዱና 
ትምህርት ሚኒስቴር ጥያቄውን መቀበሉ ትልቅ 
ለውጥና የዘመናት ጥያቄ ባለፉት አራት ዓመታት 
ምላሽ ያገኙበት በመሆኑ ማህበሩና ሥራ አመራር 
ቦርዱ ያመሰግናል። በተለያዩ መድረኮችም 
ምስጋናችን አቅርበናል።

የግል ትምህርት ተቋማት አመራር ስልጠና 
እንዲያገኙ መደረጉ፤ ለመንግስት የትምህርት 
ተቋማት በሶፍት ኮፒ የሚሰጡ መፅሃፍት 
ለግሉም መሰጠታቸውና፣ የግል ትምህርት 
ተቋማት ከውጭ ግብዓቶችን ሲያስገቡ 
የትብብር ደብዳቤ መኖሩ ትልቅ ለውጥ ነው። 
በአስር ዓመቱ ፍኖተ ካርታው ላይም የተገለፀው 
ነገር ቢኖር የከፍተኛ ትምህርት ምጣኔ 22 በመቶ 
ለማድረስ ከታሰበው በመንግስት ተጨማሪ ዝንባሌ 
ከመገንባት ይልቅ ለግል ትምህርት ሴክተር ዕድል 
መፍጠር የሚለው አቅጣጫና ተቋማት ያላቸው ዕይታ 
የመንግስትን ቁርጠኝነት ያረጋግጣል። 

አዲስ ዘመን፡- ኢትዮጵያ የትምህርት 
ተቋማትን በማስፋፋት ረገድ ከአፍሪካ አኳያ 
ዝቅተኛ ደረጃ ላይ የምትገኝና ብዙም ተወዳዳሪ 
ያልሆነች ናት። ይህ ለምን የሆነ ይመስሎታል?

ዶክተር ሞላ፡- ተወዳዳሪነት መገለጫው በብዙ 
መንገድ ነው። አሁንም ለከፍተኛ ትምህርት የደረሰ 
ዜጋ ከአገሪቱ ጠቅላላ ህዝብ አኳያ ሲታይ በጣም 
ዝቅተኛ ነው። ለምሳሌ ፊላንድን ብናይ እስከ 95 
ከመቶ ደርሰዋል። ያደጉት አገሮች ትልቅ ቁጥር ነው 
ያስመዘገቡት። ከአፍሪካ አኳያም ብዙ ይቀረናል። 
ከአንዳንድ የአፍሪካ አገራት ደግሞ በጣም እንሻላለን። 
የእኛ ዜጎች በውጪው ዓለም ሥራ ከማግኘት አኳያ 
ጥሩ የሚባል ነው። ዜጎቻችን በዓለም ትልልቅ 
ዩኒቨርሲቲዎች ውስጥ እያስተማሩ ነው።

ምስራቅ አፍሪካ ያሉትም ከእኛ ጋር የሚወዳደሩ 
አይመስለኝም። ሌሎች የአፍሪካ አገራትም ከእኛ 
ያነሱ ናቸው። የእኛ አገር የትምህርት ተቋማት በጣም 
ይጠበቃሉ፤ ቁጥጥሩም የጠበቀ ነው። ኢትዮጵያ 
ውስጥ የግሉ ሴክተር ላይ የተሰማሩት ኢትዮጵውያን 
ናቸው። የሌላ አፍሪካ አገራትን ብናይ የውጭ ዜጋ 
መጥቶ የራሱን ቢዝነስ ሠርቶ መውጣት እንጂ እንደ 
ኢትዮጵያ በራሳችን ዜጎች ብቻ የሚመራ፣ ረጅም ጊዜ 
እቅድ ይዞ የሚተዳደርና የሚመራ አይደለም። እኛ 
ከደቡብ ኮሪያ አኳያ ብናስተያይ ከእኛ አኳያ ሰማይና 
ምድር ያክል ልዩነት አላቸው። ከ2000 በላይ የግል 
ትምህርት ተቋማት ያላቸው አገራት አሉ። ከእነዚህ 
አኳያ ግን እኛ በጣም ይቀረናል። ለከፍተኛ ትምህርት 
የደረሱትንና ትምህርቱን ያገኙት ዜጎቻችንም ቁጥር 
ሲታይ የእኛ በጣም አነስተኛ ናቸው። 

አዲስ ዘመን፡- በግል ትምህርት ተቋማት 

ይሰጣል። ዕድሳት ሁለት፣ ሦስት፣ አራት እያለ 
ይቀጥላል። መስፈርቶቹ በየጊዜው እየጨመሩ 
ይሄዳሉ። ጥራትም ሂደት ነው፤ በተለይ የትምህርት 
ጥራት በአንድ ጊዜ አይረጋገጥም። እኛ አገርም፤ 
አውሮፓም ስለጥራት ያወራሉ። ግን የጥራት ደረጃችን 
ይለያያል። የምናወራው በእድገታችን ልክ ነው።  ከዚህ 
ውጭ የእኛ አገር ጥራት ለማስጠበቅ እውቅና እና 
ዕድሳት፤ ድንገተኛ ጉብኝት እና የውስጥ ጥራት ኦዲት 
በመከተል ይገመገማል። ከዚህም በተጨማሪ ተቋማት 
በውስጥ ኦዲት ራሳቸውን ይገመግማሉ። ራሳቸውን 
ገምግመውም ያስቀምጣሉ። የቀድሞው ለከፍተኛ 
ትምህርት አግባብነትና ጥራት ኤጀንሲ ወይንም 
የትምህርትና ስልጠና ጥራት ቁጥጥር ባለስልጣን 
ያሉበትን ደረጃ ይልካሉ። በዚህ ሂደት በመሄዳችን 
ችግሮች ካሉ ይስተካከላሉ። በዚህ ሂደት በማለፋችን 
ተቋማትን ብቻ ሳይሆን ግለሰቦችን ጭምር መቀየር 
ችሏል። ይህን ያነሳሁት ጥራታችን የሚለካው በዚህ 
ዕይታ ነው ለማለት ነው። የምንነጋራቸው ነገሮች 
ግንዛቤው ሳይኖር ከተነጋገርን ጫፍ ይወጣሉ። ብድግ 
ብሎ የትምህርት ጥራት ወድቋል ወይንም ጥሩ ነው 
የሚሉ ትርክቶች ጥሩ አይደሉም።

አዲስ ዘመን፡- በግል ትምህርት ተቋማት 
ጥራት ከማስጠበቅና ዜጋ ከመገንባት ይልቅ  
ሙሉ ለሙሉ ንግድ አድርገውታል የሚል ክስ 
አለ። እርስዎ ምን ይላሉ?  

ዶክተር ሞላ፡- የትምህርት ጥራት ችግር 
በኢትዮጵያ አለ ወይ የሚለው ምላሽ ማግኘት 
አለበት። አዎ! የጥራት ችግር አለ። በኢትዮጵያ 
በግልም ሆነ በመንግስት ተቋማት ትልቅ ችግር አለ። 
ችግሩ እዚህ ነው እዚያ ነው የሚለው ለአገርም 
ለህዝብም አይጠቅምም። በአገራችን ከመዕዋለ ህፃናት 
እስከ ሦስተኛ ዲግሪ ድረስ የትምህርት ጥራት ችግር 
አለ። ምንጩ ምንድን ነው የሚለው በርካታ እና 
ውስብስቦች ናቸው። አንደኛው ላለፉት 20 ዓመታት 
የተደራሽነትና የፍትሃዊነት ጥያቄ ነበር።

  -ዶክተር ሞላ ፀጋዬ
የግል ከፍተኛ ትምህርት እናቴክኒክና ሙያ ተቋማት ማህበር ፕሬዚዳንት

በርካታ ጥሩ ተግባራትን ታከናውናላችሁ። 
በዚያው መጠን የሚያስወቅሳችሁን በትክክል 
ታውቃላችሁ?

ዶክተር ሞላ፡- የትምህርት ተቋማትን ከጥራት 
አኳያ ያነሳህ መሰለኝ። የግል ትምህርት ተቋማት ችግር 
አለ የሚለው አስተሳሰብ መስፈኑን እናውቃለን። ግን 
ኢትዮጵያ ውስጥ ጥራት ለማስጠበቅ የሚደረገው 
ጥራት ምንድን ነው የሚለው እንወቅ። በመንግስትም 
ሆነ በግል ትምህርት ተቋማት ጥራት ለማስጠበቅ ምን 
እየተሠራ ነው የሚለውን ማወቅ ጥሩ ነው። ጥራት 
ብዙ ብያኔ የሚሰጠው ነው። እኛ አገር ዓላማውን 
እስካሳካ ድረስ በሚለው እሳቤ ይዘን እየሠራን ነው። 
የሚቆጣጠረን አካልም በዚሁ ሁኔታ እየሄደ ነው።

ይህ እንዳለ ሆኖ የጥራት ብያኔ እይታ ህብረተሰቡና 
ደንበኞች  አገልግሎት አኳያ የሚሰጠው አስተያየት 
የጥራት ብያኔ ይሆናል። ይህን አይተን ኢትዮጵያ ውስጥ 
ያለውን ማየት ይገባል። በአጠቃላይ ግን  ግብዓት፤ 
ሂደትና ውጤት ጋር የተያያዘ መሆኑን መዘንጋት 
አይገባም። እኛ አገር የጥራት መገምገሚያዎች አሉ፤ 
ግን ጠንካራ አይደለም። ስለ ጥራት ሲነሳ ሚዲያዎችም 
ጭምር በዋናነት የሚያወሩት ስለ ሀሰተኛ የትምህርት 
ማስረጃ ነው። ግን ይህ ብቻ አይደለም። እኛ አገር 
የጥራት ማስጠበቂያ ሆኖ እየተደረገ ያለው እውቅና 
እና ዕድሳት፤ ድንገተኛ ጉብኝት እና የውስጥ ጥራት 
ኦዲት ላይ ነው የሚሽከረከሩት። 

እውቅና እና ዕድሳት በደንብ እንመልከተው። 
አንድ ተቋም አዲስ ፕሮግራም ሲጀምር እውቅና ሳያገኝ 
መጀመር አይችልም። ይህን ለማግኘት መስፈርቶች 
አሉ። እነዚህም አነስተኛ የጥራት መስፈርቶች ናቸው። 
ስለዚህ እነዚህን መስፈርቶች ሲያሟላ እውቅና 
ይሰጠዋል። አንዱ መመዘኛ ይህ ነው። ከግብዓት፤ 
ሂደትና ውጤት አንጻር ያልነው አለ ማለት ነው።

እኛ ስለ ጥራት መናገር ምንችለው አንዱ ይህን 
ይዘን ነው። ሌላው ከሦስት ዓመት በኋላ ዕድሳት 
ይባላል። በዚህ ጊዜ እድሳት ለአምስት ዓመት 

ክፍለዮሐንስ አንበርብር

በአሁኑ ወቅት በአገሪቱ የሚገኙ የቴክኒክና ሙያ ተቋማት በሺዎች የሚቆጠሩ ሲሆኑ፤ ከፍተኛ 
ትምህርት ተቋማት 350 ደርሰዋል። ከግማሽ በላይ የሚሆኑት ደግሞ የማህበሩ አባላት ናቸው። 
የኢትዮጵያ የግል ከፍተኛ ትምህርትና ቴክኒክ ሙያ ተቋማት ማህበር ዘጠኝ የሥራ አመራር ቦርድ 
አባላት ያሉት ሲሆን፤ ዘርፈ ብዙ ተግባራትን እያከናወነ ነው። ዶክተር ሞላ ፀጋዬ የኢትዮጵያ የግል 
ከፍተኛ ትምህርትና ቴክኒክ ሙያ ተቋማት ማህበር ፕሬዚዳንት በተጨማሪም የአድማስ ዩኒቨርሲቲ 
ፕሬዚዳንት ናቸው። በዛሬው ዕትማችን የግል ከፍተኛ ትምህርት ቴክኒክ ሙያ ተቋማት አስመልክቶ 
ቆይታ አድርገናል።

ፎ
ቶ

:- 

ተጠየቅ
ፖለቲካና ወቅታዊ

መንግስት በበጎ እየሰራቸው ግን ደግሞ በሌላ 
ጎኑ ችግር ፈጥሯል። ለተደራሽነት ሲሠራ ትምህርት 
ጥራት ላይ ችግር ነበር። ተማሪዎች ዳስ ውስጥ ሲማሩ 
ነበር። በአንድ ክፍል ውስጥ ከ80 እስከ 90 ተማሪዎች 
ይማሩ ነበር። የላብራቶሪ ግብዓቶች አለመሟላትም 
ሌላኛው ችግር ነው። በዚህ የተነሳ የትምህርት ጥራት 
ላይ ችግር መፈጠሩ ተፈጥሯዊና አይቀሬ ነው። ቀደም 
ሲል በነበረው ግንዛቤ ለትምህርት ይሰጥ የነበረው 
እይታ የጠነከረና ትምህርት የሁሉም ነገር ግብ መሆኑ 
ይታመን ነበር። አሁን ግን አማራጮች ሲበራከቱ 
ትምህርት ብቻ ለመኖር አማራጭ አይደለም የሚል 
እሳቤ መፈጠሩም ሌላኛው ጉዳይ ነው። በአሁኑ 
ወቅት አማራጮች ነግሰዋል፤ የዜጎችም ፍላጎት 
እየተቀየረ ነው። በዚህ ዘመን  አስተማሪዎቻችን ሩጫ 
ላይ ናቸው። አንድ ቦታ ብቻ በመሥራት ራሳቸውን 
ማስተዳደር ላይ የተወሰኑ አይደሉም።

የትምህርት ጥራት በመንግስትም ሆነ የግል 
ትምህርት ተቋማት ችግር መኖሩን ማመን ይገባል። 
የግሉ ዘርፍ የተለየ ባህሪ አለው። በግሉ ዘርፍ ትምህርት 
ንግድ ነው፤ ግን እንደ ንግድ እና ትርፍ ማጋበስ ብቻ 
ማሰብ ከመጣ ዜጋ ማፍራት አይቻልም። በዚህ ረገድ 
ምን ላይ ያተኩራሉ ብለን ማሰብ አለ። አንዳንዶች ወደ 
ትርፍ ማግኘት ያመዝናሉ። የተወሰኑት ጥራት ላይ 
ያተኩራሉ። አንዳንዶች ደግሞ ሁለቱንም አመዛዝነው 
ኃላፊነታቸውን ይወጣሉ። የሆኖ ሆኖ ግን ችግር አለ። 
ወደ ቢዝነሱ የሚያዘነብሉ የግል ትምህርት ተቋማት 
ህግ ጥሰው እስከ መሥራት ይደርሳሉ። 

አዲስ ዘመን፡- በርካታ የግል ትምህርት 
ተቋማት የትምህርት ጥራት ጉድለት ብቻ ሳይሆን 
ውጤት አሰጣጥም በጣም ከተማሪ አቅም በላይ 
የተጋነነ እንደሆነ ይነገራል። ይህ በራሱ የግል 
ትምህርት ተቋማት መካከል ያለውን ጤናማ 
ውድድርን አያውክም?  

ዶክተር ሞላ፡- ጥሩ ጥያቄ ነው ያነሳኸው። 
ሁለት ነገር እያወራን ነው። ብዙ ጊዜ የምገነዘበውና 
በሚዲያ በተደጋጋሚ የሚነገረው ስለትምህርት 
ጥራት ሲነገር በብዛት የሚነገረው ጥሰቶች ላይ ብቻ 
ነው። የትምህርት ጥራት ከዚህም ያለፈ ነው። ጥሰት 
የሚፈፅሙ ተቋም እንዳሉ ሁሉ ከመጀመሪያው 
እስከ መጨረሻው በአግባቡ የሚሰሩ አሉ። ጥራት 
መመዘኛው ከመነሻ እስከ መጨረሻው ድረስ ያለው 
ሂደት ነው። ማንኛውም ተቋም የማህበሩ አባል ሆነም 
አልሆነ ግን የትምህርት ጥራት ላይ ማተኮር አለባቸው። 
በዋናነት የትምህርት ጥራት ጉዳይ ማስጠበቅ ትልቁ 
ሥራ የመንግስት ነው፤ ማህበሩ ግን ድርሻ የለውም 
እያልኩ አይደለም።

አዲስ ዘመን፡- የትምህርት ጥራት 
በማስጠበቅ ረገድ የማህበሩ ድርሻ ምንድን 
ነው?  

ዶክተር ሞላ፡- ማህበሩ የተቋቋመበት 
መተዳደሪያ ደንብ አለው። የአብዛኛውን የማህበራትን 
ሥራ መገመት ትችላለህ። በዋናነት ሴክተሩን በጋራ 
ማስተዋወቅና ድምፃቸውንም ማሰማት ነው። ተገቢ 
ያልሆነ ነገር ሲኖር ከሚመለከታቸው አካላት ጋር 
በህብረት ለመነጋገር ነው። በተጨማሪም አቅምና 
ልምድ ለመለዋወጥ፤ ግብዓቶችን በመተጋገዝና 
በመተባበር ለመጠቀም፤ በተቋማት መካከል የጥቅም 
ሽኩቻ ሲኖር በአግባቡ ለመፍታት በማሰብ ነው። 
እዚህ ውስጥ ያልተካተተ እና ወደፊት መሰራት 
አለበት ብዬ የማምነው ሕግና ሥርዓትን ማስከበር 
እና የትምህርት ጥራት ማስከበር ላይ ጠንካራ እርምጃ 
መውሰድ አለበት ብዬ አምናለሁ።

በጠነከረ መንገድ መወቃቀስና መተቻቸት ላይ 
አልደረስንም። እርምጃ ተወሰዶብሃል ወደሚለው 
ደረጃ አልተሸጋገርንም። በዋናነት ይህ ድርሻ 
የመንግስት ሆኗል። እንደግለሰብ ግን የማህበሩ አሰራር 
መጠናከር አለበት። የትምህርት ተቋማት በህዝብ ዘንድ 
ተቀባይነት እንዲኖራቸውም መስራት ይጠበቅብናል።

አዲስ ዘመን፡- ፈቃድ ሳይሰጣቸው 
የትምህርት ክፍሎችን የሚጀምሩና ተማሪዎችን 
ለእንግልትም የሚዳርጉ የግል ትምህርት 
ተቋማትም አሉ። ማህበሩ በዚህ ላይ የሚሠራው 
ምንድን ነው?  

ዶክተር ሞላ፡- የማህበሩን ዓላማ ከላይ የነገርኩህ 
ነው። ግን ከዚህ በላይ መሄድ አለበት ብዬ አምናለሁ፤ 
ለዚህም መታገል አለብን። ማህበሩ እርምጃ ቢወስድ 
ጥሩ ነበር። ግን በዚህ መንገድ አልተቋቋመም። ነገር 
ግን በመንግስት እርምጃ ተወስዶባቸው ማህበሩ 

መፍትሄ እንዲያመጣላቸው ቅሬታ የሚያቀርቡ 
አሉ። ማህበሩ ትክክል ከሆነ ይቀበላል ካልሆነ ግን 
ጥያቄውን ውድቅ ያደርጋል። ከዚህ ባለፈም ከህግ 
ውጪ ያለአግባብ የሚሄዱ ተቋማት ካሉም ማህበሩ 
ለሚመለከታቸው አካላት ያሳውቃል። እውቅና 
ሳይኖረው ለሚያስተምሩትና ላስመረቁት ግን ማህበሩ 
በመንግስት ሊወስድ የሚችለው እርምጃ መደገፍ 
እንጂ ጥብቅና አይቆምም። 

አዲስ ዘመን፡- የግል ትምህርት ተቋማት 
አመሰራረት ብሄር ተኮር ናቸው ይባላል። እርስዎ 
በዚህ ላይ ምልከታዎ ምድን ነው?  

ዶክተር ሞላ፡- ይህ የአገራችን ነባራዊ ሁኔታ 
ይዘው መሄዳቸውና ከነባራዊ ሁኔታ ጋር መናበባቸው 
የሚጠበቅ ነው። አንድ ካምፓስ በሆነ ቦታ ሲመሰረት 
በአካባቢው ያሉ ተወላጆች በብዛት እንደሚማርበትና 
በሥራ ዕድልም የአካባቢ ነዋሪ የመቀጠሩ የሰፋ ነው። 
በዚህም ብሄር ተኮር ነው ማለት አስቸጋሪ ነው።

በመርህ ደረጃ ወደ ግል ትምህርት ተቋማት 
የሚመጣው ተማሪም ከፍሎ መማር የሚችል እንጂ 
ብሄርን መሰረት ያደረገ አይደለም፤ ዋናው ተፈላጊውን 
መስፈርት ማሟላቱን ነው። ነገር ግን ይህ ነገር 
ሙሉ ለሙሉ የለም እያልኩ ሳይሆን የመሆን ዕድሉ 
ጠባብ ነው። ዘመድ አዝማድ በመቅጠር ተቋማትን 
የሚሞሉ አይኖሩም ማለት አይቻልም። ይህ ከሆነ 
ከአንድ አካባቢ የመሆን ዕድል ሊኖረው ይችላል 
ብዬ እገምታለሁ። ከዚህ በዘለለ ደግሞ በርካታ 
የግል ትምህርት ተቋማት በተለያዩ የአገሪቱ ክፍሎች 
ቅርንጫፎች አላቸው። በዚህም የተነሳ ብሄር ተኮር 
ናቸው ብሎ መደምደም አይቻልም፤ በርካቶችም 
በዚህ ውስጥ የሉበትም። ሰራተኞችም ተወዳዳሪ 
ካልሆነ ቢዝነሱ ስለሚወድቅ የሚጎዳው ተቋሙ ነው። 
እንደ ጋዜጠኛ ይህ ዋነኛ ትኩረታችሁ መሆን የለበትም 
የሚል እምነት አለኝ።

አዲስ ዘመን፡- አሁን ባላቸው ቁመና የግል 
ትምህርት ተቋማት ተወዳዳሪና ለአገሪቱ ችግር 
የመፍትሄ አካል ናቸውን?  

ዶክተር ሞላ፡- በዓለም ላይ በስማቸው 
የሚታወቁ የትምህርት ተቋማት ሲጀመሩ እንደ 
ኢትዮጵያ ነበሩ። ተወዳዳሪ የሆኑት በአገራት የእድገት 
ደረጃቸውና ጊዜ ነው። በኢትዮጵያም ከ20 ዓመት 
በፊት የግል ትምህርት ተቋማት የነበራቸው እሳቤ፣ 
ዕድገት፣ የትምህርት ጥራት፣ የቢዝነስ አስተሳሰብ 
ከዛሬው ጋር ሲነፃፀር በእጅጉ የተለየ ነው።

በአገራችን የግል ትምህርት ተቋማት ከ20 ዓመት 

በፊት ጥናትና ምርምር አይታወቅም ነበር።፡ አሁን 
ግን አንዱ ተልዕኮ ሆኖ እያለገለ ነው። ዓመታዊ 
የጥናትና ምርምር ጉባዔዎችም በስፋት ተጀምረዋል። 
ዕድሳትም እና እውቅና የሚሰጠውም እነዚህ ነገሮች 
እየተጠናከሩና እየተስተካከሉ ሲሄዱ ነው። ስለዚህ 
በኢትዮጵያ ውስጥ የሚገኙ የግል ትምህርት ተቋማት 
ወደ ተሻለ ደረጃ የመሸጋገር ዕድላቸው ሰፊ ነው።

የጥራቱ ጉዳይ አነጋጋሪ ቢሆንም ተቋማት በዓመት 
ለጥናትና ምርምር በሚሊዮን የሚቆጠር ገንዘብ ወጪ 
እያደረጉ ነው። የግል ትምህርት ተቋማትም አሁን 
ለደረሱበት ደረጃ የከፍተኛ ትምህርት አግባብነትና 
ጥራት ኤጀንሲ የነበረው ሚና እጅግ ትልቅ ነው። 
ብዙ ነገሮችን ይሠራሉ፤ የመንግስት ሸክምም እየቀለለ 
ይሄዳል። ዜጎች እየበለፀጉ ሲሄዱ በፈለጉት ተቋማት 
ከፍለው መማር ይጀምራሉ፤ መንግስትም እፎይታ 
ያገኛል።

አዲስ ዘመን፡- የግል ትምህርት ተቋማት 
የበለጠ ተወዳዳሪ ለመሆን ከመንግስት ምን 
ይጠብቃሉ?  

ዶክተር ሞላ፡- ውስጣችን ንጽህና በመጉደሉ 
መንግስትና ህብረተሰባችንን ቅር እየተሰኙብን ነው። 
ሁላችንም ወደ አንድ አካባቢ አለመምጣታችን 
በተለይም ህግና ሥርዓትን አለማክበር፤ ብሎም 
አስተምሮ እስከማስመረቅ ያለው ሂደት ጥራት ችግር 
ይስተዋላል። ከዚህ መውጣት አለብን።  በህብረተሰቡና 
በመንግስት ተዓማኒነት ማትረፍ ከተቻለ መንግስትም 
የራሱን የተሟላ ምላሽ ይሰጣል ብዬ አምናለሁ። 
የመጀመሪያው የሚሆነው የግል ትምህርት ተቋማት 
አስተዋጽዖ እውቅና መስጠት ይገባል። በግሉም ሆነ 
በመንግስት ሴክተር የሚማሩ ዜጎች እኩል መሆናቸው 
ታይቶ በዚያው ልክ እውቅና መስጠት ይገባል።

የተዛቡ አመለካከቶች አሉ። በግል ተቋማት 
ውስጥ ተቀጥረው የሚሰሩና የሚማሩ ዜጎች አሉ።  
የሚከፍሉት ታክስ፣ የፈጠሩት የመማር ዕድል 
ቀላል አይደለም። የመንግስትን ሸክም ተጋርተዋል። 
በመሆኑም ትልቅ እውቅና መስጠት ይገባል። 
የግልና የመንግስት ነው የሚለው የተራራቀ እሳቤ 
ማስታረቅ ይገባል። የመንግስትም ሆነ የግል ተቋም 
የመጨረሻ ውጤቱ የአገር ጉዳይ ነው። በመሆኑም 
አስተዋፅኦዋቸውን በአግባቡ መገንዘብ ይገባል። 
በዚህ ጊዜ በቂ ድጋፍና ክትትል ማድረግ ይገባል። 
ይህ በሂደት በቂ የሆነ አመራር እንዲመጣ ያደርጋል። 
የድጋፍ ሥራዎች ደግሞ በእቅድና በዓላማ መሠራት 
አለባቸው።

የግል ተቋማት ከሚወቀሱበት 
አንዱ እዚህም እዚያም ኩሽና 
በመሰለ ቤት ያስተ ምራሉ የሚል 
ነው። በማህበሩ ላይ ከሚቀርቡት 
ጥያቄዎች ግን የመሬት ጉዳይ 
ነው። ጥሩ ተቋም ለመገንባት 
መሬት ያስፈልጋል። ትምህርት 
ከሁሉም ነገር ቀዳሚና መሰረት 
ነው። ለሆቴል አገልግሎት እና 
አምራቾች በሚል ቦታ ቅድሚያ 
ይሰጣል። በዚያው እኩል በማየት 
መሬት ማመቻቻትና ማቅረብ 
ይገባል።

አዋጆችና መመሪያዎች ምን 
ያክል የግሉን ሴክተር ያሠራሉ 
በሚለው ላይ በሚገባ አይቶ 
መፍትሄ መስጠት ይገባል።  
ለምሳሌ ከአዋጁ አንዱን ብናነሳ 
በመንግስት ተቋማት የጋራ ቅጥር 
ሲፈቀድ በግሉ ተቋማት ግን 
አይፈቀድም። ወደታች መመ 
ሪያዎች ስንመለከት የግሉን ሴክተር 
ምን ያህል ያበረታታሉ የሚለውን 
ማየት ይገባል። የግሉ ሴክተር 
መሰናክሎች እንዲኖራቸው፣ ምቹ 
ከመሆን ይልቅ ወደ አልተፈለገ 
መንገድ እንዲገቡ ይገፋፋል። 
ለምሳሌ የተማሪ ቁጥር ሲነሳ አንድ 
ተቋም ግብዓት እስካለው ድረስ 
የተማሪ ቁጥር ትልቅ ጉዳይ መሆን 
አልነበረበትም። የተቋቋሙት 
በተመጣጣኝ ዋጋ ዜጎችን ማስተ 
ማር ነው። አንዳንድ ባለሃብቶችም 
በዚህ እየተማረሩ ነው። ሌላ 

ቢዝነስ ውስጥም ለመግባት የሚገ ፋፋቸው ሁኔታ 
አለ። ዘርፉን ትምህርት ሚኒስቴር ሲቆጣጠረው ቀደም 
ሲል የተማሪ ቁጥር አይጠየቅም ነበር። መስፈርቶችና 
ግብዓ ቶች መሟላታቸው ነበር የሚታየው። አሁን 
ግን ይህ አሃዝ በ50 ተማሪዎች ተወስኗል። ዘልማዳዊ 
አሰራር መተግበር ጀመረ።

ተቋማት በትምህርት ክፍሉ እንደተባለው 50 
ተማሪ ዎችን ብቻ እያስተማሩ ነው ወይ የሚለው 
አጠያያቂ ነው። ማህበሩ ይህ እንዲስተካከል እየጠየቁ 
ነው። ጉዳያችን እስከ ፓርላማ ድረስ መነጋገሪያ 
ሆኗል።አንዳንድ ነገሮች አያስኬዱም። መሆን 
ያለበት ቁጭ ብሎ መነጋገር ነው። በእርግጥ አሁን 
ያለው የመንግስት አሰራር የመረዳትና የማህበሩን 
ሃሳብ የመቀበል ፍላጎት አለ። መሆን ያለበት 
ግብዓትና አስፈላጊ ነገሮች መሟላታቸውን ማረጋገጥ 
ነው። አሁን መመሪዎች እየተከለሱ ነው። በዚህ 
ዘንድ እየተስተካከሉ ለሚገኙ ነገሮች መንግስትን 
እናመሰግናለን፤ የተከለሱት ወደ ሥራ እንዲገቡም 
እንጠይቃለን። በርቀት ትምህርት ላይም የእውቅና 
አሰጣጡ መስተካከል አለበት።

የግል ትምህርት ተቋማት ብዙ ፈተናዎች አሉበት። 
ለምሳሌ ማስተርስ ፕሮግራም ላይ የትምህርትና 
ስልጠና ጥራት ቁጥጥር ባለስልጣን ‹‹ሃይር ኤጁኬሽን 
ማኔጅመንት ኢንፎርሜሽን ሲስተምን›› ካስተዋወቀ  
ካለፉት አራት ዓመታት ወዲህ በአገሪቱ ያሉትን 
ሁሉም መምህራን ወደዚህ ቋት ሊገቡ ነው። ወደዚህ 
ሲገቡ  የእነዚህ መምህራን ያሉት በሁለትና ሦስት 
ግል ትምህርት ተቋማት ሳይሆን ምንጩ በመንግስት 
ተቋማት ሊሆኑ ነው። ማስተርስ ማስተማር ያለባቸው 
ፒ.ኤች.ዲ ያላቸው መሆን አለባቸው። በአገሪቱ ያሉት 
ምሩቃን ደግሞ ጥቂት ናቸው። ምንጫቸው ሲታይ 
ደግሞ የመንግስት ተቋም ነው።  ስለዚህ መምህራን 
ወደ ሲቪ (CV) መሸጥ ሊገቡ ነው። አንድ የግል 
ትምህርት ተቋም ማስተርስ ለመጀመር ሁለት ረዳት 
ፕሮፌሰር እና ከዚያ በላይ ያለውና አንድ ማስተርስ 
ያለው መሆን አለበት ይላል። በዚህ ላይ መፍትሄ 
እንዲመጣ እየጠየቅን ነው። አገራዊ ችግር ስለሆነ 
መመሪያውን በማሻሻል መፍትሄ ማምጣት ይቻላል። 
ለመንግስት የተፈቀደው የጋራ ቅጥርን ለግል ትምህርት 
ተቋማትም መፍቀድ ሌላኛው መፍትሄ ነው።  
በአጠቃላይ ምህዳሩ አስቻይ መሆኑን ማረጋገጥ 
ይገባል። 

አዲስ ዘመን፡-  ለቆይታችን አመሰግናለሁ። 
ዶክተር ሞላ፡-  እኔም አመሰግናለሁ። 

ነፃ ሃሳብ
ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። ከ1977 

ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች 

ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን 

አቅርበዋል። 

(ጌታቸው በለጠ /ዳግላስ ጴጥሮስ)

gechoseni@gmail.com 

ዲያሊስስ፡- የሕክምናው ሳይንስ፤
ዲያሊስስ - ከባእድ ቋንቋ ተላምዶ ቤተኛ የሆነ 

የተውሶ ስም ነው፡፡ በተለያዩ ምክንያቶች ኩላሊት ችግር 
ሲያጋጥመው ማስወገድ ያልቻላቸውን ቆሻሻዎችና 
ትርፍ ፈሳሾች ከደም ውስጥ  በእጥበት የሚወገድበት 
የሕክምና ዘዴ የኩላሊት እጥበት (ዲያሊስስ (Dialysis) 
በመባል ይታወቃል፡፡ እጥበቱ የሚከናወነው ዲያሊሴት 
በተባለ የተለየ የፈሳሽ ውህድ አማካይነት ሲሆን፤ ፈሳሹ 
ከንጹሕ ውሃና ከኬሚካሎች ጋር ተቀላቅሎ ለዚሁ 
ዓላማ የሚዘጋጅ ነው፡፡ ጥንቃቄ በታከለበት የሕክምና 
ትግበራ ሰውነታችን የሚፈልጋቸውን ንጥረ ነገሮች 
ለይቶ በማስቀረት ቆሻሻውን ከደማችን ውስጥ ገፍቶ 
በማውጣትም ተግባሩን ያከናውናል፡፡

የዘርፉ ሕክምና እንዳረጋገጠው ዲያሊስስ የዕድሜ 
ልክ ክትትል የሚያስፈልገው ሕክምና ነው፡፡ ኩላሊት 
አንድ ጊዜ ሥራውን ካቆመ በሕይወት ለመሰንበት 
ቢያንስ በሣምንት ሦስት ያህል ጊዜያት የዲያሊስስ 
ሕክምናን መውሰድ ግድ ይላል፡፡ ያውም ለእድሜ ልክ። 
በአሁኑ ውቅት በአገራችን በከፍተኛ ደረጃ እየተስፋፉ 
ካሉ የጤና ችግሮች መካከል አንዱ ከኩላሊት ጋር 
የተያያዘ ሕመም መሆኑን የጤና ተቋማት በየጊዜው 
እየገለጹ ይገኛሉ፡፡

ችግሩ ሥር ሰዶ ኩላሊት ፈጽሞ መሥራት 
ካቃተውና ታማሚው ከለጋሾች ተመሳሳይ የሆነ  
ኩላሊት ካገኘም በንቅለ ተከላ የረቀቀ ሳይንሳዊ 
የሕክምና ጥበብ የተጎዳው ኩላሊት ወጥቶ አዲሱ 
ሊተካለት ይችላል፡፡ ለኩላሊት ሕመም ላለመጋለጥ 
ዋነኛው መከላከያ ዘዴ ጤናማ የአመጋገብና የአኗኗር 
ዘይቤን መከተሉ አማራጭ የሌለው የቅድመ መከላከያ 
መፍትሔ  መሆኑንም ባለሙያዎች አስረግጠው 
ይመክራሉ፡፡

ዘረኝነት፡- የከፋው የማንነት ቀውስ በሽታ፤
ዘረኝነት አንድን ሕዝብ፣ ብሔርን፣ ጎሳን፣ ቡድንን 

ወይንም ግለሰብን በቀለሙ፣ በዘሩ፣ በቋንቋው፣ በባህሉ፣ 
በአቋሙ፣ ወይንም በአጠቃላይ ማንነቱ በመፈረጅ “እኔ 
ወይንም የእኔ የሆነው ሁሉ ከሌሎች የሚበልጥበትና 
የሚለይበት ባህርይ አለው” ብሎ የሚያምን የተንሸዋረረ 
አመለካከት ነው፡፡ መገለጫውም ንቀት፣ ማጥላላት፣ 
ማራቅ፣ ማግለል፣ ማፈናቀል፣ ዘረፋ፣ አካላዊ ጥቃት 
ሲከፋም እስከ ግድያና የቁስ ውድመት ሊያስከትል 
የሚችል ክፉ የማንነት ቀውስ ውጤት ነው፡፡

ከዘረኝነት ክፉ ደዌ የነጻ አገር ስለመኖሩ እርግጠኛ 
ለመሆን ያዳግታል፡፡ መገለጫው ይለያይ እንጂ በዚህ 
ክፉ በሽታ በቀጥታም ሆነ በተዘዋዋሪ ያልተመረዘ አገር 
ይኖራል ብሎ ለማመን ይከብዳል፡፡ የዘረኝነቱ በሽታ 
የጸናባቸው በርካታ አገራት ምን ያህል የከፋ ታሪክ 
እንዳስተናገዱ ተደጋግሞ ስለተገለጸ ዝርዝሩን ማቅረቡ 
እጅግም ላያስፈልግ ይችል ይሆናል፡፡ ከቅርብ ዓመታት 
ዘግናኝ ታሪኮች አንዱን ብቻ አስታውሰን ወደ ኋላ 
ብናፈገፍግ በዋነኛነት ወደ አእምሯችን የሚመጣው 
በሁቱና በቱትሲ ብሔረሰቦች መካከል ዘረኝነት ሰበብ 
ሆኖ ሩዋንዳ ያለፈችበት ዘግናኝ እልቂት የሚዘነጋ 
አይሆንም፡፡

እ.ኤ.አ ከኤፕሪል 7 እስከ ጁላይ 15 ቀን 1994 
በቆየው የ100 ቀናት የዘረኝነት የእርስ በእርስ 

#የዘረኝነት ዲያሊስስ$

የእልቂት ቆይታ ወደ አንድ ሚሊዮን የሚጠጉ 
ሩዋንዳዊያን እንደረገፉ በጥቁር የታሪካቸው ገጽ ውስጥ 
ተመዝግቧል፡፡ በአውሮፓ ውስጥ የነበሩ ስድስት 
ሚሊዮን አይሁዳዊያን ያለቁበት የሆሎኮስት እልቂትም 
ሌላው የሚታወስ የዘረኝነት ክፉ የጥፋት ታሪክ ነው። 
በሁለተኛው የዓለም ጦርነት ወቅት ከ1941 - 1945 
የናዚ ጀርመንና ተባባሪዎቻቸው የፈጇቸው እነዚህ 
ንጹሐን የዓለም ዜጎች ደማቸው ደመ ከልብ የሆነው 
በተለምዶ አይነት የግድያ ግፍ ብቻ ሳይሆን ለጆሮ 
የሚሰቀጥጡና ሰብአዊ ፍጡር ይፈጽማቸዋል ተብሎ 
በማይገመቱ በርካታ ድርጊቶች ጭምር ነበር፡፡ ዘረኝነት 
ክፉ ተብሎ የሚገለጽ ብቻ ሳይሆን ከሰይጣናዊ ግብር 
ጋር የሚስተካከል እንደሆነም ውጤቱ ያረጋግጥልናል፡፡  

ራሷን የፍጹም ዲሞክራሲ መገለጫ አድርጋ 
የምትቆጥረውና በፕሮፓጋንዳ ሞገዶቿና ተግባሯ 
የዓለምን ማኅበረሰብ ለማሳመን መዘናጋትን 
የማታውቀው አሜሪካ ይሏት አገር ምን ያህል በዘረኝነት 
እየተናጠች እንዳለች ታሪኳ ብቻ ሳይሆን የዕለት 
ተዕለት ዜናዎችም ሳይቀሩ የዘረኝነቱን ጥግ በግላጭ 
እያሳዩን ነው፡፡ 

በተለየ ሁኔታ ለአውሮፓ አሜሪካዊያን 
በሚያደላውና በነጭ አንግሎ ሳክሰን አምላኪነቱ ሥር 
የሰደደው “ነጭ የሰው ዘሮች ከሁሉም የዓለም ዜጎች 
ይበልጣሉ” እምነታቸው በተለይም በጥቁር አፍሪካ 
አሜሪካዊያን፣ በስደት አፈሯ ላይ በሚኖሩትና በነባሮቹ 
ሕዝቦቿ ላይ ሁሉ ሳይቀር ሲያደርስ የኖረውና እያደረሰ 
ያለው ኢሰብዓዊ ድርጊቶች ምን ያህል የዘረኝነቱ በሽታ 
ጠልቆ እንደበቀለ የሚያረጋግጥ ነው፡፡ ታዳጊ ሕጻናት 
ሳይቀሩ ጠብመንጃ አንግተው “የማይሞተው የሰው 
ልጅ ማደጊያ ሥፍራ” እየተባለ በሚከበረው ት/ቤት 
ውስጥ እየገቡ ጭምር በዘረኝነት አብደው የፈጇቸውን 
ንጹሐን ታዳጊዎችና ወጣቶችን በተመለከተ ስንሰማ 

መኖራችን ብቻም ሳይሆን ድርጊቱ ዛሬም ድረስ 
በጠራራ ፀሐይ እየተፈጸመ እንዳለ የምናስተውለው 
ነው፡፡

በጥቁር ቀለማቸው ምክንያት የግፍ ዋንጫ 
የተጎነጩትን፣ በአደባባይ ተገድለው ያለፉትን፣ ሰላማዊ 
ሕይወት እየመሩ ባሉበት ሁኔታ የተዘረፉትንና ለአካላዊ 
ጉድለት የተዳረጉትን፣ ከመኖሪያ አካባቢያቸው 
የተፈናቀሉትን ወዘተ. ታሪክ እያጣቀስን ብቻም ሳይሆን 
እየተፈጸሙ ያሉትን እውነታዎች እየዘረዘርን የዚህቺው 
አሜሪካ ተብዬ ገመና ብንፈትሽ በዚያች አገር የዘረኝነት 
ከፍታ ጣሪያ እንደነካ ለመገንዘብ ይቻላል፡፡ ጉዳዩ 
የፖለቲካዊ ሴራ ውጤት ብቻ ሳይሆን የሆሊ ውድ 
ፊልሞች እና የጥበብ ሥራዎቻቸው ሳይቀሩ ይህንኑ 
ክፉ ደዌ እያግለበለቡ አገሪቷን እያመሱ ስለመሆናቸው 
ማስረጃዎችንና መረጃዎችን በገፍ ማቅረብ ይቻላል፡፡

#እከሌ ሲታማ ለእኔ ብለህ ስማ!$
የዘረኝነቱ ወረርሽኝ እኛም ቀዬ በቅሎ፣ ተኮትኩቶና 

አድጎ ፍሬ ማፍራት ከጀመረ ዓመታት ተቆጥረዋል፡፡ 
“ዘርህና ብሔርህ ከእኔ ዘርና ብሔር ያነሰ ነው፤ እኔና 
አንተ በማይታረቁ ቅራኔዎች ተወጥረን የኖርን ነን 
ወዘተ.” በሚሉ ፖለቲካ ወለድ ትርክቶች ሳቢያ አገራችን 
ያለፈችባቸውንና እያለፈችባቸው ያሉትን መከራዎች 
እንደ ዘበት እየሰማንና እያስተዋልን “በእንባና በሆቸ 
ጉድ!” ሀዘንና ግርምት እንደቆዘም አለን፡፡ 

በዚህ የዘረኝነት ክፉ ጦስ የምን ያህሎቹን 
ወገኖቻችንን የእልቂት መርዶ እንደሰማን፣ የምን 
ያህሉን ስደትና መፈናቀል እንደባጀን እንዘርዝር ብንል 
እንኳ ከብዛቱ የተነሳ ማስቸገሩ አይቀርም፡፡ የዕለት 
ሪፖርቶችን እየሰቀጠጠንና እያስነባን ማድመጣችንን 
ለማረጋገጥም “ያየ ወይንም የሰማ” ተብሎ የሚጠራ 
ምስክር አያስፈልግም - የሁላችንም ጉዳይ ስለሆነ፡፡

ምን ያህል ወገኖቻችን በግፈኛ ዘረኞች ጭዳ 
እንደሆኑ፣ ምን ያህሉ ከኖረበት አካባቢውና ቀኤው 
እንደተፈናቀለ፣ ንብረቱና ሀብቱ ወድሞ በአንድ ጀንበር 
ለልመና እንደተዳረገ ብዙ ማስረጃዎችን መዘርዘር 
ይቻላል፡፡ ዘረኝነት ጥንብ ነው፣ ይሸታል፣ ይከረፋል፣ 
ደዌውም በቀላሉ የሚፈወስ አይደለም፡፡ 

ይህንን መሰሉን የዘረኝነት ጥዩፍ ባህርይና 
የሚያስከትለውን አደጋ በተመለከተ ከፈረንጆች የጥናት 
ሊትሬቸር፣ ከዓለም አቀፍ ተቋማትና መገናኛ ዘዴዎች 
ጭምር ሪፖርትና ዜናዎችን በመቃረምና በማንበብ 
አእምሯችን ጢም ብሎ ስለሞላ ደግመን ደጋግመን 
እየከለስን ጉዳዩን እንደ እለት ስንቅ ተሸክሞ መዞሩ 
ብዙም አስፈላጊ አይመስለንም፡፡

እስቲ ሌላውን ገጽታ እንፈትሸውና የዘረኝነትን ክፉ 
ወረርሽኝ ለማየት እንሞክር፡፡ ቅዱስ መጽሐፍ “ወደ 
ግብዣ ቤት ከመሄድ ይልቅ ወደ ልቅሶ ቤት እንድንሄድ” 
ይመክረናል፡፡ ምክንያቱን ሲያብራራም “እርሱ ለሰው 
ልጆች ፍጻሜ ማሳያ መልካም መስታወት” መሆኑን 
በማስረገጥ ጭምር፡፡ በማስከተልም ሰው የፈለገውን 
ያህል ሺህ ዓመት በምድር ላይ ቢኖር ፍጻሜው የታወቀ 
ነው፡፡ “አፈር ነውና ወደ አፈር መመለሱ አይቀርም፡፡”

የተሸከመው ገላ የአፈር ቁልል ከሆነ ዘንዳና ሁሉም 
ሰው ወደዚያው አፈር እንጂ የተለየ የበድን ማረፊያ 
እንደሌለው እውነት ሆኖ እያለ የሰው ልጅ በብሔሩ፣ 

በጎሳውና በማንነቱ ሌላውን የፈጣሪ አምሳል እንዴት 
አሳንሶና አዋርዶ ለመመልከት የሞራል ድጋፍ ሊያገኝ 
ተቻለው? ነፍስ ይማር እና ድምጻዊት ብዙነሽ በቀለ 
ቀደም ባሉት ዘመናት የምትታወቅበት አንድ ዝነኛ 
ሙዚቃ ነበራት፡፡

#አሸብርቆ ደምቆ እንደ ፀሐይ፣
ተውቦና አጊጦ የምናይ፣
የዛሬው አበባ ገላችን፣
ነገ የአፈር ቀለብ ነው ስጋችን፣
ምንም ብንጓጓለት፣ ብንስገበገብለት፣
ይፈርሳል በጊዜያቱ፣ ሥጋ ነውና ከንቱ፡፡$
የዚህን ዜማ ግጥም የደረሰው የማንዶሊኑ ጠቢብ 

አየለ ማሞም ሆነ ዜማውን በተስረቅራቂ ድምጽ 
የተጫወተችው ብዙነሽ በቀለ፤ ሁለቱም ዛሬ በሕይወት 
የሉም፡፡ ከእነርሱም በኋላ ብዙዎች አልፈው ከመቃብር 
በታች ውለዋል፡፡ 

መቃብር ቀይ፣ ጥቁር፣ ቢጫ፣ ጠይም እያለ ልዩነት 
ሳያደርግ የሰው ልጆችን በሙሉ በድን ከማስተናገድ 
ሥራው ቸል ብሎ አያውቅም፡፡ “አፈር ነህና ወደ 
አፈር ትመለሳልህ” የሚለው መለኮታዊ ትዕዛዝ 
ለማንም የሚቀር ጥሪ አይደለም፡፡ በዘረኝነት አብደው 
ጨርቃቸውን የጣሉት ሕመምተኞች እንዴት ይህ 
ተፈጥሯዊ እውነታ ሊሰወርባቸው ቻለ?

እያንዳንዱ ሰው የተሸከመው ገላ አፈር ከሆነ ዘንዳ 
በዚያ አፈር ላይ ምን ተዘርቶ ቢበቅል እንደሚሻል 
እንዴት ይጠፋቸዋል፡፡ “የእናት ምድር አፈር ቸር ነው።” 
የእህል ዘር ቢዘሩበት እጥፍ አድርጎ መልሶ ይክሳል፡፡ 
አበባ ቢዘራበት አበባ ያበቅላል፡፡ እሾህ ከተዘራበትም 
መልሶ የሚያሳፍሰው ምርት እሾህ ነው፡፡ እንክርዳድም 
ቢዘራበት እንደዚያው፡፡ ዘረኝነትም እንደዚያው ነው። 
በማሳው ላይ የሚዘራው ጥላቻ ስለሆነ ምርቱም ያው 
ጥላቻ ነው፡፡ የማመዛዘን ልዩ ችሎታ የተለገሰው የሰው 
ልጅ እንዴት “ሟች ገላ” ተሸክሞ እንደ ነዋሪ ፍጡር 
በዘረኝነት አብዶ ይከንፋል፡፡ የውስጥ መታወር እንደ 
መንጋ ስለሚመራ ቆም ብሎ ማሰቡ ማስተዋል ነው፡፡

ማንነትን በክፋት በክሎ በጥላቻ ያደፈ የዘረኝነት 
ልክፍት ልክ እንደ ሕክምናው  በማስተዋል ዲያሊስስ 
መታጠብ እስካልቻለ ድረስ ተጎጂ የሚሆነው ዞሮ ዞሮ 
ራሱ በዘረኝነት የተለከፈው ግለሰብ ወይንም ቡድን 
ነው፡፡ የዘረኝነት ክፉ ደዌ የሚፈወሰው የሰብዓዊነት 
ክብርን ተቀብሎ “እከሌም እንደ እኔው ሰው ነው፤ 
ያ ቡድንም እንደኔው ቡድን ሰብዓዊ ነው” የሚል 
እምነትን በውስጥ ማጎልበት ሲቻል ብቻ ነው፡፡ ቆሻሻና 
የተበከለ ደም ከኩላሊት ውስጥ እንዲወገድ በዲያሊስስ 
እንደሚታጠበው ሁሉ ቆሻሻው ዘረኝነትም በፍቅርና 
በመቀባበል ታጥቦ ሊነጻ ይገባል፡፡ ይህ ገለጻ ጊዜያዊ 
ስሜት የሚሟሟቅበት መቆስቆሻ ሳይሆን እውነታ 
ነው፡፡  

ለዘር ማንነት ክብርን መስጠት፣ የራስ የሆነን 
ማድነቅና ማድመቅ በራሱ ክፋት የለበትም።  ማንኛውም 
ሰው የተገኘበት ዘር፣ ባህል፣ ቋንቋ ወዘተ. አለው፡፡ 
የራሱን አክብሮ እንደሚጠብቅና እንደሚንከባከብ ሁሉ 
የሌላውንም እንዲሁ በእኩልነት ተቀብሎ ሊያደንቅና 
ሊያከብር ይገባል፡፡ ይህ ነው ከዘረኝነት መፈወሻው 
የዲያሊስስ ምሥጢሩ፡፡ ሰላም ይሁን !             

ለዘር ማንነት ክብርን መስጠት፣ 

የራስ የሆነን  ማድነቅና ማድመቅ 

በራሱ ክፋት የለበትም። 

ማንኛውም  ሰው የተገኘበት ዘር፣ 

ባህል፣ ቋንቋ ወዘተ. አለው፡፡  

የራሱን አክብሮ እንደሚጠብቅና 

እንደሚንከባከብ ሁሉ  የሌላውንም 

እንዲሁ በእኩልነት ተቀብሎ 

ሊያደንቅና  ሊያከብር ይገባል

•

ንግድና ግብይት
የነዳጅ ድጎማ መነሳት የኑሮ ውድነቱን እንዳያባብስ 

መወሰድ ያለበት ጥንቃቄ
ፍሬሕይወት አወቀ

መንግሥት የነዳጅ ዋጋ በዓለም አቀፍ ደረጃ 
መናሩን ምክንያት በማድረግ በነዳጅ ዋጋ ላይ መጠነኛ 
ክለሳ ማድረጉ ይታወሳል። የተደረገውን መጠነኛ 
የሆነ የነዳጅ መሸጫ ዋጋ ክለሳን ምክንያት በማድረግ 
በእቃዎችና አገልግሎቶች ላይ ሰው ሰራሽ እጥረት 
የሚፈጥሩና በምርቶች ላይ ዋጋን የሚያንሩ  አካላት ላይ 
ህጋዊና አስተዳደራዊ እርምጃ የሚወሰድ ስለመሆኑም 
መንግሥት አስታውቋል። በቀጣይም ሐምሌ ወር 
የሚደረገውን የታለመለት የነዳጅ ዋጋ ጭማሪ ተከትሎ 
የኑሮ ውድነቱ እንዳይባባስ ቁጥጥር የሚደረግ እንደሆነ 
ነው የተገለጸው፤ 

ይሁን እንጂ ዜጎች በአገሪቱ ሲወጣ እንጂ ሲወርድ 
ያልታየው የኑሮ ውድነት የነዳጅ ዋጋ ጭማሪው 
በእንቅርት ላይ ጆሮ ደግፍ እንዳይሆንበት ያላቸውን 
ስጋት ያነሳሉ። የኑሮ ውድነቱ እየተባባሰ የቀጠለ 
ስለመሆኑና በተለይም የነዳጅ ዋጋ ጭማሪ ሲሰማ 
በተለያዩ የሸቀጦች ዋጋ ላይ ከፍተኛ የሆነ ጭማሪ 
በመታየቱ ሰዎች መኖር ያልቻሉበት ደረጃ ላይ 
መደረሱን ጠቅሰው በቀጣይም የኑሮ ውድነቱ ተባብሶ 
የሚቀጥል እንደሆነ ያላቸውን ስጋት የዝግጅት ክፍላችን 
ያነጋገርናቸው የአዲስ አበባ ነዋሪዎች ይናገራሉ።

በአሁን ወቅት እየታየ ስላለው የኑሮ ውድነት 
ማውራት አስፈላጊ እንዳልሆነ በመጥቀስ በቀን አንድ 
ጊዜ በልተን ካደርን ተመስገን ብቻ ብለን ማደር አለብን 
የሚሉት ወይዘሮ ሰናይት ጋሻው ናቸው። ወይዘሮዋ 
በየጊዜው እየናረ ስለመጣው የኑሮ ውድነት ሲናገሩ 
ሁሉም ነገር ዕለት ዕለት “ጨመረ ጨመረ” እያልን 
ስናወራ እየባሰበት ስለመምጣቱና መንግሥት ምንም 
አይነት  መፍትሔ መስጠት እንዳልቻለ በማንሳትም 
ዝምታ ይሻላል ይላሉ። ጨመረ ብሎ መጮህ የኑሮ 
ውድነቱን ይበልጥ እንዳባባሰውና ለውጥ እንዳልመጣ 
አንስተዋል። ‹‹ከዚህ የባሰ ቢመጣስ ምን ማድረግ 
ይቻላል?›› ብለው ላነሱት ጥያቄ ‹‹ምንም ማድረግ 
አይቻልም›› በማለት ምላሽ በመስጠት ያላቸውን ስጋት 
ገልጸዋል።

ሌላኛዋ አስተያየት የሰጡን ወይዘሮ አያል ዘለቀ 
በተመሳሳይ ስለ ኑሮ ውድነት መናገር በራሱ ነገሩን 
ማባባስ እንደሆነና “የኑሮ ውድነቱን አልቻልነውም 
ከአቅማችን በላይ ሆነ” እያለ ላለው ህዝብ ምንም ጠብ 
የሚል መፍትሔ አልመጣለትም በማለት ሀሳባቸውን 
አካፍለውናል። እንደሳቸው ገለጻ፤ ዓለም አቀፍ የሆነው 
ጦርነትን ጨምሮ በአገሪቱ መቋጫ ያልተገኘለት ጦርነት 
ለኑሮ ውድነቱ አይነተኛ ሚና አላቸው። ይሁን እንጂ 
በአሁን ወቅት ደግሞ መንግሥት በነዳጅ ላይ ያደረገው 
ጭማሪም ሆነ በቀጣይ ሊያደርግ ያሰበው ጭማሪ የኑሮ 
ውድነቱን ይበልጥ ሊያባብሰው እንደሚችል ያላቸውን 
ስጋት ገልጸው ነዳጅ መደጎም እንዳለበት አንስተዋል።

በቅርቡ የማዳበሪያ እጥረት በመከሰቱና ዋጋ 
በእጥፍ በመጨመሩ ምክንያት ጤፍ ይወደዳል የሚል 
ስጋት ውስጥ ተገብቶ የነበረ መሆኑንም አስታውሰው 
ይሁንና እንደ ወሬው አለመሆኑን ጠቅሰው ለዚህም 
መንግሥት ማዳበሪያን ሊደጉም እንደሆነ ተሰምቷል። 
ነዳጅ ሲጨምር የንግድ ሥራ ከትራንስፖርት 
ጋር የተያያዘ በመሆኑ ሁሉም ነገር ይጨምራል። 
ለአብነትም አንድ ሻይ ቅጠል ከ15 ብር ተነስቶ በአሁን 
ወቅት 35 ብር መድረሱን አንስተው የዛሬ ወር ደግሞ 
ነዳጅ እንደተባለው ሲጨምር ምን ሊሆን እንደሚችል 
መገመት አያዳግትም። ስለዚህ ነዳጅ መደጎም አለበት 
ሲሉ ሀሳባቸውን አካፍለውናል። 

የነዳጅና ኢነርጂ ባለስልጣን በበኩሉ በሐምሌ 
ወር የሚደረገው የነዳጅ ዋጋ ማስተካከያን ሰበብ 
በማድረግ የኑሮ ውድነቱ እንዳይባባስ ቁጥጥር 
የሚደረግ ስለመሆኑ አመላክቷል። የነዳጅና ኢነርጂ 
ባለስልጣን የነዳጅ ውጤቶች ግብይት ስታንዳርድ 
ጥናትና ምርምር ዳይሬክቶሬት ዳይሬክተር አቶ ለሜሳ 
ቱሉ እንደገለጹት፤ ነዳጅ በዋጋ ላይ ያለው ተጽዕኖ 
በራሱ ልክና ሚዛን መታየት ያለበት ሲሆን፤ ትክክለኛና 
ሳይንሳዊ ተፅዕኖው ምን ያህል እንደሆነ በፕላንና ልማት 

ኮሚሽን በተደረገው ጥናት ውስን ተጽዕኖ አለው። ነገር 
ግን ይህን እንደ ሰበብ በመውሰድ በተለያዩ የፍጆታ 
ዕቃዎች ላይ የሚደረገው ጭማሪ ልኩን ያለፈና 
ሊታረቅ የሚገባው እንደሆነ ነው ያመላከቱት። 

ነዳጅ ላይ አምስት ብር ሲጨመር በሰበቡ ነጋዴው 
15 ብር የሚጨምርበት ሁኔታ ስለመኖሩ ዳይሬክተሩ 
አንስተው፤ በነዳጅ ዋጋ ማስተካከያ ሰበብ የኑሮ 
ውድነቱ እንዳይባባስ 12 የሚደርሱ ባለድርሻ አካላት 
ቁጥጥር ይደረጋል። ለውጤታማነቱም በየደረጃው 
ያሉ የአስተዳደር፣ የፍትህና የጸጥታ አካላት በቅንጅት 
እንደሚሰሩ ነው የገለጹት። የነዳጅ ዋጋ መሸጫ ዋጋው 
ማስተካከያ የዓለም የነዳጅ ዋጋን ያገናዘበ በማድረግ 
በነዳጅ ግብይት ላይ የሚፈጸመው ህገ ወጥነትና 
ብክነትንም ለማስቀረት የሚያስችል እንደሆነና 
እየተሠራበት ስለመሆኑ ነው ያስረዱት። 

የዋጋ ማስተካከያው በሚተገበርበት ወቅት 
አነስተኛ ገቢ ባላቸው የህብረተሰብ ክፍሎች ላይ 
የጎላ ተጽዕኖ በማያደርስ መንገድ መፈጸም እንዳለበት 
የጠቆሙት ዳይሬክተሩ፤  የነዳጅ ዋጋ ማስተካከያው 
አነስተኛ ገቢ ያላቸው የህብረተሰብ ክፍሎችን 
የሚደግፍ እንደሆነም ነው የተናገሩት። ለዚህም 
ለሕዝብ ትራንስፖርት አገልግሎቶች በኩል ድጋፍ 
ማድረግ እንደሚገባ መመሪያ ወጥቶ ለተግባራዊነቱ 
እየተሰራ ነው ብለዋል። 

የከተማ አውቶብሶች፣ የሸገር ትራንስፖርት፣ ድጋፍ 
ሰጭ አውቶብሶች፣ ፐብሊክ ሰርቪስ፣ ከደረጃ አንድ 
እስከ ደረጃ ሦስት ያሉ በታሪፍ የሚሰሩ አገር አቋራጭ 
አውቶብሶች፣ ከ12 ሰው እስከ 40 ሰው የሚጭኑ 
መለስተኛ ተሽከርካሪዎች፣ የታክሲ አገልግሎት 
የሚሰጡ ሚኒባሶችና ባጃጆች የድጋፉ ተጠቃሚ 
እንደሚሆኑ ነው የተገለጸው። 

ከዋጋ ጋር የተያያዘ፣ የነዳጅ መሰረተ ልማትና 
ሎጂስቲክስ፣ ከትራንስፖርት አሰራር፣ ክትትልና 
ቁጥጥር ጋር ተያይዞ የሚመጡ ችግሮች ተዳምረው 
በነዳጅ ግብይት ዙሪያ በርካታ ችግሮች መስተዋላቸውን 
ያነሱት ዳይሬክተሩ፤ በነዳጅ ላይ የነበረውን የቁጥጥርና 
የክትትል ስርዓት መልክ ለማስያዝ ከጉምሩክ ኮሚሽን 
ጋር በመነጋገር መመሪያ ወጥቶ ችግሩ እንዲቀረፍ 
እየተሰራ እንደሆነ ነው ያመላከቱት። 

ይህ በሐምሌ ወር የሚደረገው የታለመለት የነዳጅ 
ዋጋ ማስተካከያ በነዳጅ ላይ ሲፈጸም የነበረውን ሕገ 
ወጥ ንግድን እና ብክነትን ማስቀረት ያስችላል ያሉት 
ዳይሬክተሩ፤ የነዳጅ የችርቻሮ ዋጋ ከጎረቤት አገራት 
የችርቻሮ ዋጋ ከእጥፍ በላይ ልዩነት አለው፤ ኬንያ፣ 
ጅቡቲ፣ ሶማሊያና ሱዳን ነዳጅ የሚሸጠው በኢትዮጵያ 
ከሚሸጥበት ከእጥፍ ዋጋ በላይ በመሆኑ የኢትዮጵያን 
ነዳጅ መጠቀም መጀመራቸውን ነው የገለጹት። 

ነዳጅ ወደ ጎረቤት አገራት እየወጣ ከመሆኑም 
ባለፈ አገር ውስጥም ለጥቁር ገበያ በር የከፈተ እንደሆነ 
በማንሳት ኢትዮጵያ ከምትፈልገው በላይ ተጨማሪ 
የነዳጅ ፍጆታ ፍላጎት የፈጠረ እንደሆነና አሁን ባለው 
ሁኔታ በኢትዮጵያ ነዳጅ የሚሸጠው በርካሽ ዋጋ 
ከመሆኑ የተነሳ ከፍተኛ የውጭ ምንዛሪና የነዳጅ 
ብክነት ማስከተሉንም አመላክተዋል። 

መንግሥት የነዳጅ ግብይቱን ጤናማ ያደርገዋል፤ 
ብክነትንም ይቀንሳል በሚል በሐምሌ ወር በነዳጅ 
ዋጋ ላይ ሊያደርግ ያሰበው የዋጋ ጭማሪ ህዝቡን 
ስጋት ውስጥ የከተተው ስለመሆኑ አንስተን የህዝቡ 
ስጋትና መንግሥት የዋጋ ጭማሪው የኑሮ ውድነቱን 
እንዳያባብስ አስፈላጊውን ቁጥጥር አደርጋለሁ 
ስለማለቱ እንዲሁም መወሰድ ስላለበት ጥንቃቄ 
አንስተን ያነጋገርናቸው በሀረማያ ዩኒቨርሲቲ የምጣኔ 
ሀብት ምሁር ዶክተር ሞላ አለማየሁ ናቸው። 

እንደሳቸው ማብራሪያ መንግሥት ያስቀመጠው 
አማራጭም ሆነ ህዝቡ ውስጥ ያለው ስጋት ሁለቱም 
ትክክል እንደሆነና በነዳጅ የገበያ ስርዓት ውስጥም 
ቢሆን ህገወጥ ግብይት መኖሩ የማይካድ ሀቅ እንደሆነ 
አንስተዋል። ይሁንና መንግሥት ሲያደርግ የነበረው 
ድጎማ ሲነሳና በሐምሌ ወር የነዳጅ ዋጋ ሲጨምር 
በሸቀጦች ላይ የዋጋ ጭማሪ እንደሚኖር ህዝቡን 
ጨምሮ የእርሳቸውም ስጋት እንደሆነ ነው የገለጹት።

ይሁንና መንግሥት ለህዝብ ትራንስፖርት 
ሊያደርግ ያሰበውን ድጎማ በጥንቃቄ ማድረግ 
ያለበት ስለመሆኑ የጠቆሙት ዶክተር ሞላ፤ 

አንዳንድ ጊዜ ህገወጥነትን ለመቀነስ ታስቦ ሊያስፋፋ 
የሚችልበት አጋጣሚ እንደሚፈጠር ያስረዳሉ። 
ለአብነትም በድጎማ የሚሰጣቸው የህዝብ ማመላለሻ 
ትራንስፖርት የሚሰጣቸውን የድጎማ ነዳጅ እንዴት 
እንደሚጠቀሙበትና ለሌላ ሶስተኛ ወገን ማስተላለፍ 
እንዳይችሉ ጥንቃቄ መደረግ እንዳለበት አስረድተዋል። 
ይህን መከታተል ካልተቻለና እንደፈለጉ የሚቀዱ ከሆነ 
ህገወጥ ንግዱ በአገር ውስጥ እና በጎረቤት አገራት 
መሆኑ ቀርቶ በአገር ውስጥ ብቻ እንደሚሆን አንስተው 
ይህን ችግር ለመቅረፍም መንግሥት ስትራቴጂ 
ይኖረዋል የሚል ዕምነት እንዳላቸው ገልጸዋል።

ከዚሁ ጋር በተያያዘ አሁን ያለው የነዳጅ ዋጋ 
ጭማሪ እየተባባሰ ለመጣው የኑሮ ውድነት በእንቅርት 
ላይ ጆሮ ደግፍ ሊሆን እንደሚችል ያነሱት ዶክተር 
ሞላ፤ ለዚህም አገሪቷ ውጤታማና ትላልቅ የሆኑ 
የባቡርና መሰል ትራንስፖርት አገልግሎት የተስፋፋ 
ባለመሆኑ  የነዳጅ ጭማሪው ምርቶችን ከሚያጓጉዙ 
የትራንስፖርት አገልግሎት ጀምሮ አምራቾችም የዋጋ 
ጭማሪ እንዲያደርጉ ያስገድዳቸዋል። ይኸው ጫናም 
በመጨረሻ የሚያርፈው ተጠቃሚው ላይ ነው። 
ስለዚህ የነዳጅ ጭማሪው በኑሮ ውድነት ላይ ተጨማሪ 
ጫና መፍጠሩ የማይቀርና የሚጠበቅም ነው በማለት 
የማህበረሰቡ ስጋት ትክክል እንደሆነ አስረድተዋል።

ምንም እንኳን መንግሥት የነዳጅ ጭማሪውን 
ሰበብ አድርጎ የሚከሰት የዋጋ ንረት አይኖርም ካለም 
እቆጣጠራለሁ ቢልም አሁን ባለው ነባራዊ ሁኔታ 
ግን ግሽበቱን መቆጣጠር እንዳልተቻለ ነው። ስለዚህ 
መንግሥት የተለያዩ ስትራቴጂዎችን ነድፎ ከፍተኛ 
ችግሮች ያለባቸውን ዘርፎች በመለየት በቁርጠኝነት 
ወደ ሥራው መግባት ነው ያለበት። በተለይም የህዝብ 
ትራንስፖርት ላይ የሚኖረው ድጎማ ህገወጥ በሆነ 
መንገድ እንዳይቀለበስና ከታሰበው ዓላማ ውጭ 
እንዳይሆን ምን መደረግ አለበት በማለት ለይቶ ሊሠራ 
ይገባል።

የመንግሥት ቁርጠኝነትና ተነሳሽነት ወሳኝ 
እንደሆነ ያነሱት ዶክተር ሞላ፤ አሁን እየታየ ያለው 
የዋጋ ግሽበት እጅግ በጣም ከፍተኛ እንደሆነና 
በተመሳሳይ ደግሞ መንግሥት እየወሰደ ያለው እርምጃ 
ይህ ነው የሚባል እንዳልሆነና በተጨባጭ የሚታይ 
አለመሆኑን ይናገራሉ። ለአብነትም ፍራንኮ ቫሉታን 
በማንሳት በዚህ የግብይት ስርዓት ውስጥ የተሳተፉ 
አካላት የዋጋ ግሽበቱን እያባባሱት እንደሆነና ለዚህም 
የመንግሥት ቁጥጥር አለ ለማለት የማያስደፍር ነው 
ብለዋል።

የነዳጅ ዋጋ ጭማሪውን አስታኮ የኑሮ ውድነቱ 
ይበልጥ ይባብሳል በሚል ህዝቡ ቢሰጋም ተገቢነት 
ያለው ስጋት ስለመሆኑ ያነሱት ዶክተር ሞላ፤ ለዚህም 
ምክንያቱ መንግሥት እየወሰደ ካለው እርምጃ አንዱ 
ዋጋን በመቆጣጠር ከዚህ በላይ አትሽጡ ከሚል ያለፈ 
እንዳልሆነና ይህም ቁጥጥር ነው ማለት አያስችልም። 
የዋጋ ግሽበቱን ለመቆጣጠር የተለያዩ አማራጮችን 
ወስዶ በቁርጠኝነት መሥራትን ይጠይቃል። ካልሆነ 
ግን በቀላሉ እንደ ፍራንኮ ቫሉታ ሁሉ የነዳጅ ዋጋ 
ድጎማውም ከታሰበለት ዓላማ ውጭ በመሆን ሌላ 
ቀውስ ያስከትላል። ስለዚህ ኢኮኖሚው በሚፈልገው 
ልክና ተገቢ ሁኔታ ቁጥጥር ማድረግ ያስፈልጋል። 
አሁን ባለው ሁኔታ ግን መንግሥት በተገቢውና 
ትርጉም ባለው መንገድ የዋጋ ግሽበቱን መቆጣጠር 
አልቻለም በማለት ሀሳባቸውን ሲገልጹ ለአብነትም 
በየጊዜው እየጨመረ ያለውን የዋጋ ንረት መንግሥት 
በሚለው የቁጥጥር ሥርዓት ቢያንስ ባለበት እንዲቆም 
ማድረግ ያልተቻለ መሆኑን በማንሳት ነው። 

በቀጣይም በሐምሌ ወር በነዳጅ ዋጋ ላይ 
የሚደረገው ጭማሪ ተግባራዊ ሲሆን የኑሮ ውድነቱ 
ይባብሳል የሚለው የማህበረሰቡ ስጋትም ሆነ 
መንግሥት በነዳጅ ዋጋ ላይ እያደረገ ያለው ጭማሪ 
ተገቢነት ያለው ነው። ያሉት ዶክተር ሞላ፤ መንግሥት 
ከምንም በላይ ለማህበረሰቡ ስጋት ክብደትና ትኩረት 
ሰጥቶ መንቀሳቀስ እንዳለበት በመግለጽ ሀሳባቸውን 
ቋጭተዋል።  

መንግሥት የተለያዩ 
ስትራቴጂዎችን ነድፎ ከፍተኛ 

ችግሮች ያለባቸውን ዘርፎች 
በመለየት በቁርጠኝነት 

ወደ ሥራው መግባት ነው 
ያለበት። በተለይም የህዝብ 
ትራንስፖርት ላይ የሚኖረው 
ድጎማ ህገወጥ በሆነ መንገድ 

እንዳይቀለበስና ከታሰበው 
ዓላማ ውጭ እንዳይሆን ምን 

መደረግ አለበት በማለት ለይቶ 
ሊሠራ ይገባል

ዓለም አቀፍ

መዝናኛ

ማረፊያ/ትዝብት
ባህልን በተግባር

የዩክሬን አጋሮች በሩሲያ ወታደራዊ ዘመቻ አያያዝ ላይ 
ልዩነት መፍጠራቸው ተሰማ 

ዩ ኤስ ኤይድ በአፍሪካ ቀንድ አስቸኳይ የሰብዓዊ 
እርዳታ ለሚያስፈልጋቸው ወገኖች 105 ሚሊየን ዶላር 

የሚጠጋ ድጋፍ እየሰጠሁ ነው አለ 

ዋለልኝ አየለ

የአገርን ታሪክ፣ ባህልና ወግ ለማስተዋወቅና 
ለማስታወስ ብዙ የውይይት መድረኮችና ጥናቶች 
ይካሄዳሉ፡፡ አብዛኞቹ ውይይቶችና የጥናት መድረኮች 
የሚካሄዱት በዓለም አቀፍ ሆቴሎች ወይም በከፍተኛ 
የትምህርት ተቋማት የመሰብሰቢያ አዳራሾች ውስጥ 
ነው፡፡ ዋና ዓላማው ግን ታሪክን፣ ባህልና ወግን 
ማስተዋወቅ ነው፡፡

በእነዚህ መድረኮች የምንታዘበው ነገር ታዲያ 
ባህልን ለማስተዋወቅ ተብሎ በተዘጋጀ መድረክ ላይ 
የሚታዩ ነገሮች የፈረንጅ መሆናቸው ነው፡፡ በዚህ 
በኩል ሴቶች ሊመሰገኑ ይገባል፡፡ የባህል ቀሚስ ለብሰው 
ይታያሉ፡፡ ወንዶች ግን ሱፉን በከራቫት ግጥም አድርጎ 
ለብሶ ወይም ‹‹ሲኪኒ›› የሚባለውን የተጣበቀ ጂንስ 
ሱሪ ለብሶ ‹‹አኩሪ የባህል ልብሶቻችን›› የሚል ወረቀት 
ሊያቀርብ ይችላል፡፡ 

ለማንኛውም እነዚህን ነገሮች ያስታወሰኝ ሰሞኑን 
በደብረ ማርቆስ ዩኒቨርሲቲ ያስተዋልኩት የባህል ዓውደ 
ጥናት ነው፡፡ የሐዲስ አለማየሁ የባህል ጥናት ተቋም 
ባለፈው ቅዳሜና እሁድ 9ኛውን አገር አቀፍ ዓውደ 
ጥናት አካሂዶ ነበር፡፡ በዓውደ ጥናቱ ላይ ከተለያዩ 
የከፍተኛ ትምህርት ተቋማት የመጡ ምሁራን በባህልና 
ሌሎች ማህበራዊ ጉዳዮች ላይ የሚያተኩሩ የጥናት 
ወረቀቶችን አቅርበው ውይይት ተደርጎባቸዋል፡፡ 

በዚህ ውይይት ላይ ‹‹ባህልን በተግባር›› ለማለት 
ያስቻለኝ የሻይ ቡና ሰዓት ላይ የሚቀርቡ ምግቦችና 
መጠጦች፣ እንዲሁም የልጃገረዶቹ አለባበስ ነው። 
ቆነጃጅቱ የአካባቢውን ባህል ልብስ ለብሰዋል፡፡ ይሄ 
ብዙ መድረክ ላይ ስለምናየው ብዙም አያስገርም 
ይሆናል፡፡

የሻይ ቡና ሰዓት ላይ ይቀርብ የነበረው ሌላ ቦታ 

የተለመደው ‹‹ኩኪስ›› አልነበረም፡፡ ይቀርብ የነበረው 
የአገራችን ገበሬ የሚያመርተውና የሚመገበው የባህል 
ምግብ ነበር፡፡ በትንንሽ ሳህኖች ለብቻ ለብቻ ተዘጋጅቶ 
ሁሉም አንድ አንድ እያነሳ ይሄዳል፡፡ ምንም እንኳን 
የአገራችን ባህል በአንድ ገበታ አብሮ መብላት ቢሆንም 
ባህልን እንዲህ በዘመነ መንገድ ማሳየት ግን መሰልጠን 
ነው፡፡ ምክንያቱም የአዳራሹ ታዳሚ በጣም ብዙ 
ነው፤ በአንድ ገበታ ለማቅረብ አይመችም፤ በዚያ ላይ 
ተደበላልቀው ስለሚወጡ የማይተዋወቁም ሊሆኑ 
ይችላሉ፡፡ የሚተዋወቁት ግን በአንድ ሳህን ሲበሉ ነበር።

ከምንም በላይ ግን የብዙዎችን ቀልብ ይዞ የነበረው 
የምግቦቹ አይነት ነው፡፡ በሳህን በሳህን ተደርገው 
የተቀመጡት ምግቦች ገበሬው የሚመገባቸው  ንፍሮ፣ 
አሹቅ፣ ግብጦ፣ ኑግ፣ ድንች፣ አነባበሮ… እና ሌሎችም 
ስማቸውን የማላውቃቸው (ከአካባቢ አካባቢ 
ስለሚለያይ) የባህል ምግቦች ናቸው፡፡ ምሁራኑ 
ተገርመው እንደነበር ያወቅኩት መድረክ ላይ ዕድል 
ባገኙ ቁጥር ሲያነሱት ስለነበር ነው፡፡ 

የኑግ ጥፍጥፍ በአርሶ አደሩ ዘንድ በተለይም 
በክረምት ወራት በጣም ተወዳጅ ምግብ ነው፡፡ ሃይል 
ሰጪም ነው፡፡ ‹‹ውሃ ያጣጣል›› ይሉታል ገበሬዎች፡፡ 
ዶክተር ይሁኔ አየለ የተባሉ የምግብ ሳይንስ ባለሙያ 
ኑግ ሃይል ሰጪ ምግብ መሆኑን  ከአንድ ጽሑፋቸው 
አንብቤያለሁ፡፡ የኑግ ጥፍጥፍ የሚባለው በባህላዊ 
መንገድ የሚዘጋጅ ነው፡፡ ደብረ ማርቆስ ዩኒቨርሲቲ 
የሻይ ሰዓት ላይ ይቀርብ የነበረው ቆሎ ከውስጡ የኑግ 
ጥፍጥፍ ጣል ጣል የተደረገበት ነው፡፡ 

አነባበሮ የሚባለው ደግሞ በብዙዎች የሚታወቅና 
የሚወደድ ባህላዊ ምግብ ነው፡፡ የመደበኛውን እንጀራ 
ያህል ያልቦካ ኮፈፍ ሲል የሚዘጋጅ እንደሆነ ከሴቶች 
ሰምቼ አውቃለሁ፡፡ ከንፁህ ጤፍ የሚዘጋጅና በቅባት 
የሚነባበር ነው፡፡ ሲበላ ጣፋጭ ነው፡፡ 

ንፍሮ እና አሹቅ ከባቄላ የሚዘጋጅ ነው፡፡ ግብጦ 
ደግሞ በዚያው በጎጃም አካባቢ የሚታወቅ የባህል 
ምግብ ነው፡፡ ለአረቄና ለሌሎች ግብዓቶችም ያገለግላል።

አዘገጃጀታቸውና የምግብ ይዘታቸው ሙያዊ 
ማብራሪያ ይፈልግ ይሆናል፡፡ ለሁላችንም ግልጽ የሆነው 
ነገር ግን ባህልን በተግባር ማሳየታቸው ነው።

 ምክንያቱም እንዲህ አይነት ምግቦች ትኩረት 
ተነፍጓቸው ነበር፡፡ ‹‹ኦርጋኒክ›› የሆኑ ምግቦች ትኩረት 
ተነፍጓቸው ስለባህል ማውራት ከንቱ ድካም ነው፡፡ 

ይህ ሁሉ ሆኖ ግን በመድረኩ ላይ የታዘብኩት 
ነገርም አልጠፋም፡፡ ይህም በብዙ መድረኮች 
የምንታዘበው ነው፡፡ በተደጋጋሚም ቅሬታ ሲነሳበት 
ሰምቼ አውቃለሁ፡፡ ይሄውም አካባቢያዊ የሆኑ ነገሮችን 
ለመግለጽ ወረቀቶቹ የሚቀርቡት በእንግሊዘኛ መሆኑ 
ነው፡፡ 

ጽሑፎች በእንግሊዘኛ ይቀርባል፤ ወይይቱ 
የሚደረገው ግን በአማርኛ ነው፡፡ ስለባህል ወጌሻ፣ 
ስለባህል መድሃኒት፣ ስለአንድ አካባቢ ማህበረሰብ 
የእርቅ፣ የአመጋገብና ሌሎች ባህሎች ጥናት ለማቅረብ 
ከእንግሊዘኛና ከአገር ውስጥ ቋንቋ የቱ ይቀርባል?

በእንዲህ አይነት ጥናቶች ላይ የሚታደሙት 
የአካባቢው ሽማግሌዎች፣ የሃይማኖት አባቶች፣ እናቶች፣ 
ገበሬዎች ናቸው፡፡ ለእነዚህ የማህበረሰብ ክፍሎች ነው 
የእንግሊዘኛ ጽሑፍ የሚቀርበው? አካባቢያዊ የሆኑ 
የባህል እሴቶችን ለመግለጽ ከእንግሊዘኛው ይልቅ 
የአማርኛው ቃላት አይሻልም ወይ?

እንግሊዘኛው መቅረብ ያለበት ሳይንሳዊ፣ 
ፖለቲካዊና ሌሎች ጉዳዮች በከፍተኛ ትምህርት 
ተቋማት ውስጥ ከምሁራን እና ከሌሎች ባለድርሻ 
አካላት ጋር በሚደረግ ውይይት ነው፡፡ ቢቻል እሱ ራሱ 
በአገር ውስጥ ቋንቋ ቢሆን ይመረጥ ነበር፤ ያም ሆኖ 
ግን በእንግሊዘኛ የተሰነዱ ሰነዶች ስለሚበዙ ያስገድዳል 

እንበል፡፡ የአካባቢን ባህልና ትውፊት ከአካባቢው ሰው 
ጋር ለመወያየት  የእንግሊዘኛ ጽሑፍ ማቅረብ ግን 
‹‹ሳይቸግር ጤፍ ብድር›› ይሉታል ገበሬዎች፡፡ 

የባህር ዳር ዩኒቨርሲቲ ፕሬዚዳንት የነበሩት ዶክተር 
ባይሌ ዳምጤ በዚህ ጉዳይ ላይ በአንድ ወቅት ሲናገሩ 
ሰምቼ ነበር፡፡ እርሳቸው የታዘቡት ነገር፤ ብዙዎች 
የእንግሊዘኛ ጽሑፍ የሚያቀርቡት አድካሚ ሥራ 
ላለመሥራት ነው፡፡ በእንግሊዘኛ የተጻፉ ጽሑፎች 
በቀላሉ ከኢንተርኔት ላይ ይገኛሉ፡፡ በአገር ውስጥ ቋንቋ 
ግን የለም፡፡ እንግሊዘኛ የሚበዛበት ምክንያት በቀላሉ 
ከኢንተርኔት ለመሰብሰብ መሆኑን ተናግረው ነበር፡፡

ታዲያ በአገር ውስጥ ባሉ ቋንቋዎች ተሰርቶ 
ካልተሰራጨ ኢንተርኔቱስ ከየት ያመጣዋል? ስለዚህ 
ምሁራን በአገር ውስጥ ቋንቋዎችም ጥናቶችን እየሰሩ 
ያሰራጩ፡፡

ይህን የታዘብኩት በጥቂት ወረቀቶች ነው እንጂ 
ሁሉም ናቸው ለማለት አይደለም፡፡ ጥናቶች እንደ 
ይዘታቸውና እንደታዳሚያቸው ቅርበት በሚሆን ቋንቋ 
ቢቀርቡ የበለጠ ምቹ ይሆናል፡፡ 

ባህልን ለማስተዋወቅ በተግባር የታየው ነገር 
ግን ለብዙ የከፍተኛ ትምህርት ተቋማት ልምድ 
ሊሆን የሚገባ ነው፡፡ ባህልን ማስተዋወቅ የሚቻለው 
በወረቀት አይደለም፤ እንዲህ በማሳየት ነው፡፡ ወረቀት 
ላይ ‹‹የጎጃም ባህላዊ አለባበስ እንዲህ ነው፣ ባህላዊ 
አመጋበብ እንዲህ ነው….›› ከማለት በተግባር የታየው 
የበለጠ ከውስጥ አይጠፋም፡፡ ምናልባትም ከሌላ 
አካባቢ የመጡ ሰዎች ስለአዘገጃጀቱና ይዘቱ እየጠየቁ 
ይሄዳሉ ማለት ነው፡፡ ሳይንስንም ባህልንም እያስተማረ 
ነው ማለት ነው፡፡

ስለዚህ የከፍተኛ ትምህርት ተቋማት እንዲህ 
አይነት አገር በቀል የሆኑ ሀብቶችን ሊያስተዋውቁና 
ጥናት ሊሰሩባቸው ይገባል፡፡ 

አዲስ አበባ፣ የዩክሬን አጋር በሆኑት አሜሪካ እና 
ምዕራባውያን መካከል የሩሲያ ወታደራዊ ዘመቻን 
በተመለከተ ውዝግብ ውስጥ መግባታቸው ተዘገበ፡፡

የዩክሬን አጋር በሆኑ አገሮች መካከል የተፈጠረው 
ውዝግብ እና አለመግባባት ዩክሬንን ለመደገፍ 
የተሰባሰቡትን የኔቶ አባል አገራት እና ምዕራባውያንን 
በእጅጉ እየፈተናቸው መሆኑ ነው የተገለጸው፡፡

ምዕራባውያን መንግሥታት ከጊዜ ወደ ጊዜ 
እየጨመረ ከሚሄደው የዋጋ ግሽበት እና የነዳጅ  ወጪ 
ጋር እየታገሉ መሆኑን ተከትሎ ጣሊያን እና ሀንጋሪን 
ጨምሮ ሌሎች አገራት ፈጣን የተኩስ አቁም ስምምነት 
እንዲደረግ ጠይቀዋል።

በአንፃሩ ዩክሬን፤ ፖላንድ እና የባልካን አገራት 
“የተኩስ አቁም ከተደረገ ሩሲያ የያዘቻቸውን ግዛቶች 
በማጠናከር እና አቅሟን በመሰብሰብ ተጨማሪ ጥቃት 
ልትሰነዝር ትችላለች” በማለት የተኩስ አቁም ሀሳብን 
አጣጥለዋል፡፡

አንድ የዩክሬን ከፍተኛ ባለስልጣን ለሮይተርስ 
እንደተናገሩት ሩሲያውያን ጦርነቱ አድካሚ መሆኑን 
ሲናገሩ ተሰምተዋል፣ ስለሆነም በጠረጴዛ ዙሪያ ተቀምጠን 
መግባባት ላይ መድረስ እንፈልጋለን ሲሉ ተደምጠዋል፡፡

አዲስ አበባ፣ ሰኔ 6፣ 2014 (ኤፍ ቢ ሲ) የአሜሪካ 
የልማት ተራድኦ ድርጅት (ዩ ኤስ ኤይድ) ኢትዮጵያን 
ጨምሮ በአፍሪካ ቀንድ ለሚገኙና አሳሳቢ የሰብዓዊ 
እርዳታ ለሚያስፈልጋቸው ወገኖች የሚውል 105 
ሚሊየን የአሜሪካ ዶላር የሚጠጋ ድጋፍ እያደረገ 
መሆኑን ገለጸ።

ተቋሙ በማህበራዊ ትስስር ገጹ ባሰፈረው ጽሑፍ፥ 
እየተደረገ ያለው አስቸኳይ የምግብ ዕርዳታ በኢትዮጵያ፣ 

የዩናይትድ ስቴትስ የመከላከያ ሚኒስትር ሎይድ 
ኦስቲን የሩሲያን መዳከም  እንደሚፈልጉ የተናገሩ ሲሆን፥ 
ፕሬዚዳንት ጆ ባይደን  በበኩላቸው ፑቲን በጦር ወንጀል 
እንዲከሰሱ ነው የሚሹት።

የብሪታኒያ ጠቅላይ ሚኒስትር ቦሪስ ጆንሰን 
በበኩላቸው፥ “ኪየቭ  የሰላም ስምምነትን  መቀበል 
የለባትም፤ የጦር መሳሪያዎችን የበለጠ በመታጠቅ 
ጦርነቱን ማሸነፍ ይኖርባታል” ነው የሚሉት፡፡

ጀርመን እና ፈረንሳይ በአወዛጋቢ አቋማቸው 
በመቀጠል ፕሬዚዳንት ፑቲንን በቀጥታ ከመግጠም ይልቅ 
ጦርነቱን እንዳያሸንፍ ለማድረግ በሩሲያ ላይ አዳዲስ 
ማዕቀቦችን ለመጣል በኔቶ የተቀረፀው እቅድ መተግበር 
አለበት” የሚል ሀሳብ ነው ያላቸው፡፡

የፈረንሳዩ ፕሬዚዳንት ኢማኑኤል ማክሮን ለሮይተርስ 
በሰጡት ቃለ ምልልስ፥  የጆ ባይደን እና የቦሪስ ጆንሰን 
አቋም ወደ ቀዝቃዛው ጦርነት የሚያመራ መሆኑን 
ጠቅሰው፣ በዚህም ከእንግሊዝ እና አሜሪካ በሀሳብ 
መለያየታቸውን አስረድተዋል፡፡

ጦርነቱ እና  ማዕቀቡ በዓለም ኢኮኖሚ ላይ 
ያስከተለው ከፍተኛ ጫና በዩክሬን አጋር አገራት ላይ 
የፈጠረው ውጥረት በቅርቡ ግልፅ እየሆነ ይመጣል ሲል 
ሮይተርስ ዘግቧል፡፡

ኬንያና ሶማሊያ ለሚገኙና በተከታታይ በተከሰተው 
የድርቅ አደጋ ምክንያት የከፋ ጉዳት ለደረሰባቸው 
ወግኖች ነው ብሏል።

ድጋፉ የዩ ኤስ ኤይድ አጋሮች በቀጠናው ችግር 
ውስጥ ለሚገኙ ዜጎች አስቸኳይ የሰብዓዊ እርዳታ ፣ 
የተመጣጠነ ምግብ፣ ንፁህ ውሃ እና መሰል ድጋፎችን 
በአስፈላጊው ሰዓት እንዲያሰራጩ የሚያስችል መሆኑ 
ተጠቁሟል፡፡

ባለውለታዎቻችን
ማህበራዊ

አለቃ ኪዳነ ወልድ ክፍሌ
(ከ፲፰፻፷፬ እስከ ፲፱፻፴፯ ዓ.ም)

ግርማ መንግሥቴ

ከዚህ በፊትም በአንድ ጽሑፋችን እንዳልነው፣ 
ከአንዳንድ (በተለይም የአፍሪካ) አገራት በስተቀር፣ 
በአለማችን ደራሲ ክቡር ነው። በተለይም የማስተማሪያ 
መጻሕፍትን እና መዝገበ ቃላትን ያዘጋጀ ደግሞ የበለጠ 
ክቡር ነው።

እንደመታደል ሆኖ ሌሎች አገራት (ወይም፣ ሕዝቦች) 
ለብዕር አለቆቻቸው እማያደርጉላቸው የለም። ሼክስፒር 
ከሙዚየም ጀምሮ የሌለው ነገር እንደሌለ ሁሉ፤ ፈረንሳይ 
የዞላን (Émile-Édouard-Charles-Antoine Zola) 
ስራዎች ለማየት የምትፈቅደው በመስታወት ውስጥ ነው። 
እሱ ብቻ አይደለም፤ በስራዎቹ በፎቶግራፎቹ እንኳን 
መቀለድ አይቻልም። እንግሊዝ የመጀመሪያውን መዝገበ 
ቃላት ያዘጋጀውን Samuel Johnson ”የመዝገበ ቃላት 
አባት” የሚል ማህበራዊ ማእረግ ሰጥታው እነሆ ዛሬም 
ድረስ ከነሙሉ ክብሩ ሲታወስ ይኖራል። በሌሎቹም 
እንዲሁ ሲሆን፤ በተለይ በሩሲያ ጉዳዩ የዋዛ አይደለም። 

እንዳለመታደል ሆኖ፣ እዚህ እኛ ጋ ግን ሁሉም ነገር 
ዜሮ፣ ሁሉም ነገር መና ይሆንና ያርፈዋል። ፅድቁ ቀርቶ … 
እንዲሉ ጭራሹንም በጎ የሰሩ ሊኮንኑ ሁሉ ይችላሉና ወደ 
ዛሬው ርእሰ ጉዳያችን ወደ ሆኑት አለቃ ኪዳነ ወልድ ክፍሌ 
እንሂድ።

አለቃ ኪዳነ ወልድ ክፍሌ በሸዋ ክፍለ ሀገር 
በይፋትና ጥሙጋ አውራጃ በ፲፰፻፷፬ (1864) ዓ.ም 
ተወለዱ። ለትምህርት ሲደርሱ በአካባቢያቸው የነበረውን 
የአገራቸውን ትምህርት ተማሩ። በኋላም ወደ ጎንደር 
ተጉዘው የመጻሕፍትን ትርጓሜ አጠኑ። በጊዜው 
በነበራቸው የቀለም አቀባበል፣ ምስጢር መመራመርና 
መራቀቅ ብቃት ምክንያት በጉባኤው «የቀለም ቀንድ» 
የሚል ቅጽል እንዲያገኙ አስቻላቻው። (የኢትዮጵያ 
ብሔራዊ ቤተ መዛግብትና ቤተ መጻሕፍት ኤጀንሲ፣ 
ብሔራዊ ቢብሎግራፊ (የደራሲያን አጭር የሕይወት 
ታሪክ)፤ ፲፱፻፺፰ ዓ.ም)

አለቃ ኪዳነ ወልድ ከግዕዝና አማርኛ ሌላ ዐረብኛ፣ 
ዕብራይስጥ፣ ላቲን፣ ሌሎችንም ቋንቋዎች አጠናቅቀው 
ያውቁ ነበር። አለቃ ኪዳነ ወልድ በእየሩሳሌም ፳፪ ዓመት 
ተቀምጠዋል። በዚህም ወቅት ብሉይና ሐዲስን በሦስት 
ቋንቋ ጠንቅቀው አመሳክረው ተርጕመዋል። ኪዳነ 
ወልድ ክፍሌ በ፲፱፻፳፮ ዓ.ም የመጀመሪያውን ”መዝገበ 
ፊደል” አውጥተው ከልዩ ልዩ ቋንቋዎች ጋር በማመሳከር 
አሳትመዋል። የኢትዮጵያ ፊደል አመጣጡንና ባህሉን 
በውል አስተባብረው በማቅረባቸውም በጊዜው ተቋቁመው 
ለነበሩት ትምህርት ቤቶች መመሪያና መማሪያ ለመሆን 
በቅተዋል። ቀጥለውም ትንሽ አማርኛ ፊደል ከአረብና 
ከዕብራይስጥ አቆራኝተው አሳትመዋል። (ዘኒ ከማሁ)።

ስለ ቋንቋና የቋንቋ እውቀት አብዝተው የሚጨነቁት 
አለቃ ኪዳነ ወልድ ክፍሌ በተለያዩ ዘይቤዎች ያቀርቧቸው 
የነበሩት ግጥሞች (‹‹ያማርኛ ሠምና ወርቅ››፣ እንዲሁም 
መዝገበ ፊደል፣ ገጽ 28 – 32 ላይ ያሉትን ግጥሞቻቸውን 
ይመለከቷል) ለትውልድ ታላቅ ጥቅም የሚሰጡ ናቸው። 
እንዲያውም ኢትዮጵያ በምሥራቅ አፍሪቃ የብዙ ሺሕ 
ዘመናት ነጻ አገር፣ ባለ ፊደልና ቋንቋ የሆነች እሷ ብቻ 
ስለሆነች ትውልድ ያገሩን ትምህርት በመጀመሪያ እንዲማር 
ያካሂዱት የነበረው ቅስቀሳ በቀላሉ የሚታይ አይደለም።

ሙሉ መጠሪያው “መጽሐፈ ሰዋስው ወግስ ወመዝገበ 
ቃላት ሐዲስ” ከሆነው ሌላ፤ አለቃ ኪዳነ ወልድ ለሚወዷት 
አገራቸው ባላቸው ዐቅም ሁሉ በብሔራዊ ስሜትና 
በእውቀት አለመስፋፋት ቁጭት ተነሳስተው በአገራችን 
ታሪክና ፍልስፍና ላይ ያተኮሩ መጻሕፍትን አሳትመዋል። 
በተለይም ከዘጠኝ መቶ ገጾች በላይ የሆነው «የሰዋሰው 
መጽሐፍ» ግዙፍ ስራቸው እንደሆነ በጥናት ተረጋግጧል። 

ወደ ውስጥ ከመዝለቃችን በፊት የመዝገበ ቃላትን 
ጉዳይ ከአገራችን አኳያ ጨረፍ አድርገን እንመልከተው።

“መዝገበ ቃላት” በቁሙ የቃላት መሰብሰብያ፣ 
ማከማቻ ወይም መድበል ነው። ቁም ነገሩ ግን እነዚህን 
በተለያዩ ምክንያቶች የተሰባሰቡት ቃላትን መፍታት ወይም 
መተርጎሙ፤ እንዲሁም ገላጭ (ዲስክሪፕቲ)፣ ወይም 
መመሪያ ሰጪ (ፕሪስክሪፕቲ) በሆነ መልኩ (ከሁለቱ 

በአንዱ ማለት ነው) ማዘጋጀቱ፤ የቋንቋውን ሕግና ስርአት 
ጠብቆ በየክፍሎቹ (ስም፣ ቅፅል …) መተንተኑ ላይ ነው። 
ስለዚህ ስለመዝገበ ቃላት ሲነሳ የትኞቹ ቃላት ተመርጠው 
እንደሚሰበሰቡ፣ ከዛም በምን መልክ እንደሚተረጎሙ 
አብሮ መታሰብ አለበት። ባህላዊ፣ ፖለቲካዊ፣ ኢኮኖሚያዊ 
… ጉዳዮችም እንደዛው። (በመሆኑም ነው የመዝገበ ቃላት 
ዝግጅት በተቋም ደረጃ እንጂ በግለሰብ የሚሞከር አይደለም 
የሚባለው። ነገሩ እውነት ነው፤ እነ አለቃ ግን ተወጥተውት 
አለምን ጉድ አሰኝተዋል።)

“መዝገበ ቃላት” የሚለውም ቃል በ 20ኛው ክፍለ 
ዘመን ኢትዮጵያ ከመለመዱ በፊት ጽንሰ ሐሳቡ “ነገር” 
እና “መጽሐፈ ግስ” በተባሉት ቃላት  ውስጥ ተካቶ ነበር 
የሚለውን የኅሩይ አብዲን ማብራሪያም ከዚሁ ጋር አያይዞ 
ማስታወስ ጠቃሚ ነው።

ኅሩይ አብዱ ”የመጀመሪያዎቹ ከ1600ዎቹ በፊት 
የተዘጋጁ የግእዝ-አማርኛ መፍቻዎች ዓላማ በግእዙ 
መጽሐፍ ቅዱስ ውስጥ የሚገኙ ከግሪክ ወይም እብራይስጥ 
የተገለበጡ ቃላትን ወደ አማርኛ መተርጎም ነበር። እንደዚህ 
ዓይነት ድርጊት የማያሳዩ (ግስ ያልሆኑ) ቃላቶች በግእዝ 
ሰዋስው “ነባር” ይባላሉ። አለቃ ኪዳነ ወልድ እንደሚሉት 
’ዘርነት የሌለው፣ ከዘር አንቀጽ የማይገኝ የቋንቋ ቤተሰብ 
እየኾነ በውጥንቅጥነት የሚገኝ ጥሬ ቃል ኹሉ ’ነባር’ 
ይባላል፤ ትርጓሜውም የማይፈልስ፣ የማይናወጥ፣ 
የማይጠፋ፣ የማይለወጥ ስም ማለት ነው።’ […] በመቀጠል 
ከ17ኛው እስከ 19ኛው ክፍለ ዘመን በተዘጋጁ የሰዋስው 
ብራናዎች ላይ የምናገኘው “ነገር” በሚል ምደባ ቃላትን 
እየከፋፈለ ከግእዝ ወደ አማርኛ የሚተረጉም መዝገበ 
ቃላትን ነው። […] የቅኔ ቤት ግሥ በአብዛኛው የሚገኘው 
በ19ኛው እና በ20ኛው ክፍለ ዘመን በተዘጋጁ ብራናዎች 
ላይ ነው። ይህ አይነት መዝገበ ቃላት የተዘጋጀው በቃላቱ 
መድረሻ ፊደል ቅደም ተከተል ስለሆነ ቅኔ እና ሌሎች ግእዝ 
ግጥሞችን ለመድረስ ይረዳል።” (ግንቦት 2009 ዓ.ም) 
የሚል አስተያየት በጥናታቸው ተካትቶ የምናገኝ ሲሆን 
ይህም ስለ አለቃ የሚለው አለና አንስተነው ማለፉ ተገቢ 
ይሆናል።

የ#መጽሐፈ ሰዋስው ወግስ ወመዝገበ ቃላት 
ሐዲስ$ በአለቃ እጅ መግባት?

መምህር ክፍለ ጊዮርጊስ (፲፰፻፲፯-፲፱፻) በዘመናቸው 
የግዕዝ - አማርኛ መዝገበ ቃላት ማዘጋጀት ጀምረው 
ነበር፡፡ ሆኖም ጅምራቸውን ከዳር ሳያደርሱት ሞት 
እንደሚቀድማቸው ስላወቁት ይህንን ኑዛዜ ለአለቃ ኪዳነ 
ወልድ ትተውላቸው ማለፋቸው ይታወቃል። 

አለቃ ኪዳነ ወልድ ክፍሌ ወደ ግእዝ-
አማርኛ መዝገበ ቃላቱ ሥራ እንዴት 
ሊገቡ እንደቻሉ? ለሚለውም “መጽሐፈ 
ሰዋስው ወግስ ወመዝገበ ቃላት ሐዲስ” 
መግቢያ ላይ የመምህራቸውን ኑዛዜ 
እንዲህ አቅርበውታል (በኅሩይ ጥናትም 
ላይ ሰፍሯል።)

“[…] ኋላም በጊዜ ሞት አስር ዓመት 
ምሉ ከርሳቸው ጋራ ለነበረው ለአገራቸው 
ልጅ ለተማሪያቸው እንዲህ ብለውታል፤ 
‘ልጄ ሆይ ይህንን ግስ ማሳተም 
ብትፈልግ እንደ ገና ጥቂት ዕብራይስጥ 
ተምረኽ ማፍረስና ማደስ አለብኽ፤ 
በመዠመሪያው አበገደን ጥፈኽ የፊደሉን 
ተራ በዚያው አስኪደው። አንባቢዎችም 
እንዳይቸገሩ ከፊደል ቀጥለኽ አጭር 
ሰዋስው አግባበት፤ የጐደለውና የጠበበው 
ኹሉ ሞልቶ ሰፍቶ ሊጣፍ ፈቃዴ ነው፤ 
ከሌላው ንግድ ይልቅ ይህን አንድ 
መክሊት ለማብዛትና ለማበርከት ትጋ፣ 
ዘር ኹን፣ ዘር ያድርግኽ፤ ካላጣው ዕድሜ 
አይንፈግኽ፤ ለአገርኽ ያብቃኽ’ ብለው 
ተሰናበቱት።”

ከላይኛው አንቀፅ ብዙ ሀሳብ 
በማውጣትና በመተንተን ብዙ ነገሮችን 
ማሳየት፤ በተለይ ”…አንባቢዎችም 
እንዳይቸገሩ ከፊደል ቀጥለኽ ዐጭር 
ሰዋስው አግባበት፤ የጐደለውና የጠበበው 

ኹሉ መልቶ ሰፍቶ ሊጣፍ ፈቃዴ ነው …” የሚለውን ወስዶ 
እራሱን የቻለ ስራ በመስራት የመምህር ክፍለ ጊዮርጊስን 
ልሂቅነት ማሳየት ይቻላል።

ዲልማን (August Dillmann) የተሰኘ ጀርመናዊ 
የቋንቋ እና መጽሐፍ ቅዱስ ሊቅ በርካታ የግእዝ መጻሕፍትን 
በመመርመር በ1857 ዓ.ም “Lexicon Linguae 
Aethiopicae” የተሰኘ የግእዝ-ላቲን መዝገበ ቃላት 
አዘጋጅቶ ነበር። መምህር ክፍለ ጊዮርጊስም የዲልማንን 
መዝገበ ቃላት አይተው፣ “ሥራን መንቀፍ በሥራ ነው እንጂ 
በቃል ብቻ መንቀፍ አይገባም” ብለው የጀርመናዊውን 
መዝገበ ቃላት በሥራ ነቅፈው አዲስ ግስ (መዝገበ ቃላት) 
የጀመሩት አለቃ ኪዳነ ወልድ እንደሚነገሩን ምጽዋ በስደት 
ሳሉ ነበር የሚለው የኅሩይ ጥናት ሌላውና ተጨማሪ 
የመምህር ክፍሌን ምጥቀት ማሳያ ነው። በተለይ ዲልማን 
ማን እንደሆነ ለሚያውቅ ሰው እሱን ከመገዳደርም አልፎ 
ስራዎቹን በጥናትና መርምር ለመጣል መነበሳት ማለት 
ምን ማለት እንደሆነ ለተገነዘበ ጉዳዩ መግረም ብቻም 
ሳይሆን፤ ከጊዜው አኳያ ለማመን ሁሉ ሊያስቸግር 
ይችላል። (ምናልባት ስለ መምህር ክፍለ ዮርጊስ በሌላ 
ዝግጅት መመለስ ሳያስፈልግ አይቀርምና ያኔ በስፋት ማየት 
ይቻላል።)

እስራኤል እያሉ፣ በዘመኑ ኢትዮጵያ አልጋ ወራሽና 
ባለሙሉ ሥልጣን እንደራሴ የነበሩትን አለቃ ልዑል ራስ 
ተፈሪ፤ “ትችል እንደሆነ መጥተህ ሕዝቅኤልን ተርጉምልኝ” 
ብለው በጻፉላቸው ደብዳቤ መሰረት፣ በ1912 ዓ.ም ወደ 
አገራቸው ተመለሱ፡፡ […] በታዘዙት መሰረትም ሕዝቅኤልን 
ንባቡን ከሙሉ ትርጓሜው ጋር አሳትሙ። ከዛስ? ወደ 
መምህር ጊዮርጊስ ኑዛዜና የግዕዝ - አማርኛ መዝገበ ቃላትን 
ዝግጅት ገቡ። ወደ መምህር ክፍሌ እንመለስ።

መምህር ክፍሌ:-
መምህር ክፍሌ በ1870ዎቹ መጀመርያ የግእዝ-

አማርኛ ግሳቸውን (መዝገበ ቃላት) ረቂቅ ሲልኩ ይህንንም 
መልእክት አብረው ልከው ነበር፤

“የዚህ ግሥ ሥራው አልተጨረሰም፤ ስምና ግዕዘ 
ብሔር ቀርቶታል። ጊዜ ቢገኝ ሲታተም ይጨረሳል። ተራም 
ቤቱን ሳይለቅ አንዳንድ የፊደል ተራ ተዛውሮ ይገኛል። ኋላ 
ይቀናል። አማርኛው ለሰው እንዲሰማ የአገረ ሰብ አማርኛ 
አለበት፤ ‘ሥር፣ ሥራ’ በብዙ አንድ አማርኛ ይሆናሉ። ሥራ 
ሲበዛ ሥሮች፣ ሥርም ሲበዛ ሥሮች ይባላል። እንዲህ ያለ 
ሲገኝ ያለ መምህር ለሁሉ አይሰማም። ስለዚህ ሥራ ብሎ 
በብዙ ‘ሥራዎች’ እንደ ማለት ያለ ይጥፋ። እንዲሰማ ነው 

እንጂ መልካም አማርኛ አይደለም። 
“ሦስቱ ‘ሀሐኀ’፣ ሁለቱ ‘ሠሰ’፣ ሁለቱ ‘አዐ’ እንዳይሳሳቱ 

መጠንቀቅ ያስፈልጋል። አለዚያ ተራ ይበላሻል። የፊደልም 
ተራ ‘ሀላዊ’ ሳይል ‘ሀለደ’ አይልም። ከ‘ላ’‘ለ’ ይቀድማል 
ብሎ ‘ሀለደ’ ይቅደም ቢል ከ‘ዊ’‘ደ’ አይቀድምም ይላሉ። 
ሁሉ እንዲህ ነው፣ ቤቱን ካለቀቀ ግዕዝ ሐምስ ቢቀዳደሙ 
ግድ የላቸውም። ሦስተኛው ፊደል ያለ ተራው እንዳይገባ 
ይጠብቃሉ። 

ፍችም አእማሪ ‘ያወቀ’፣ አእማሪት ‘የወደደች’፣ እንዲህ 
ያለ ፍች አለው፡ ያንዱ ፍች ለሁሉ ይሆናል። የፊደል ግድፈት 
ተጠንቅቃችኁ ተመልከቱ፤ ዕለቱን ተጨርሶ ሳይታረም 
መጥቶላችኋል። ሰላመ እግዚአብሔር የሀሉ ምስሌክሙ 
አሜን።”

መምህሩን ባናያቸውም ያየናቸው፤ ባናውቃቸውም 
ያወቅናቸው፤ አጠገባችን ሁሉ ያሉ እስኪመስለን ድረስ 
መልእክታቸው ዘልቆ ተሰምቶናልና ላቀበሉን ሰዎች 
ምስጋናችን ይድረሳቸው።

ይህንን ከባድ ኃላፊነት ለመወጣትም የአለቃ ኪዳነ 
ወልድን ተግባርና ኃላፊነትን የመሸከም ብቃት ”ቀን ከሌት 
ሳይሉ ይሰሩ ጀመር፡፡ በሥራ ውለው ማታ ንፋስ በመቀበል 
ጊዜ አንድ ሃሳብ ቢያገኙ በማስታወሻ ለመፃፍ ከውጭ ወደ 
ቤት ይመለሳሉ፡፡ በምሳ ወይም በራት ጊዜ አንድ ትርጓሜ 
ቢታሰባቸው ምግቡን ትተው ብድግ ይላሉ፡፡ ሌሊትም 
ተኝተው ሳሉ አንድ ምስጢር ቢገጥማቸው ከመኝታቸው 
ተነስተው መብራት አብርተው ይጽፋሉ” በማለት አለቃ 
ደስታ ያገልፁታል፡፡

አለቃ ደስታ ስለ የእድሜና የእውቀት ታላቃቸው 
ሲመሰክሩም፤ “የግዕዝን መሰረት ያወቅሁት ከአለቃ ኪዳነ 
ወልድ ነው፤ አሁን ያዘጋጀሁትን ሰፊ ያማርኛ መዝገበ ቃላት 
ለመጻፍ የበቃሁትም ከርሳቸው ባገኘሁት ትምህርትና 
እውቀት ነው” ማለታቸው ታሪካዊ ስፍራውን ይዞ ይገኛል።

በተወለዱ በ፸፪ ዓመታቸው ሰኔ ፳፬ ቀን ፲፱፻፴፮ 
ዓመተ ምሕረት ዐርፈው ደብረ ሊባኖስ የተቀበሩት አለቃ 
ኪዳነ ወልድ ለበርካታ ዓመታት በዚህ ሁኔታ ቢሰሩም 
መዝገበ ቃላቱን ከፍፃሜ ለማድረስ እድሜ እንደሚገድባቸው 
ስለተረዱት አለቃ ደስታን ለደቀ መዝሙርነት መረጡ (እዚህ 
ላይ በእምነት የተሞላ የትውልድ ቅብብሎሽ መኖሩን፤ ይህ 
እራሱን የቻለ አገራዊ እሴትም እንደሆነ ልብ ይሏል)። ጊዜ 
ሞታቸው ሲቃረብም ከመምህር ክፍለ ጊዮርጊስ በጅምር 
የተቀበሉትንና እርሳቸው ያስፋፉትን የግእዝ መዝገበ ቃላት 
ሥራ በተራቸው ለአለቃ ደስታ ተክለ ወልድ አስተላልፈው 
አረፉ፡፡” 

(በተፈሪ መኮንን ማተሚያ ቤት የተጀመረው 
ትውውቅና የተወጠነው ምሁራዊ ጓደኝነት ድሬዳዋ 
በሚገኘው በቅዱስ ዐልአዛር የላዛሪስት ማተማያ ቤትም 
ቀጥሎ ሁለቱ (አለቃ ኪዳነ ወልድ እና አለቃ ደስታ) 
በእውቀት ሰንሰለት የተሳሰሩ ሰዎች ለአስራ ስድስት አመት 
አብረው መስራታቸውን የአዲስ አድማሱ ባየህ አስነብቧል።

አለቃ ደስታ በበኩላቸው፤ መሟላት ያለበትን ሁሉ 
አሟልተው፣ መዝገበ ቃላቱን አድሰውና አርመው “መጽሐፈ 
ስዋስወ ወግሥ ወመዝገበ ቃላት ሐዲስ” በሚል ርዕስ 
በ1948 እንዲታተም አደረጉ፡፡ ይህ 908 ገፆች ያሉት የግእዝ 
- አማርኛ መዝገበ ቃላት ደራሲ አለቃ ኪዳነ ወልድ ክፍሌ 
መሆናቸው በመጽሐፉ የተገለፀ ሲሆን፤ ደስታ ተክለወልድ 
በአርቲስቲክ ማተሚያ ቤት ማሳተማቸውም ተጠቁሟል። 
ይህም በመምህር ክፍለ ጊዮርጊስ የተጀመረው፤ ለአለቃ 
ኪዳነ ወልድ ክፍሌ የተላለፈው፤ የሁለት ቀደምት ሊቃውንት 
ልፋት፣ እልህ አስጨራሽና ትውልዶችን የተሸጋገረ ድካም 
በአለቃ ደስታ ተክለወልድ ፍፃሜ አግኝቶ ለህልውና በቃ። 
(አለቃ ደስታ ያዘጋጁት መዝገበ ቃላት የተደራጀው እንደ 
አለቃ ኪዳነ ወልድ ክፍሌ ሁሉ በአበገደ ፊደል ተራ መሰረት 
መሆኑን፤ ማለትም የቃላቱ ቅደም ተከተል የሚጀምረው 
በ”ሀ” ፊደል ሳይሆን በ”አ” ፊደል ነው፡፡ በዚህ አካሄድ 
“ሀ” አምስተኛ ፊደል እንዲሁም “ለ” ሠላሳኛ ፊደል ሲሆን 
የመጨረሻው ፊደል ደግሞ “ተ” ይሆናል።)

በመጨረሻም፣ ለሁሉም ነገር ምስክሩ ስራ ነው። ሌላው 
ሁሉ ከዛ በኋላ ነው። ዛሬ እዚህ የምናወራላቸው ቀደምት 
ልሂቃን እኛ ከምናወራላቸው በበለጠ ስራቸው እራሱ አፍ 
አውጥቶ ይናገራልና ነፍሳቸውን በገነት ያኑርልን። አሜን!!!

ስፖርት
#ያሸነፍነው በግብጽ ደካማነት ሳይሆን በእኛ ጥንካሬ ነው$

ቦጋለ አበበ

የኢትዮጵያ ብሔራዊ ቡድን(ዋልያዎቹ) ለ2023 
የኮትዲቯር አፍሪካ ዋንጫ ለማለፍ ወደ ማላዊ ሊሎንግዌ 
አቅንተው የምድብ የመጀመሪያ ሁለት ጨዋታዎችን 
ከማላዊና ግብፅ  ጋር አድርገው ወደ አገር ቤት ተመልሰዋል። 
ከትናንት በስቲያም በማላዊ ስለ ነበራቸው ቆይታ መግለጫ 
ተሰጥቷል። በመግለጫው ቴክኒካዊና አስተዳደራዊ ጉዳዮች 
በቡድኑ አሠልጣኝ ውበቱ አባተና በፌዴሬሽኑ የጽህፈት ቤት 
ኃላፊ አቶ ባህሩ ጥላሁን ማብራሪያ ተሰጥቷል። 

የቡድኑን ቴክኒካዊ ጉዳይ በተመለከተ ሰፊ ማብራሪያ 
የሰጡት አሰልጣኝ ውበቱ፣ በአጠቃላይ የማላዊ ጉዞና 
ቆይታቸው መልካም መሆኑን ገልጸዋል። በመጀመሪያው 
ጨዋታ ዋልያዎቹ በሁለት የፍጹም ቅጣት ምቶች 
በተቆጠሩባቸው ግቦች መሸነፋቸውን ያስታወሱት 
አሰልጣኙ በጨዋታው ከእረፍት መልስ መጠነኛ ለውጦችን 
አድርገው አንድ ግብ ቢያስቆጥሩም ማሸነፍ እንዳልቻሉ 
አብራርተዋል። እንደ አሰልጣኙ ማብራሪያ በዚህ ጨዋታ 
ተፈላጊውን ውጤት ማስመዝገብ ባይቻልም የቡድኑን 
ጠንካራና ደካማ ጎን ለመመልከት ተችሏል። ይህም በቀጣይ 
ከግብጽ ጋር ለነበረው ጨዋታ ግብአት ሆኖ በተለየ አቀራረብ 
ማሸነፍ እንደተቻለ ተናግረዋል። ‹‹ግብፅን ማሸነፍ ትልቅ 
ነገር እንደሆነ ይሰማኛል። ግን ከዛ በላይ በወጥነት ከሜዳ 
ውጭ ያደረግናቸውን ትላልቅ ጨዋታዎች በተረጋጋ 
መንገድ ለማከናወን መሞከራችን ቡድናችንን የበለጠ ተስፋ 
እንድንጥልበት አድርጎናል›› ብለዋል፡፡ ይህን ከባድ ፍልሚያ 
ዋልያዎቹ ማሸነፍ የቻሉትም ቀደም ብለው የፈርኦኖቹን 
ጨዋታ በመገምገም አስፈላጊውን ዝግጅት በማድረጋቸው 
መሆኑን ተናግረዋል። ፈርኦኖቹ ከጨዋታው በፊት 

ዋልያዎቹን አሳንሰው ማየታቸውም ዋጋ እንዳስከፈላቸው 
አክለዋል፡፡ 

‹‹ቅድመ ጨዋታ ላይ ተጫዋቾቹን ከማነሳሳት ውጭ 
የተለየ ነገር አላደረግንም። ጨዋታው እየተከናወነ ግን 
የሚሰማህ ስሜት አለ። ተጫዋቾቹ ያደረጉት ነገር ደግሞ 
የበለጠ የራስ መተማመናችን ከፍ እንዲል አድርጎታል። ግን 
መጠንቀቅ እንዳለብኝ ይሰማኝ ነበር። ምክንያቱም ግብፅ 
ግብፅ ነች። ጨዋታውን በሆነ መንገድ ልትነጥቅህ ትችላለች›› 
ያሉት አሰልጣኙ ዋልያዎቹ ግብጽን በጨዋታ በልጠው 
በማሸነፋቸው የተሰማቸውን ደስታ መሸሸግ እንደማይፈልጉ 
ገልጸዋል።

‹‹ከግብፅ ጨዋታ የተቆጨሁበት ነገር የለም። ከበቂ 

በላይ ነው›› ያሉት አሰልጣኙ 
በማላዊው ጨዋታ ግን ዋልያዎቹ 
ላይ የተቆጠሩ ግቦች በተከላካይ 
መስመር ጥቃቅን ስህተቶች መሆኑን 
አስረድተዋል። ምናልባትም እነዛ 
ስህተቶች ባይፈጠሩ የጨዋታው  
ውጤት ሊቀየር ይችል እንደነበር 
ተናግረዋል። በተጨማሪም በዚያ 
ጨዋታ ዋልያዎቹ  የተንቀሳቀሱበት 
መንገድ ቢያንስ አንድ ነጥብ እንኳን 
ከጨዋታው ማግኘት እንዳለባቸው 
የሚያስቆጭ መሆኑን በመግለጽ 
ተጫዋቾቹ ግን  የሚቻላቸውን ሁሉ 
እንዳደረጉ አብራርተዋል።

ዋልያዎቹ ከባድ የተባለውን 
ጨዋታ ያሸነፉት በፈርኦኖቹ 
ደካማነት እንጂ ዋልያዎቹ ጠንካራ 
ሆነው አይደለም በሚል ለሚሰነዘሩ 

ሃሳቦች ቅሬታ እንዳላቸው የተናገሩት አሰልጣኝ ውበቱ፣ 
ዋልያዎቹ ከዚህ በፊት ኒጀርን ገጥመው ሲያሸንፉ ተመሳሳይ 
ሃሳብ ሲነሳ እንደነበር አስታውሰዋል። ‹‹ደካማዋን ኒጀር 
አሸነፉ ተባለ። ከዛ ማዳጋስካርን ገጠመን ያኔም ተመሳሳይ 
አስተያየት ተሰጥቷል። እኛ ያሸነፍናቸው ቡድኖች ሁሉ 
ሲሸነፉ ደካማ ከሆኑ እንዴት እናድርግ። ግብፅ አሠልጣኝ 
ቀይራለች። የተወሰኑ ተጫዋቾችንም አታለች። ይሄ 
የተወሰነ ተፅዕኖ ይኖረዋል። እንደ ብሔራዊ ቡድን ግን እኛ 
በልጠናል። ስለዚህ ክሬዲቱን ለተጫዋቾቹ እንስጥ። ግብፆች 
ወረዱ ያስባለው የእኛ መብለጥ ነው። በዛ ቀን ኢትዮጵያ 
ጥሩ ስለሆነች ግብፅ አንሳለች። በዛ ጨዋታ የሚችሉትን 

ሞክረዋል። ተጫዋችም ቀይረው ሞክረዋል። ግን የእኛ 
ተጫዋቾች በልጠው ነበር። ግብፅ ደክማ አይመስለኝም። 
ምክንያቱም ከሦስት ቀን በፊት  ጊኒን አሸንፋለች። ዞሮ ዞሮ 
የኢትዮጵያ ቡድን ከግብፅ ተሽሎ ስለነበረ ነው ያሸነፈው። 
በተሸነፍንበትም ሆነ ባሸነፍንበትም ጨዋታ ተጋጣሚ 
ደክሞ ከሆነ ያስቸግራል። ደግነቱ ጨዋታው በቴሌቪዥን 
ስለታየ ቡድኑ የነበረውን ብቃት ሁሉም ሰው አይቶታል። 
በጨዋታው ጥሩ ልንጫወት እንደምንችል ላስብ እችላለሁ 
ግን አምስት ስድስት የግብ እድል እንፈጥራለን ብዬ አላስብም 
ነበር›› በማለት በዚህ ረገድ የሚሰጠው አስተያየት ተገቢ 
አለመሆኑን አሰልጣኙ ተናግረዋል።

በተመሳሳይ ከሁለቱ ጨዋታዎች በኋላ ቡድኑ ላይ 
የሚሰነዘሩ ትችቶችን በተመለከተ አሰልጣኝ ውበቱ 
ከጋዜጠኞች ለቀረበላቸው ጥያቄ ምላሽ ሲሰጡም ‹‹ቦታው 
ለዚህ ነገር ቅርብና ክፍት ነው። ከትችቶቹ የሚጠቅምህን 
እየወሰድክ የማይጠቅሙህን እየተውክ ትሄዳለህ። ግላዊና 
ከቤተሰብ ጋር የተገናኙ ነገሮች ሲሆኑ እንደ ሰውኛ በስጨት 
የምትልበት አጋጣሚ ይፈጠራል እንጂ የትልቅ አገር ብሔራዊ 
ቡድንን እያሰለጠንክ ሁሉ ነገር አልጋ በአልጋ ይሆናል 
ማለት አይደለም። ተፅዕኖ የለውም ማለት ግን አይቻልም። 
ተጫዋቾች ጋር ይጋባል። እኔ ግራ የሚገባኝ አንድ ነገር ግን 
አለ፣ እኛ ባለሙያዎች፣ የውጭ ሰዎች የሚሰጡን እና እዚህ 
የሚሰጠን አስተያየት ያምታታኛል። ይህ እኔም ተጫዋቾቹም 
ሆነ ቡድኑ ላይ ተፅዕኖ ይፈጥራል። ከእንደሱ አይነት ጫና 
የምንጠበቅበት ነገር ቢኖር ጥሩ ነው። ምክንያታዊ የሆነ ትችት 
የሚሰጡ ሰዎችና ባለሙያዎች አሉ። አለፍ የሚለውን ነገር 
መሸከም ነው ያልቻልነው። እኔ ልኖርም ላልኖርም እችላለሁ። 
የሚኖረውን ሰው ግን በደንብ መደገፍ አለብን›› ብለዋል።

-የዋልያዎቹ አሰልጣኝ ውበቱ አባተ

